
   МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ 

10 ДУГААР САРЫН 27-НЫ ӨДРИЙН ХУРАЛДААНЫ 
ТЭМДЭГЛЭЛИЙН ТОВЬЁГ
	№
	Баримтын агуулга
	Хуудасны дугаар

	1.
	Хуралдааны товч тэмдэглэл:
	2-19

	2.
	Хуралдааны дэлгэрэнгүй тэмдэглэл:
    1.Төрийн албаны тухай /шинэчилсэн найруулга/ хуулийн төсөл болон холбогдох бусад хуулиудын төсөл /анхны хэлэлцүүлэг/

	22-77



Монгол Улсын Их Хурлын 2017 оны намрын ээлжит чуулганы 

10 дугаар сарын 27-ны өдөр /Баасан гараг/-ийн 

нэгдсэн хуралдааны гар тэмдэглэл
 
Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав. 
Хуралдаанд ирвэл зохих 76 гишүүнээс 40 гишүүн ирж, 52.6 хувийн ирцтэйгээр хуралдаан 10 цаг 15 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 
 
           Чөлөөтэй: С.Бямбацогт, Б.Дэлгэрсайхан, Л.Мөнхбаатар, Ж.Мөнхбат, Б.Пүрэвдорж, О.Содбилэг, Д.Тэрбишдагва, Ч.Улаан, А.Ундраа;
           Эмнэлгийн чөлөөтэй: С.Батболд, Л.Болд, Д.Хаянхярваа;
           Тасалсан: Ц.Мөнх-Оргил, Б.Наранхүү, А.Сүхбат;

           Хоцорсон: Б.Батзориг – 45 минут, С.Жавхлан – 1 цаг 21 минут, Д.Мурат – 46 минут, З.Нарантуяа – 32 минут, Н.Номтойбаяр - 45 минут, Ч.Хүрэлбаатар – 1 цаг 02 минут, Д.Цогтбаатар – 32 минут, С.Эрдэнэ – 47 минут.

            

            Нэг. Төрийн албаны тухай /шинэчилсэн найруулга/ хуулийн төсөл болон холбогдох бусад хуулиудын төсөл /Улсын Их Хурлын гишүүн Д.Тогтохсүрэн нарын 12 гишүүн 2017.02.10-ны өдөр өргөн мэдүүлсэн, анхны хэлэлцүүлэг/
 

            Хэлэлцэж буй асуудалтай холбогдуулан Төрийн албаны зөвлөлийн дарга Б.Цогоо, Төрийн албаны зөвлөлийн гишүүн Б.Баатарзориг, С.Цэдэндамба, мөн зөвлөлийн ажлын албаны дарга Д.Баатарсайхан, ахлах референт Г.Зоригтбаатар, Нийслэлийн Засаг даргын ахлах зөвлөх Д.Мөнх-Эрдэнэ нар оролцов. 
 
            Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны зөвлөх Э.Баярмаа, референт О.Нарантуяа нар байлцав.
 
            Төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Н.Энхболд танилцуулав. 
 
            Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүү, Д.Эрдэнэбат, О.Батнасан, М.Билэгт, Н.Учрал, Б.Саранчимэг, Ж.Ганбаатар, Л.Энх-Амгалан нарын тавьсан асуултад ажлын хэсгийн ахлагч, Улсын Их Хурлын гишүүн Н.Энхболд, Улсын Их Хурлын гишүүн Д.Тогтохсүрэн нар хариулж, тайлбар хийв.
 
            Төрийн албаны тухай /шинэчилсэн найруулга/ хуулийн төсөл болон холбогдох бусад хуулиудын төслийн талаар Төрийн байгуулалтын байнгын хорооноос гаргасан зарчмын зөрүүтэй саналын томьёоллоор санал хураалт явуулав.
 М.Энхболд: - 1.Төслийн 1 дүгээр зүйлийн 1.1 дэх хэсгийг доор дурдсанаар өөрчлөн найруулах:
“1.1.Энэ хуулийн зорилт нь төрийн албаны тогтвортой, ил тод байх эрх зүйн үндсийг бүрдүүлэх, төрийн албаны төв байгууллага, төрийн албан хаагчийн эрх зүйн байдал, нийгмийн баталгааг тогтоохтой холбогдсон харилцааг зохицуулахад оршино.” гэсэн саналыг дэмжье гэсэн санал хураалт явуулъя.

           Зөвшөөрсөн:                38
           Татгалзсан:                  16
           Бүгд:                             54
70.4 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Б.Бат-Эрдэнэ, Ц.Гарамжав, Д.Сарангэрэл нар санал хэлэв.
2.Төслийн 2 дугаар зүйлийн 2.2 дахь хэсгийг хасах гэсэн саналыг дэмжье гэсэн санал хураалт явуулъя.

           Зөвшөөрсөн:                28
           Татгалзсан:                  25
           Бүгд:                             53
           52.8 хувийн саналаар дэмжигдлээ.
          3.Төслийн 3 дугаар зүйлийг доор дурдсанаар өөрчлөн найруулах:
“З дугаар зүйл.Хуулийн нэр томьёоны тодорхойлолт

3.1.Энэ хуульд хэрэглэсэн дараахь нэр томьёог доор дурдсан утгаар ойлгоно:

3.1.1.“төрийн алба” гэж төрийн зорилт, чиг үүргийг Монгол Улсын Үндсэн хууль, бусад хууль тогтоомжийн хүрээнд хэрэгжүүлэх, төрийн бодлого боловсруулах, төрөөс зайлшгүй үзүүлэх шаардлагатай бусад үйлчилгээг нийтэд хүргэх үйл ажиллагаа, бүтэц, зохион байгуулалтыг;
3.1.2.“төрийн албан хаагч” гэж төрийн албан тушаалыг эрхэлж, эрх, үүргээ хэрэгжүүлсний төлөө төрөөс цалин хөлс авч, ажиллах нөхцөл, баталгаагаар хангагдан ажиллаж байгаа этгээдийг;

3.1.3.“чадахуйн зарчим /мерит/” гэж иргэнийг төрийн албанд сонгон шалгаруулж томилох, чөлөөлөх, ажлын гүйцэтгэлийг нь үнэлэх, дэвшүүлэх, шагнаж урамшуулах асуудлыг шийдвэрлэхдээ хувь хүний мэдлэг, боловсрол, мэргэжил, мэргэшил, ур чадвар, туршлага, ажлын үр дүнд тулгуурлахыг;

3.1.4.“сул орон тоо” гэж төрийн жинхэнэ албан хаагчийг албан тушаалаас нь бууруулсан, төрийн албанаас чөлөөлсөн, халсан, өөр албан тушаалд сонгогдсон, томилогдсон, эсхүл төрийн жинхэнэ албан хаагч нас барсны улмаас тухайн албан тушаалын орон тоо суларсан байхыг;

3.1.5.“албан тушаалын тодорхойлолт” гэж тухайн албан тушаалын чиг үүрэг, түүнийг хэрэгжүүлэх албан хаагчид тавигдах боловсрол, мэргэжил, мэргэшил, туршлага, ур чадварын шаардлагыг баталгаажуулсан баримт бичгийг.” гэсэн саналыг дэмжье гэсэн санал хураалт явуулъя.

           Зөвшөөрсөн:                37
           Татгалзсан:                  18
           Бүгд:                             55
           67.3 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн О.Баасанхүү, Д.Эрдэнэбат, Л.Энх-Амгалан нар санал хэлэв.
4.Төслийн 4 дүгээр зүйлийг доор дурдсанаар өөрчлөн найруулах:

“4 дүгээр зүйл.Хуулийн үйлчлэх хүрээ

4.1.Улс төрийн албан тушаал эрхэлдэг төрийн албан хаагчийн эрх зүйн байдлыг хуулиар тогтоох бөгөөд хуульд өөрөөр заагаагүй бол энэ хуулийн холбогдох заалтыг дагаж мөрдөнө.

4.2.Төрийн жинхэнэ албан хаагчийн эрх зүйн байдлыг энэ хууль болон хууль тогтоомжийн бусад актаар тогтооно.

4.3.Үйлчилгээний албан тушаал эрхэлдэг төрийн албан хаагчийн эрх зүйн байдлыг Хөдөлмөрийн тухай хууль, энэ хууль болон хууль тогтоомжийн бусад актаар тогтооно.

4.4.Төрийн албан хаагчийн хөдөлмөрийн харилцаатай холбоотой, энэ хуулиар зохицуулаагүй бусад асуудлыг Хөдөлмөрийн тухай хуулиар зохицуулна. 

4.5.Төрийн албан хаагчийн тэтгэвэр, тэтгэмжтэй холбогдсон харилцааг Нийгмийн даатгалын сангаас олгох тэтгэвэр, тэтгэмжийн тухай хууль, Цэргийн албан хаагчийн тэтгэвэр, тэтгэмжийн тухай хуулиар тус тус зохицуулна.

4.6.Үндсэн хуулийн цэцийн гишүүн, бүх шатны шүүхийн шүүгчийг томилох, чөлөөлөхтэй холбогдсон асуудлыг тус тусын хуулиар зохицуулна.” гэсэн саналыг дэмжье гэсэн санал хураалт явуулъя.

           Зөвшөөрсөн:                38
           Татгалзсан:                  16
           Бүгд:                             54
           70.4 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Б.Бат-Эрдэнэ санал хэлэв. 

5.Төслийн Гуравдугаар бүлгийн гарчгийг “Төрийн албан тушаалын ангилал, төрөл, төрийн албан хаагчийн хувийн хэрэг, тоо бүртгэл” гэж, төслийн 14 дүгээр зүйлийн 14.2 дахь хэсгийн “Төрийн албаны зөвлөл” гэснийг “төрийн албаны төв байгууллага” гэж Гучин нэгдүгээр бүлгээс бусад тохиолдол бүрт өөрчлөх, төслийн 19 дүгээр зүйлийн 19.1 дэх хэсгийн “зэрэглэлийг” гэснийг “зэрэглэл, зэрэг дэвийг” гэж, төслийн 22 дугаар зүйлийн 22.1.2 дахь заалтын тайлбарын “хаших” гэснийг “хаах” гэж тус тус өөрчлөх гэсэн саналыг дэмжье гэсэн санал хураалт явуулъя.

           Зөвшөөрсөн:                33
           Татгалзсан:                  21
           Бүгд:                             54


61.1 хувийн саналаар дэмжигдлээ. 

6.Төслийн Хоёрдугаар бүлгийн гарчгийн “зорилго,” гэсний дараа “төрийн албаны ангилал,” гэж, төслийн 14 дүгээр зүйлийн 14.1.2 дахь заалтын “урлаг” гэсний дараа “, спорт” гэж тус тус нэмэх гэсэн саналыг дэмжье гэсэн санал хураалт явуулъя.

           Зөвшөөрсөн:                34
           Татгалзсан:                  20
           Бүгд:                             54
           63.0 хувийн саналаар дэмжигдлээ.

7.Төслийн 5 дугаар зүйлийн 5.1 дэх хэсгийг доор дурдсанаар өөрчлөн найруулах:

“5.1.Төрийн албаны эрхэм зорилго нь Монгол Улсын Үндсэн хууль, бусад хуулийг чандлан баримталж, үндэсний язгуур ашиг сонирхолд захирагдан ард түмэндээ үйлчилж, төрд чин үнэнчээр зүтгэхэд оршино.” гэсэн саналыг дэмжье гэсэн санал хураалт явуулъя.

           Зөвшөөрсөн:                40
           Татгалзсан:                  15
           Бүгд:                             55
           72.7 хувийн саналаар дэмжигдлээ.

8.Төсөлд доор дурдсан агуулгатай 6 дугаар зүйл шинээр нэмж, холбогдох зүйлийн дугаарыг өөрчлөх:

“6 дугаар зүйл.Төрийн албаны ангилал 

6.1.Төрийн албыг доор дурдсанаар ангилна:

6.1.1.төрийн улс төрийн алба; 

6.1.2.төрийн захиргааны алба;

6.1.3.төрийн тусгай алба;

6.1.4.төрийн үйлчилгээний алба. 

6.2.Энэ хуулийн 6.1.2, 6.1.3-т заасан албыг төрийн жинхэнэ алба гэнэ.” гэсэн саналыг дэмжье гэсэн санал хураалт явуулъя.

           Зөвшөөрсөн:                43
           Татгалзсан:                  13
           Бүгд:                             56
           76.8 хувийн саналаар дэмжигдлээ.
9.Төслийн 6 дугаар зүйлийг доор дурдсанаар өөрчлөн найруулах: 

“6 дугаар зүйл.Төрийн албаны зарчим

6.1.Төрийн албанд Монгол Улсын Үндсэн хуулийн Нэгдүгээр зүйлийн 2 дахь хэсэгт зааснаас гадна дараахь зарчмыг баримтална:

6.1.1.мэргэшсэн, тогтвортой байх;

6.1.2.улс төрийн албан хаагчаас бусад төрийн албан хаагч улс төрийн нам, эвслийн үйл ажиллагаанаас ангид байх;

6.1.3.Монгол Улсын иргэн төрийн алба хаах адил тэгш боломжоор хангагдах;

6.1.4.төрийн жинхэнэ албан тушаалд иргэнийг томилохдоо гагцхүү чадахуйн зарчмыг баримтлах; 

6.1.5.ил тод байх;
6.1.6.ашиг сонирхлын зөрчлөөс ангид байх;

6.1.7.захирах, захирагдах ёсыг баримтлах.” гэсэн саналыг дэмжье 

гэсэн санал хураалт явуулъя.

           Зөвшөөрсөн:                36
           Татгалзсан:                  19
           Бүгд:                             55
           65.5 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Д.Эрдэнэбат санал хэлэв. 


10.Төслийн 7 дугаар зүйлийг доор дурдсанаар өөрчлөн найруулах:

“7 дугаар зүйл.Төрийн албаны стандарт

     
7.1.Төрийн албаны стандарт нь төрийн албыг үр дүнтэй удирдах, төрийн байгууллага, төрийн албан хаагчийн үйл ажиллагааг оновчтой зохион байгуулахад чиглэнэ.

7.2.Төрийн албаны стандарт нь төрийн байгууллага чиг үүргээ, төрийн албан хаагч албан тушаалын бүрэн эрхээ хэрэгжүүлэх, төрийн үйлчилгээний үр ашиг, үр нөлөөг дээшлүүлэхэд чиглэсэн менежментийн үйл ажиллагаанд тавих шаардлагыг тогтооно.

7.3.Төрийн албаны стандартыг Стандартчилал, тохирлын үнэлгээний тухай хуульд заасны дагуу боловсруулан баталж мөрдүүлнэ.” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                38
            Татгалзсан:                  14
            Бүгд:                             52
           73.1 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн О.Баасанхүү, Б.Энх-Амгалан нар санал хэлэв. 


11.Төслийн 9 дүгээр зүйлийг доор дурдсанаар өөрчлөн найруулах:

“9 дүгээр зүйл.Төрийн албан тушаалын ангилал, төрөл

9.1.Төрийн албан тушаалыг доор дурдсанаар ангилна:


9.1.1.төрийн улс төрийн;


9.1.2.төрийн захиргааны;


9.1.З.төрийн тусгай;

9.1.4.төрийн үйлчилгээний.

9.2.Төрийн албан тушаал нь удирдах, гүйцэтгэх, туслах гэсэн төрөлтэй байна.

9.3.Энэ хуулийн 9.1.2, 9.1.3-т заасан албан тушаалыг төрийн жинхэнэ албан тушаал гэнэ.

9.4.Энэ хуулийн 9.1.2, 9.1.4-т заасан удирдах, гүйцэтгэх, туслах албан тушаалын төрөлд хамаарах албан тушаалын жагсаалтыг төрийн албаны төв байгууллагын саналыг үндэслэн Засгийн газар батална.

9.5.Төрийн өндөр албан тушаалтны зэрэг зиндаа, түүнтэй адилтгах төрийн албан тушаалтны зэрэглэлд хамаарах албан тушаал эрхэлж байсан төрийн албан хаагчийг энэ хуулийн 9.4-т заасан удирдах албан тушаалтны нөөцийн жагсаалтад бүртгэнэ.” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                18
            Татгалзсан:                  30
            Бүгд:                             48
            37.5 хувийн саналаар дэмжигдсэнгүй.

Дээрх саналтай холбогдуулан Улсын Их Хурлын гишүүн Н.Учрал, О.Баасанхүү, Д.Эрдэнэбат, С.Чинзориг нар санал хэлэв. 

Улсын Их Хурлын дэд дарга Л.Энх-Амгалан 12 цаг 08 минутаас эхлэн хуралдааныг даргалав. 

Дээрх 11 дүгээр санал дэмжигдээгүйтэй холбогдуулан Улсын Их Хурлын гишүүн Д.Тогтохсүрэн санал хураалтыг хүчингүй болгох горимын санал гаргав. 

            Л.Энх-Амгалан: - Улсын Их Хурлын гишүүн Д.Тогтохсүрэнгийн гаргасан горимын саналыг дэмжье гэсэн санал хураалт явуулъя.

Зөвшөөрсөн:               28
            Татгалзсан:                  22
            Бүгд:                             50
            56.0 хувийн саналаар горимын санал дэмжигдлээ.

Горимын санал дэмжигдсэн тул дахин санал хураалт явуулав.


11.Төслийн 9 дүгээр зүйлийг доор дурдсанаар өөрчлөн найруулах:

“9 дүгээр зүйл.Төрийн албан тушаалын ангилал, төрөл

9.1.Төрийн албан тушаалыг доор дурдсанаар ангилна:


9.1.1.төрийн улс төрийн;


9.1.2.төрийн захиргааны;


9.1.З.төрийн тусгай;

9.1.4.төрийн үйлчилгээний.

9.2.Төрийн албан тушаал нь удирдах, гүйцэтгэх, туслах гэсэн төрөлтэй байна.

9.3.Энэ хуулийн 9.1.2, 9.1.3-т заасан албан тушаалыг төрийн жинхэнэ албан тушаал гэнэ.

9.4.Энэ хуулийн 9.1.2, 9.1.4-т заасан удирдах, гүйцэтгэх, туслах албан тушаалын төрөлд хамаарах албан тушаалын жагсаалтыг төрийн албаны төв байгууллагын саналыг үндэслэн Засгийн газар батална.

9.5.Төрийн өндөр албан тушаалтны зэрэг зиндаа, түүнтэй адилтгах төрийн албан тушаалтны зэрэглэлд хамаарах албан тушаал эрхэлж байсан төрийн албан хаагчийг энэ хуулийн 9.4-т заасан удирдах албан тушаалтны нөөцийн жагсаалтад бүртгэнэ.” гэсэн саналыг дэмжье гэсэн санал хураалт явуулъя.

           Зөвшөөрсөн:                28
           Татгалзсан:                  23
           Бүгд:                             51
           54.9 хувийн саналаар дэмжигдлээ.

12.Төслийн 10 дугаар зүйлийг бүхэлд нь хасах гэсэн саналыг дэмжье гэсэн санал хураалт явуулъя. 
 
            Зөвшөөрсөн:                33
            Татгалзсан:                  19
            Бүгд:                             52
            63.5 хувийн саналаар дэмжигдлээ.


Өглөөний хуралдаан 2 цаг 26 минут үргэлжилж, 76 гишүүнээс 61 гишүүн ирж, 80.3 хувийн ирцтэйгээр 12 цаг 35 минутад завсарлав.

Үдээс хойшхи хуралдаан 15 цаг 40 минутад эхлэв.


Чөлөөтэй: С.Бямбацогт, Б.Дэлгэрсайхан, Л.Мөнхбаатар, Ж.Мөнхбат, Б.Пүрэвдорж, О.Содбилэг, Д.Тэрбишдагва, Ч.Улаан, А.Ундраа;
            Эмнэлгийн чөлөөтэй: С.Батболд, Л.Болд, Д.Хаянхярваа;
           Тасалсан: Н.Амарзаяа, Ж.Бат-Эрдэнэ, Д.Ганболд, Д.Гантулга, Ц.Гарамжав, З.Нарантуяа, Б.Наранхүү, Н.Номтойбаяр, Д.Оюунхорол, Я.Санжмятав, Г.Солтан, Д.Тогтохсүрэн, Г.Тэмүүлэн, Б.Ундармаа, А.Сүхбат, Ч.Хүрэлбаатар, Ц.Цогзолмаа, Д.Цогтбаатар, Б.Чойжилсүрэн, Ж.Энхбаяр, С.Эрдэнэ, Ж.Эрдэнэбат;

Улсын Их Хурлын дарга М.Энхболд Монгол Улсын нэгдсэн төсвийн 2017 оны төсвийн хүрээний мэдэгдэл, 2018-2019 оны төсвийн төсөөллийн тухай хуульд өөрчлөлт оруулах тухай, Монгол Улсын 2017 оны төсвийн тухай хуульд өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай, Биеийн тамир, спортын тухай /шинэчилсэн найруулга/ болон хамт өргөн мэдүүлсэн Гаалийн тариф, гаалийн татварын тухай хуульд нэмэлт, өөрчлөлт оруулах тухай, Биеийн тамир, спортын тухай хууль хүчингүй болсонд тооцох тухай, Эрүүл мэндийн даатгалын тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулиудын болон Хуулийн төслүүдийг буцаах тухай Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хууль, тогтоолын эцсийн найруулгатай танилцлаа. /15:41/

М.Энхболд: - 13.Төслийн 11 дүгээр зүйлийг доор дурдсанаар өөрчлөн найруулах:
  “11 дүгээр зүйл.Төрийн улс төрийн албан тушаал

11.1.Төрийн улс төрийн албан тушаалд Монгол Улсын Үндсэн хууль, бусад хуулиар тогтоосон болзол, журам, шалгуурын дагуу сонгогддог болон уг сонгуулийн үр дүнд томилолтын журмаар ажиллах, мөн тэдгээрийн бүрэн эрхийн хугацаанд өөрт нь үйлчлэх орон тооны дараахь албан тушаал хамаарна:

11.1.1.Монгол Улсын Ерөнхийлөгч;

11.1.2.Монгол Улсын Их Хурлын дарга;

11.1.З.Монгол Улсын Ерөнхий сайд;

11.1.4.Монгол Улсын Их Хурлын дэд дарга, гишүүн;

11.1.5.Монгол Улсын Засгийн газрын гишүүн;

11.1.6.Засгийн газрын Хэрэг эрхлэх газрын дарга, дэд сайд;

11.1.7.Монгол Улсын Ерөнхийлөгчийн Тамгын газрын дарга;

11.1.8.Монгол Улсын Ерөнхийлөгчийн зөвлөх, Монгол Улсын Их Хурлын даргын зөвлөх, Ерөнхий сайдын зөвлөх;

11.1.9.бүх шатны Засаг дарга болон аймаг, нийслэл, сум, дүүргийн Засаг даргын орлогч;

11.1.10.улс төрийн албан тушаалтны бүрэн эрхийн хугацаанд зөвхөн өөрт нь үйлчлэх орон тооны зөвлөх, туслах, хэвлэл мэдээллийн ажилтны албан тушаал; 

11.1.11.Улсын Их Хурал дахь нам, эвслийн бүлгийн ажлын албаны албан тушаал;

11.1.12.хуульд заасан бусад албан тушаал.

11.2.Улс төрийн албан хаагчийн бүрэн эрхийн хугацаанд зөвхөн өөрт нь үйлчлэх орон тооны зөвлөх, туслах, хэвлэл мэдээллийн ажилтан нь тухайн албан тушаалтанд шууд захирагдах боловч төрийн албан хаагчийн хувьд тухайн байгууллагад харьяалагдана.” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                28
            Татгалзсан:                  24
            Бүгд:                             52
            53.8 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Д.Эрдэнэбат, Ө.Энхтүвшин, Г.Тэмүүлэн, О.Баасанхүү нар санал хэлэв. 

14.Төслийн 12 дугаар зүйлийг доор дурдсанаар өөрчлөн найруулах:

“12 дугаар зүйл.Төрийн захиргааны албан тушаал

12.1.Төрийн захиргааны албан тушаалд төрийн бодлого боловсруулахад мэргэшлийн зөвлөгөө өгөх, уг бодлогыг хэрэгжүүлэх үйл ажиллагааг төрийн захиргааны удирдлагаар хангах, зохион байгуулах чиг үүрэг бүхий дараахь албан тушаал хамаарна:

12.1.1.Төрийн албаны зөвлөлийн дарга, гишүүн;

12.1.2.Улсын Их Хурал, Ерөнхийлөгч, Засгийн газар, Үндсэн хуулийн цэцийн ажлын алба, шүүхийн захиргаа, прокурорын ажлын албаны удирдах, гүйцэтгэх албан тушаал;

12.1.3.Санхүүгийн зохицуулах хороо, Үндэсний статистикийн  хороо, Сонгуулийн ерөнхий хороо, Хүний эрхийн Үндэсний Комиссын ажлын албаны удирдах, гүйцэтгэх албан тушаал;

12.1.4.Үндэсний аюулгүй байдлын зөвлөлийн ажлын албаны удирдах, гүйцэтгэх албан тушаал;

12.1.5.яамны Төрийн нарийн бичгийн дарга болон яамны удирдах, гүйцэтгэх албан тушаал;

12.1.6.хуульд өөрөөр заагаагүй бол Засгийн газрын агентлагийн удирдах, гүйцэтгэх албан тушаал;



12.1.7.аймаг, нийслэл, сум, дүүргийн иргэдийн Төлөөлөгчдийн Хурлын нарийн бичгийн дарга, аймаг, нийслэл, сум, дүүргийн иргэдийн Төлөөлөгчдийн Хурлын болон Засаг даргын ажлын албаны удирдах, гүйцэтгэх албан тушаал;

12.1.8.хуульд өөрөөр заагаагүй бол аймаг, нийслэлийн Засаг даргын дэргэдэх улс, орон нутгийн төсвөөс санхүүждэг нутгийн захиргааны байгууллагын удирдах, гүйцэтгэх албан тушаал; 

12.1.9.хот, тосгоны захирагчийн ажлын албаны удирдах, гүйцэтгэх албан тушаал;


12.1.10.хуульд заасан бусад албан тушаал.” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                28
            Татгалзсан:                  23
            Бүгд:                             51
54.9 хувийн саналаар дэмжигдлээ.

15.Төслийн 13 дугаар зүйлийг доор дурдсанаар өөрчлөн найруулах:
“13 дугаар зүйл.Төрийн тусгай албан тушаал

13.1.Төрийн тусгай албан тушаалд Монгол Улсын Үндсэн хууль, бусад хуульд заасан журмын дагуу үндэсний болон хүн амын аюулгүй байдлыг хангах, нийгмийн хэв журам болон хууль дээдлэх үндсэн зарчмыг сахиулахтай холбогдсон төрийн тусгай чиг үүргийг хэрэгжүүлэх дараахь албан тушаал хамаарна:

13.1.1.Үндсэн хуулийн цэцийн гишүүн, бүх шатны шүүхийн шүүгч, прокурор;

13.1.2.Үндэсний аюулгүй байдлын зөвлөлийн нарийн бичгийн дарга;
13.1.3.Монголбанкны Ерөнхийлөгч, Тэргүүн дэд, Дэд ерөнхийлөгч, Санхүүгийн зохицуулах хорооны дарга, орон тооны гишүүн, Үндэсний статистикийн  хорооны дарга, дэд дарга, Сонгуулийн ерөнхий хорооны дарга, нарийн бичгийн дарга, Хүний эрхийн Үндэсний Комиссын дарга, гишүүн, Үндэсний болон орон нутгийн аудитын газар, Авлигатай тэмцэх газрын удирдах, гүйцэтгэх албан тушаал;

13.1.4.зэвсэгт хүчин, цагдаа, дотоодын цэрэг, хил хамгаалах, онцгой байдал, шүүхийн шийдвэр гүйцэтгэх, шүүхийн шинжилгээний байгууллагын удирдлага;

13.1.5.дипломат албан тушаал;

13.1.6.зэвсэгт хүчин, хилийн цэрэг, тагнуул, цагдаа, дотоодын цэрэг, хэрэг бүртгэх, мөрдөн байцаах, шүүхийн шийдвэр гүйцэтгэх, онцгой байдлын байгууллагын офицер, ахлагч, шүүхийн шийдвэр гүйцэтгэгч, гаалийн байцаагч, шүүхийн шинжилгээний байгууллагын шинжээч, мэргэжилтэн;

13.1.7.хуульд заасан бусад албан тушаал.” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                37
            Татгалзсан:                  16
            Бүгд:                             53
69.8 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Н.Энхболд санал хэлэв. 

16.Төслийн 14 дүгээр зүйлийн 14.2 дахь хэсгийг хасах гэсэн саналыг дэмжье гэсэн санал хураалт явуулъя. 
 
            Зөвшөөрсөн:                33
            Татгалзсан:                  20
            Бүгд:                             53
            62.3 хувийн саналаар дэмжигдлээ.

17.Төслийн 16 дугаар зүйлийг доор дурдсанаар өөрчлөн найруулах:

“16 дугаар зүйл.Төрийн албан хаагчийн улсын нэгдсэн тоо бүртгэл

16.1.Төрийн албаны төв байгууллага төрийн албан хаагчийн улсын нэгдсэн тоо бүртгэлийг хөтлөх бөгөөд уг бүртгэлд төрийн албан тушаал эрхэлж байгаа, эрхэлж байсан мэдээлэл болон энэ хуулийн 9.1.2, 9.1.4-т заасан удирдах албан тушаалтны нөөцийн бүртгэлийг тусгасан байна.

16.2.Төрийн албан хаагчийн улсын нэгдсэн тоо бүртгэл хөтлөх, мэдээлэл авах журмыг Засгийн газар батална.” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                35
            Татгалзсан:                  18
            Бүгд:                             53
            66.0 хувийн саналаар дэмжигдлээ.

18.Төслийн Дөрөв, Хорин наймдугаар бүлгийн гарчиг, 94 дүгээр зүйлийн гарчиг, 94.1 дэх хэсгийн “захиргааны” гэснийг “жинхэнэ” гэж тус тус өөрчлөх, төслийн 22, 25, 28, 30, 39, 40, 41, 42, 47, 48, 49, 50, 51, 52, 53, 107 дугаар зүйлийн гарчиг, 22.1, 25.1, 28.1, 28.3, 30.1, 31.1, 32.4, 40.1, 41.1, 47.1, 48.1, 48.3, 49.1, 49.3, 49.5, 50.1, 51.1, 51.2, 51.3, 51.4, 52.1, 53.1, 53.3, 53.6, 53.7, 53.8, 54.1 дэх хэсэг, III хэсгийн гарчиг, Зургаадугаар бүлэг, Наймдугаар бүлэг, Есдүгээр бүлгийн гарчгийн “төрийн” гэсний дараа “жинхэнэ” гэж тус тус нэмэх, төслийн 27 дугаар зүйлийн гарчиг, 27.1 дэх хэсгийн “захиргааны” гэснийг “жинхэнэ” гэж, төслийн 27.1.1, 27.1.2, 27.1.3 дахь заалтын “захиргааны” гэснийг “жинхэнэ албаны” гэж тус тус өөрчлөх, төслийн 21 дүгээр зүйлийн 21.4, 39 дүгээр зүйлийн 39.1, 93 дугаар зүйлийн 93.1.9 дэх заалтын “төрийн” гэсний дараа “захиргааны” гэж нэмэх, төслийн 18 дугаар зүйлийн 18.7 дахь хэсгийн “прокурорын газар,” гэсний дараа “Монголбанк, Үндэсний болон орон нутгийн аудитын газар,” гэж, төслийн 32 дугаар зүйлийн 32.6 дахь хэсгийн “энэ хуулийн” гэсний дараа “31.2,” гэж тус тус нэмэх гэсэн саналыг дэмжье гэсэн санал хураалт явуулъя. 
 
            Зөвшөөрсөн:                40
            Татгалзсан:                  14
            Бүгд:                             54
            74.1 хувийн саналаар дэмжигдлээ.

19.Төслийн 15 дугаар зүйлийн 15.1 дэх хэсгийн “гурван үеийн намтар болон” гэснийг, төслийн 20 дугаар зүйлийн гарчиг, 20.1 дэх хэсгийн “ангилал,” гэснийг, төслийн 40 дүгээр зүйлийн 40.1.7 дахь заалтын “хууль тогтоомжийг судалж,” гэснийг, төслийн 32 дугаар зүйлийн 32.6 дахь хэсгийн “Ерөнхийлөгч, Улсын Их Хурлын дарга, Ерөнхий сайд, бусад төсвийн ерөнхийлөн захирагч болон” гэснийг тус тус хасах гэсэн саналыг дэмжье гэсэн санал хураалт явуулъя. 
 
            Зөвшөөрсөн:                37
            Татгалзсан:                  17
            Бүгд:                             54
            68.5 хувийн саналаар дэмжигдлээ.

20.Төслийн 22 дугаар зүйлийн 22.1.3 дахь заалтыг доор дурдсанаар өөрчлөн найруулах:

“22.1.3.Эрүүгийн хуульд заасан авлига, албан тушаалын гэмт хэрэг үйлдэж шүүхээр ял шийтгүүлж байгаагүй байх;” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                37
            Татгалзсан:                  17
            Бүгд:                             54
            68.5 хувийн саналаар дэмжигдлээ.

21.Төслийн 23 дугаар зүйлийн 23.3, 23.4 дэх хэсгийг доор дурдсанаар өөрчлөн найруулах:

“23.3.Хуульд өөрөөр заагаагүй бол төрийн жинхэнэ албаны удирдах, гүйцэтгэх албан тушаалд тавигдах тусгай шаардлага болон албан тушаалын тодорхойлолт боловсруулах нийтлэг журмыг төрийн албаны төв байгууллага батална.

 23.4.Төрийн захиргааны албаны албан тушаалын тодорхойлолтыг энэ хуулийн 23.3-т заасан журамд нийцүүлэн боловсруулж, төрийн албаны төв байгууллагын зөвшөөрлийг үндэслэн тухайн албан хаагчийг томилох эрх бүхий этгээд албан тушаал тус бүрээр батална.” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                34
            Татгалзсан:                  19
            Бүгд:                             53
            64.2 хувийн саналаар дэмжигдлээ.
22.Төслийн 23 дугаар зүйлийн 23.5 дахь хэсгийн “албан тушаалын ажлын байрны тодорхойлолт”, 40 дүгээр зүйлийн 40.1.12 дахь заалтын “ажлын байр (албан тушаал)-ны тодорхойлолт”, 50 дугаар зүйлийн 50.1.1 дэх заалтын “ажлын байрны тодорхойлолт”, 94 дүгээр зүйлийн 94.1.3 дахь заалтын “албан тушаал (ажлын байр)-ын тодорхойлолт” гэснийг “албан тушаалын тодорхойлолт” гэж тохиолдол бүрт өөрчлөх, төслийн 24 дүгээр зүйлийн гарчиг, 23 дугаар зүйлийн 23.2.1, 23.2.2, 23.2.3, 24.1, 24.2 дахь хэсгийн “мэргэжлийн” гэснийг “мэргэшүүлэх” гэж, төслийн 24 дүгээр зүйлийн 24.2, 29.2 дахь хэсгийн “Төрийн удирдлагын академи” гэснийг “Засгийн газрын харьяаны төрийн албаны сургалтын байгууллага” гэж, төслийн 27 дугаар зүйлийн 27.1.1 дэх заалтын “9.4” гэснийг “16.3” гэж, төслийн 24.1, 49.5, 53.9 дэх хэсгийн “Засгийн газрын Хэрэг эрхлэх газар” гэснийг “Засгийн газар” гэж, төслийн 31 дүгээр зүйлийн 31.4 дэх хэсгийн “Монгол Улсын иргэний төрийн албанд ажиллах” гэснийг “Төрийн тухайн албан тушаалд тавих шаардлагыг хангасан иргэний төрийн жинхэнэ албан тушаал эрхлэх” гэж, мөн хэсгийн “ялгаварлахыг хориглоно” гэснийг “ялгаварлаж үл болно” гэж, төслийн 32 дугаар зүйлийн 32.1 дэх хэсгийн “24” гэснийг “22, 23” гэж, төслийн 39 дүгээр зүйлийн 39.1, 40 дүгээр зүйлийн 40.1.3 дахь заалтын “төрийн ашиг сонирхолд” гэснийг “үндэсний язгуур ашиг сонирхолд” гэж тус тус өөрчлөх гэсэн саналыг дэмжье гэсэн санал хураалт явуулъя. 
 
            Зөвшөөрсөн:                28
            Татгалзсан:                  23
            Бүгд:                             51
            54.9 хувийн саналаар дэмжигдлээ.

  Дээрх саналтай холбогдуулан Улсын Их Хурлын гишүүн Н.Учрал санал хэлэв. 
23.Төслийн 26 дугаар зүйлийг доор дурдсанаар өөрчлөн найруулах:
“26 дугаар зүйл.Төрийн захиргааны албан тушаалд томилох үндсэн шалгуур

26.1.Төрийн захиргааны албан тушаалд энэ хуулийн 3.1.3-т заасан чадахуйн зарчмыг үндсэн шалгуур болгож, түүнийг хамгийн сайн хангасан хүнийг томилно.

26.2.Энэ хуулийн 22.1-д заасан нийтлэг болон 23 дугаар зүйлд заасан тусгай шаардлагыг хангасан тохиолдолд мөн хуулийн 26.1-д заасан шалгуурыг хангасанд тооцно.
 

26.3.Энэ хуулийн 23.2-т заасан ажилласан жилийг тогтоосон тусгай шаардлагын 50 хувийг хангасан төрийн албан хаагчийг үйл ажиллагааны үр дүн, мэргэшлийн түвшингийн үнэлгээ, ёс зүй, мэдлэг, туршлага, ур чадварыг харгалзан хугацаанаас өмнө шатлан дэвшүүлж болно. 

26.4.Төрийн албан тушаалд шатлан дэвшүүлэх журмыг энэ хуульд нийцүүлэн Засгийн газрын саналыг үндэслэн төрийн албаны төв байгууллага батална. Албан тушаалд шатлан дэвшүүлж томилоход энэ журмыг баримтална.” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                35
            Татгалзсан:                  15
            Бүгд:                             50
            70.0 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн Н.Энхболд санал хэлэв. 
24.Төслийн 27 дугаар зүйлийн гарчгийн “журам” гэснийг, 27.1.1 дэх хэсгийн “/карьерын/” гэснийг, төслийн 42 дугаар зүйлийн 42.1 дэх хэсгийн “Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай” гэснийг, төслийн 42.1.1 дэх заалтын “бусад шатны” гэснийг тус тус хасах гэсэн саналыг дэмжье гэсэн санал хураалт явуулъя. 
 
            Зөвшөөрсөн:                31
            Татгалзсан:                  19
            Бүгд:                             50
            62.0 хувийн саналаар дэмжигдлээ.

25.Төслийн 27 дугаар зүйлд доор дурдсан агуулгатай 27.1.4 дэх заалт нэмэх:
“27.1.4.энэ хуулийн 27.1.3-т заасны дагуу нөхөх боломжгүй бол нээлттэй сонгон шалгаруулалт зарлах.” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                29
            Татгалзсан:                  20
            Бүгд:                             49
            59.2 хувийн саналаар дэмжигдлээ.

26.Төслийн 27 дугаар зүйлийн 27.2, 27.3 дахь хэсгийг доор дурдсанаар өөрчлөн найруулах:

“27.2.Төрийн жинхэнэ албан тушаалын сул орон тоо гарсан тохиолдолд томилох эрх бүхий байгууллага, албан тушаалтан олон нийтэд мэдээлэх үүрэгтэй. Томилох эрх бүхий байгууллага, албан тушаалтан сул орон тоо гарсан өдрөөс хойш сул орон тоо гарсан мэдээллийг долоо хоногт, сонгон шалгаруулалт явуулах захиалгыг 21 хоногт багтаан төрийн албаны холбогдох шатны байгууллагад хүргүүлнэ.

27.3.Энэ хуулийн 27.1-д заасан тохиолдолд томилох эрх бүхий этгээд төрийн албаны төв байгууллагаас санал болгосон нэр дэвшигчийг холбогдох албан тушаалд томилно. Томилох эрх бүхий этгээд төрийн албаны төв байгууллагын санал болгосон төрийн жинхэнэ албаны удирдах албан тушаалд нэр дэвшигчийг томилохоос хуульд заасан үндэслэлээр нэг удаа татгалзах эрхтэй бөгөөд энэ тохиолдолд төрийн албаны төв байгууллага өөр хүнийг зохих журмын дагуу санал болгоно.” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                29
            Татгалзсан:                  20
            Бүгд:                             49
            59.2 хувийн саналаар дэмжигдлээ.
27.Төслийн 28 дугаар зүйлд доор дурдсан агуулгатай 28.4 дэх хэсэг нэмж, 28.4 дэх хэсгийн дугаарыг 28.5 болгож өөрчлөх:

“28.4.Төрийн жинхэнэ албан тушаалд ажилласан туршилтын хугацааг төрийн алба хаасан хугацаанд оруулан тооцно.” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                28
            Татгалзсан:                  21
            Бүгд:                             49
            57.1 хувийн саналаар дэмжигдлээ.

28.Төслийн 29 дүгээр зүйлийн 29.3 дахь хэсгийг доор дурдсанаар өөрчлөн найруулах:

“29.3.Энэ хуулийн 29.1-д заасан сургалтын агуулга, хөтөлбөрийг төрийн албаны төв байгууллагын саналыг үндэслэн Засгийн газар тодорхойлно.” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                25
            Татгалзсан:                  24
            Бүгд:                             49
            51.0 хувийн саналаар дэмжигдлээ.
29.Төслийн 31 дүгээр зүйлийн 31.1.2 дахь заалтыг доор дурдсанаар өөрчлөн найруулах:

“31.1.2.төрийн албанаас сахилгын шийтгэлээр болон хууль тогтоомжид заасан үндэслэл, журмаар халагдсан өдрөөс хойш төрийн албанд эргэж орох хуульд заасан хугацаа дуусгавар болоогүй, тодорхой хугацаагаар төрийн жинхэнэ алба хаах эрх хасагдсан иргэний уг хугацаа дуусаагүй;” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                29
            Татгалзсан:                  20
            Бүгд:                             49
            59.2 хувийн саналаар дэмжигдлээ.
 30.Төслийн 31 дүгээр зүйлийн 31.1.4 дэх заалтыг хасах саналыг дэмжье гэсэн санал хураалт явуулъя. 
 
            Зөвшөөрсөн:                28
            Татгалзсан:                  18
            Бүгд:                             46
            60.9 хувийн саналаар дэмжигдлээ.

            31.Төслийн Долоодугаар бүлгийг доор дурдсанаар өөрчлөн найруулах:

“ДОЛДУГААР БҮЛЭГ

ТӨРИЙН ЖИНХЭНЭ АЛБАНЫ ШАЛГАЛТ

33 дугаар зүйл.Төрийн жинхэнэ албаны шалгалт

33.1.Төрийн жинхэнэ албаны нөөц бүрдүүлэх, төрийн жинхэнэ албан хаагчийг сонгон шалгаруулах зорилгоор төрийн албаны мэргэшлийн шалгалт авна. 

33.2.Төрийн жинхэнэ албаны шалгалт доор дурдсан төрөлтэй байна:

33.2.1.ерөнхий шалгалт; 

33.2.2.тусгай шалгалт /тухайн албан тушаалын/.

33.3.Төрийн жинхэнэ алба хаах хүсэлтэй, энэ хуулийн 22.1-д заасан шаардлагыг хангасан иргэнээс ерөнхий шалгалтыг, мөн хуулийн 27.1-д заасан шаардлагыг хангасан төрийн албан хаагчаас төрийн албаны тусгай шалгалт /тухайн албан тушаалын/-ыг тус тус авна.

33.4.Энэ хуулийн 33.2-т заасан ерөнхий болон тусгай шалгалт /тухайн албан тушаалын/-ыг төрийн албаны төв байгууллага зохион байгуулна.

33.5.Төрийн жинхэнэ албаны шалгалт нь сорил, ярилцлага болон бусад хэлбэртэй байна.

33.6.Төрийн жинхэнэ албаны шалгалт доор дурдсан агуулгатай байна: 

33.6.1.удирдан зохион байгуулах чадварыг шалгах; 

33.6.2.дүн шинжилгээ хийх чадварыг шалгах;

33.6.3.асуудал шийдвэрлэх чадварыг шалгах;

33.6.4.манлайлах чадварыг шалгах;

33.6.5.монгол хэлний ярианы болон бичгийн чадварыг шалгах;

33.6.6.багаар ажиллах чадварыг шалгах;

33.6.7.бусад. 

33.7.Төрийн жинхэнэ албаны шалгалтын агуулга, хэлбэрийг Засгийн газрын Хэрэг эрхлэх газартай зөвшилцсөний үндсэн дээр төрийн албаны төв байгууллага тодорхойлно.

33.8.Төрийн жинхэнэ албаны ерөнхий шалгалтыг жилд нэгээс доошгүй удаа зохион байгуулна.

33.9.Энэ хуулийн 33.8-д заасан шалгалтад тэнцсэн иргэнийг төрийн жинхэнэ албаны нөөцөд бүртгэнэ. Төрийн жинхэнэ албаны нөөцөд байх хугацаа гурван жил байна.

33.10.Төрийн албаны төв байгууллага тусгай шалгалт /тухайн албан тушаалын/-ыг зохион байгуулахдаа холбогдох байгууллага болон мэргэжлийн холбоо, эрдэмтэн, судлаачдын төлөөллөөс бүрдсэн Шалгалтын зөвлөл байгуулж болно.


33.11.Төрийн албаны тусгай шалгалт /тухайн албан тушаалын/ авах талаар олон нийтийн хэвлэл мэдээллийн хэрэгсэл болон төрийн албаны төв байгууллагын цахим хуудсаар нийтэд зарлан мэдээлнэ.

33.12.Төрийн албаны төв байгууллага энэ хуулийн 33.8-д заасан чиг үүргийг гэрээний үндсэн дээр Засгийн газрын бус байгууллагад хариуцуулан гүйцэтгүүлж болно.

33.13.Төрийн албаны ерөнхий болон тусгай шалгалт /тухайн албан тушаалын/ авах болзол, журам, төрийн жинхэнэ албаны нөөц бүрдүүлэх журмыг Засгийн газартай зөвшилцөн төрийн албаны төв байгууллага батална.

34 дүгээр зүйл.Хориглох зүйл

34.1.Төрийн жинхэнэ албаны шалгалт авах журмыг зөрчих, уг үйл ажиллагаатай холбогдсон хуурамч тодорхойлолт, гэрчилгээ, баталгаа гаргахыг хориглоно.

35 дугаар зүйл.Хариуцлага

35.1.Төрийн жинхэнэ албаны шалгалт авах журмыг зөрчсөн тохиолдолд төрийн албаны салбар зөвлөлийн зохион байгуулсан шалгалтын дүнг төрийн албаны төв байгууллага, төрийн албаны төв байгууллагын зохион байгуулсан шалгалтын дүнг шүүх хүчингүй болгож, гэм буруутай төрийн албан хаагчийг төрийн албанд гурваас таван жилийн хугацаанд эргэж орох эрхгүйгээр төрийн албанаас хална.

35.2.Төрийн жинхэнэ албаны шалгалт авах журмыг зөрчсөн этгээдийг энэ хуулийн 33.10-т заасан Шалгалтын зөвлөлийн бүрэлдэхүүнд дахин оруулахгүй.

35.3.Энэ хуулийн 35.2-т заасныг зөрчсөн төрийн албан хаагчийг төрийн албанд гурваас таван жилийн хугацаанд эргэж орох эрхгүйгээр төрийн албанаас хална.

35.4.Энэ хуулийн 34.1-д заасныг зөрчиж, хуурамч тодорхойлолт, гэрчилгээ, баталгаа гаргасан төрийн албан хаагчийг төрийн албанд гурваас таван жилийн хугацаанд эргэж орох эрхгүйгээр төрийн албанаас хална.” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                31
            Татгалзсан:                  18
            Бүгд:                             49
            63.3 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн О.Баасанхүү, Д.Эрдэнэбат нар санал хэлэв.
  32.Төслийн 40 дүгээр зүйлийн 40.1.4, 40.1.10, 40.1.11 дэх заалтыг доор дурдсанаар өөрчлөн найруулах:

“40.1.4.улс төрийн албан хаагчаас бусад төрийн албан хаагч нь төрийн албан тушаал эрхлэх хугацаандаа улс төрийн аливаа нам, эвсэл, хөдөлгөөний үйл ажиллагаанд ямар нэг хэлбэрээр оролцохгүй байх;
40.1.10.холбогдох хуульд заасан журмын дагуу хөрөнгө орлогын мэдүүлгийг зохих байгууллагад мэдүүлэх;
40.1.11.төрийн үйлчилгээг чирэгдэлгүйгээр чанартай, хүртээмжтэй, шуурхай, соёлтой хүргэх, төрийн үйлчилгээг хүргэхдээ аливаа хэлбэрээр ялгаварлан гадуурхахгүй байх;” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                26
            Татгалзсан:                  25
            Бүгд:                             51
            51.0 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн Б.Бат-Эрдэнэ санал хэлэв.


     33.Төслийн 40 дүгээр зүйлд доор дурдсан агуулгатай 40.1.5 дахь заалт нэмж, холбогдох заалтын дугаарыг өөрчлөх:

“40.1.5.хэрэв улс төрийн намын гишүүн бол намын гишүүнээс түдгэлзэж, тухайн төрийн албан тушаалд томилогдсон өдрөөс хойш долоо хоногийн дотор байгууллагын захиргаа болон харьяалах намдаа бичгээр албан ёсоор мэдэгдэх;” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                33
            Татгалзсан:                  19
            Бүгд:                             52
            63.5 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн О.Баасанхүү, Д.Эрдэнэбат нар санал хэлэв.
34.Төслийн 40 дүгээр зүйлийн 40.1.15 дахь заалтыг хасах гэсэн саналыг дэмжье гэсэн санал хураалт явуулъя. 
 
            Зөвшөөрсөн:                24
            Татгалзсан:                  27
            Бүгд:                             51
            47.1 хувийн саналаар дэмжигдсэнгүй.


Дээрх саналтай холбогдуулан Улсын Их Хурлын гишүүн Д.Эрдэнэбат санал хэлэв.

35.Төслийн 41 дүгээр зүйлийн 41.1.1 дэх заалтыг доор дурдсанаар өөрчлөн найруулах:

“41.1.1.албан тушаалд томилогдмогц эрхлэх албан тушаалын тодорхойлолттой танилцах, албан ажил үүргээ хэрэгжүүлэх нөхцөлөөр хангахыг шаардах;” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                22
            Татгалзсан:                  30
            Бүгд:                             52
            42.3 хувийн саналаар дэмжигдсэнгүй.


Дээрх саналтай холбогдуулан Улсын Их Хурлын гишүүн О.Баасанхүү, Н.Энхболд, Л.Энх-Амгалан нар санал хэлэв.


Бусад. Улсын Их Хурлын гишүүн Б.Саранчимэгийн урилгаар Олон улсын бүжгийн спортын холбооны гишүүн “Стар” бүжгийн хамтлагийн 21 гишүүн, Улсын Их Хурлын гишүүн Л.Элдэв-Очирын урилгаар Баянхонгор аймгийн Засаг даргын Тамгын газрын Нийгмийн даатгалын хэлтсийн 14 албан хаагч, Улсын Их Хурлын гишүүн О.Баасанхүүгийн урилгаар Засагт Хан дээд сургуулийн Төрийн захиргааны удирдлагын 1 дүгээр курсийн 25 оюутан Улсын Их Хурлын чуулганы үйл ажиллагаа, Төрийн ордонтой танилцав.

Чуулганы нэгдсэн хуралдааны бэлтгэл, зохион байгуулалтын үйл ажиллагааг Хуралдаан зохион байгуулах хэлтсийн дарга З.Нямцогт, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.  

 
Хуралдаан 3 цаг 26 минут үргэлжилж, ирвэл зохих 76 гишүүнээс 42 гишүүн ирж, 55.3 хувийн ирцтэйгээр 16 цаг 40 минутад өндөрлөв. 
 

            Тэмдэглэлтэй танилцсан: 
            ТАМГЫН ГАЗРЫН ЕРӨНХИЙ 

            НАРИЙН БИЧГИЙН ДАРГА                                            Ц.ЦОЛМОН
 

            Тэмдэглэл хөтөлсөн: 
            ПРОТОКОЛЫН АЛБАНЫ ШИНЖЭЭЧ                            М.НОМИНДУЛАМ
МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ 

10 ДУГААР САРЫН 27-НЫ ӨДӨР /БААСАН ГАРАГ/-ИЙН НЭГДСЭН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
  

М.Энхболд: - Улсын Их Хурлын гишүүдийн өглөөний амгаланг айлтгая. Гишүүдийн ирц 52.6 хувьд хүрсэн байна. Улсын Их Хурлын 2017 оны намрын ээлжит чуулганы 10 дугаар сарын 27-ны өдрийн нэгдсэн хуралдааны ажиллагаа нээснийг мэдэгдье. 

1.Монгол Улсын 2017 оны төсвийн тухай хуульд өөрчлөлт оруулах тухай хууль баталсантай холбогдуулан авах арга хэмжээний тухай Улсын Их Хурлын тогтоолын төсөл эцсийн хэлэлцүүлэг, өчигдөр бид нар анхны хэлэлцүүлгийг нь хийчихсэн, одоо эцсийн хэлэлцүүлэг хийж батлах ёстой. 
2.Төрийн албаны тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төсөл анхны хэлэлцүүлэг явуулна.
3.Ерөнхийлөгчийн хориг хэлэлцэх асуудал байна. Ийм гурван асуудал өнөөдрийн нэгдсэн хуралдаанаар хэлэлцье гэсэн саналтай байна. 

Хэлэлцэх асуудал дээр санал байна уу? Баасанхүү гишүүн. Баасанхүү гишүүний микрофоныг өгье. 
О.Баасанхүү: - Баярлалаа. 5 дахь өдөр уг нь Ерөнхий сайдын мэдээлэл сонсдог л доо. Тэгэхээрээ уг нь нэг тав дахь өдөр Авлигатай тэмцэх газрын удирдлага бие бүрэлдэхүүнийг авчирч мэдээлэл сонсмоор байна. Энэ чинь Улсын Их Хурлын дэргэдэх байгууллага. Тэгэхээр Улсын Их Хурал үүнийгээ үзээд бас үүнийг асуух ёстой гэж би ойлгож байгаа. Яагаад вэ гэхээр өчигдөр маш ноцтой хоёр мэдэгдэл хийлээ л дээ. Тагнуулын ерөнхий газрын дарга Хууль зүйн сайдыг 42 сая долларын шахааны бизнес хийдэг 90 тэрбумын тухай, 90 гаруй тэрбумын тухай ярьж байна шүү дээ. Бид 52 тэрбумаар төрийн албан хаагчдын тэтгэмжийг өгөх үү, өгөхгүй юу, зөв үү буруу юу гээд ярьж байх энэ үед Хууль зүйн сайд маань өөрөө ийм юманд холбогдоод яригдаад явж байгаа бол энэ ноцтой. Үнэн үү, худлаа юу? Мэдмээр байна. Хууль зүйн сайд хэрэг илрүүлдэггүй, Хууль зүйн сайд гэмт хэрэгтэй тэмцдэггүй, Хууль зүйн сайд нь гэмт хэргийн бодлогыг тодорхойлж, гэмт хэргийн гаралт, түүний шалтгааныг зогсоох төрийн бодлогыг хэрэгжүүлдэг л дээ. Тэгэхээр сүүлийн үед Мөрдөн байцаах газрын дарга нь солигдчихсон юм уу хаашаа юм бэ, ерөөсөө нийгэмд айдас төрүүлээд байна л даа. 
Тэгэхээр Тагнуулын дарга гэдэг бол нэлээн ул суурьтай мэдэгдэл хийж байгаа юм уу гэж би дотроо боддог. Тэгээд үүнийг Их Хурлаараа сонсвол яасан юм бэ? Хулгайч нь шат шатандаа байгаа юм биш үү? Тийм учраас үүнийг өнөөдөр Их Хурлын дэргэдэх байгууллага юм бол бид нар үүнийг сонсмоор байна л даа. Тэгэхээр энэ 5 дахь өдрийн үдээс хойш ч юм уу Тагнуулын ерөнхий газрын даргыг нь авчраад Авлигатай тэмцэх, Улсын ерөнхий прокурорыг нь авчраад энэ яригдаад байгаа гэмт хэргүүд ер нь юу болоод байгаа юм бэ? Жишээлбэл, Зоригийн хэргийг нууцын зэргээс гаргана гээд гаргавал сайн байна. Гаргах бололцоотой юу, бололцоогүй юу, хууль нь ямар юм бэ, үүнийг шалгахад ер нь юу хүндрээд байгаа юм бэ, улс төрчдийн нөлөө орсон юм уу, ороогүй юм уу, энэ явах нь зөв юм уу, буруу юм уу гээд бүгдийг нь тал талаас нь сонсмоор байна л даа. 
Тэгэхгүй болохоор чинь нийгэмд талцчихсан Хууль зүйн сайд нэг талдаа, тагнуул нь нөгөө талдаа ингэж явах их осолтой л доо. Тэр 42 сая долларын асуудал гэдэг бол аймшигтай асуудал л даа. 2 сая долларын асуудал ярихаар энэ чинь дивангарын юм гээд яриад байдаг. Одоо 42 сая долларын асуудал ярихаар багшийн хүүхэд гэж яриад байдаг. Ийм байж болохгүй л дээ. Тэгэхээр эд нарыг бид нар тодруулмаар байна. Үүн дээр бас цаг өгөөч гэж хүсэж байна. 

М.Энхболд: - Баасанхүү гишүүн өнөөдрийн хэлэлцэх асуудалтай холбогдолгүй зүгээр яах вэ, шууд дараалалд оруулах боломжгүй асуудал яриад байна шүү дээ. Гишүүний хувьд Хууль зүйн сайдаас, Засгийн газраас асуулга тавих юм уу яах юм бэ, өнөөдрийн Засгийн газрын цагаар өнгөрсөн 7 хоногт Ерөнхий сайд Эрчим хүчний салбарт авч хэрэгжүүлж байгаа ажил хөрөнгө оруулалтын үр дүн гэсэн сэдвээр өөрийн мэдээллээ хийгээд тэгээд Ардчилсан намын бүлгээс хариу мэдээлэл хийгээд өнгөрсөн 7 хоногт явчихсан. Энэ 7 хоногт бол гишүүний асуулгад хариулах ёстой цаг. Бид нар Эрдэнэ гишүүний тавьсан агаарын бохирдлын холбогдолтой асуудлаар Засгийн газар хариулт өгөх ийм хуваарьтай байсан. Засгийн газар сая Ерөнхийлөгчийн санаачилсан агаарын бохирдлын форум семинар хурал хийсэн. Энэ гарсан шийдвэр юмнуудаа уялдуулаад тэгээд танилцуулга юмаа бид нар дахиж авч үзье гэсэн хүсэлтийг уржигдар Хэрэг эрхлэх газрын даргын гарын үсэгтэй бичиг ирсэн учраас өнөөдөр гишүүний асуулгад хариулах зүйл байхгүй байгаа. 

Шинэ Засгийн газар гарч ирсэнтэй холбогдуулаад гишүүд хуучин тавьсан байсан асуулгуудаа бүгдийг нь татаад авчихсан ийм байгаа юм. Тэгээд яах вэ өнөөдөр энэ гурван асуудлыг хэлэлцье. Баасанхүү гишүүн ярьж байгаа асуудлаараа бичиг бичиж өгөх юм уу яах юм бэ, би өнөөдөр шууд тэр талаар ярих боломж байхгүй. Тэгээд их хэргийн асуудал юмыг хууль дүрмийнхээ дагуу болох ёстой байх. 
Д.Эрдэнэбат гишүүнд микрофон өгье. 
Д.Эрдэнэбат: - Хэлэлцэх асуудалд Ерөнхийлөгчийн Сангийн сайдад тавьсан хоригийн тухай асуудал орж ирэх юм шиг байна л даа. Энэ Байнгын хороогоор хэлэлцэгдсэн юм уу? 
М.Энхболд: - Байнгын хороогоор одоо 13 цаг, 14 цагаас хэлэлцье гэж ярьсан юм. 
Д.Эрдэнэбат: - Байнгын хороогоор хэлэлцсэний дараа л төлөвлөгөөнд орж ирэхгүй бол хэлэлцээгүй юмыг ингэж шууд хэлэлцэхээр орж ирж болохгүй шүү дээ. Энэ чинь өөрөө дэг зөрчиж байгаа шүү дээ.
М.Энхболд: - Хэлэлцчихвэл тэгээд л оруулъя. 
Д.Эрдэнэбат: - Тэгээд Байнгын хорооны дараа наадахыг чинь чуулганд ярина уу гэхээс шууд Байнгын хороогоор хэлэлцээгүй асуудлыг шууд ингэж чуулганд хэлэлцэх асуудал оруулж болохгүй шүү дээ.
М.Энхболд: - Тэгэхээр Байнгын хороо хэлэлцчихвэл өглөө хэлэлцэх асуудалд ороогүй гээд өнөөдөр хэлэлцэж болохгүй болоод байна шүү дээ. Улсын төсөв өргөн барихаас эхлүүлээд ажил байна шүү дээ, төсвийн асуудал хэцүү байна шүү дээ Эрдэнэбат даргаа. Та цаг үеийн асуудлаар битгий дандаа ингэж бай.
Д.Эрдэнэбат: - Төсөвт нөлөөлөх юм байхгүй шүү дээ. 
М.Энхболд: - Нөлөөлөх юм байхгүй гэж энэ чинь сайд чинь яаж энэ төсвийг чинь энд хариулаад сууж байх юм бэ.
Д.Эрдэнэбат: - Байнгын хороогоор хэлэлцэгдээгүй асуудал шууд чуулганд хэлэлцэх асуудлын дараалалд өнөөдөр хэлэлцэгдэхээр орж ирж болохгүй л гэж байна. Наадах чинь өөрөө угаасаа дэгийн хууль нь тийм. 
М.Энхболд: - Хэлэлцэх асуудал дотроо ороод явъя. Тэгээд Байнгын хороо хуралдаад шийдчихвэл хэлэлцье, шийдэхгүй бол тэгээд дараагийн 7 хоног болог. Тэгж болж байна уу? Айн? Өглөө хэлэлцэх асуудалд оруулаагүй гээд тэр үед та тэгж дуугарна. Ингээд хэлэлцэх асуудал дээрээ тогтох уу? Ингээд хэлэлцэх асуудалдаа оръё. 
Нэг. “Монгол Улсын 2017 оны төсвийн тухай хуульд өөрчлөлт оруулах тухай хууль баталсантай холбогдуулан авах арга хэмжээний тухай” Улсын Их Хурлын тогтоолын төсөл /эцсийн хэлэлцүүлэг/
Төслийн эцсийн хэлэлцүүлэгт бэлтгэсэн Төсвийн байнгын хорооны танилцуулга гарсан байгаа. Танилцуулгыг Улсын Их Хурлын гишүүн Батнасан танилцуулна. Батнасан гишүүн таныг индэрт урьж байна. Тамгын газар Төсвийн байнгын хорооны референтүүд хаана байна вэ? Байнгын хорооны дүгнэлт, Байнгын хороо хуралдаад шийдвэрээ гаргасан юм байна. Техникийн юм хэвлэх олшруулах дээрээ асуудал байгаа юм байна, дараагийн асуудалдаа оръё. Тэгээд энэ асуудлыг хэлэлцсэний дараа бэлэн болгоорой. 
Хоёр. Төрийн албаны тухай хуулийн шинэчилсэн найруулгын төсөл болон холбогдох бусад хуулийн төсөл /Улсын Их Хурлын гишүүн Д.Тогтохсүрэн нарын 12 гишүүн 2017.02.10-ны өдөр өргөн мэдүүлсэн, анхны хэлэлцүүлэг/
Анхны хэлэлцүүлгийг явуулъя. Төрийн байгуулалтын байнгын хороо дүгнэлт гаргасан. Дүгнэлтийг Б.Жавхлан гишүүн танилцуулна. Жавхлан гишүүнийг индэрт урьж байна. 
Б.Жавхлан: - Улсын Их Хурлын дарга, эрхэм гишүүд ээ,

 

Монгол Улсын Ерөнхийлөгчөөс 2016 оны 12 дугаар сарын 25-ны өдөр Улсын Их Хуралд өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай хуулийн төсөл болон Монгол Улсын Их Хурлын гишүүн Тогтохсүрэн нарын 12 гишүүнээс 2017 оны 02 дугаар сарын 10-ны өдөр өргөн мэдүүлсэн Төрийн албаны тухай хуулийн шинэчилсэн найруулгын төсөл, хамт өргөн мэдүүлсэн хуулийн төслүүдийн үзэл баримтлалыг хэлэлцэх эсэх асуудлыг Улсын Их Хурал 2017 оны 05 дугаар сарын 03-ны өдрийн нэгдсэн хуралдаанаараа хэлэлцэн шийдвэрлэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.
 

Улсын Их Хурлын даргын 2017 оны 05 дугаар сарын 05-ны өдрийн 77 дугаар захирамжаар дээрх хуулийн төслүүдийг нэгтгэн Байнгын хорооны болон нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах ажлын хэсгийг Улсын Их Хурлын гишүүн Н.Энхболдоор ахлуулан, Улсын Их Хурлын гишүүн Аюурсайхан, Батзандан, Батзориг, Бат-Эрдэнэ, Занданшатар, Мөнхбаатар, Санжмятав, Чинзориг нарын бүрэлдэхүүнтэй байгуулсан. 
 

Төрийн байгуулалтын байнгын хорооны 2017 оны 05 дугаар сарын 16-ны өдрийн 05 дугаар тогтоолоор ажлын хэсэгт мэргэжил, арга зүйн туслалцаа үзүүлэх ажлын дэд хэсгийг байгуулсан бөгөөд ажлын хэсэг болон ажлын дэд хэсэг нийт 14 удаа хуралдаж хуулийн төслүүдийг нэгтгэн хэлэлцүүлэгт бэлтгэж ажилласан.
 

Монгол Улсын Ерөнхийлөгчөөс Улсын Их Хуралд өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай хуулийн төслийг 2017 оны 10 дугаар сарын 12-ны өдрийн албан бичгээр 2017 оны 10 дугаар сарын 18-ны өдөр татан авсан. 
 

Монгол Улсын Ерөнхийлөгчийн өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай хуулийн төслөөс 6 зүйл, хэсэг, заалтын агуулгыг Төрийн албаны тухай хуулийн шинэчилсэн найруулгын төсөлд тусгахаар ажлын хэсгээс зарчмын зөрүүтэй санал гаргасныг Байнгын хороо дэмжсэн бөгөөд Төрийн албаны тухай хуулийн шинэчилсэн найруулгын төслийн агуулга, зохицуулах харилцааны ерөнхий зарчмуудтай нийцэж байгаа тул төслийн хэлэлцүүлгийг үргэлжлүүлэн явуулах талаар Төрийн байгуулалтын байнгын хорооноос Монгол Улсын Ерөнхийлөгчийн Тамгын газарт албан бичиг хүргүүлсэн болно.

 

Төрийн байгуулалтын байнгын хороо 2017 оны 06 дугаар сарын 29, 10 дугаар сарын 26-ны өдрийн хуралдаанаараа дээрх хуулийн төслүүдийн анхны хэлэлцүүлгийг явуулж, дараахь санал, дүгнэлтийг чуулганы нэгдсэн хуралдаанд оруулж байна.
 

Төрийн албаны тухай хуулийн шинэчилсэн найруулгын төсөлд:

 

- төрийн албанд сонгон шалгаруулж томилох, албан тушаал дэвшүүлэх, шагнаж урамшуулах асуудлыг шийдвэрлэхдээ хувь хүний мэдлэг, боловсрол, мэргэжил, мэргэшил, туршлага, ур чадвар, ажлын үр дүнд тулгуурлах чадахуйн зарчимд суурилах; 
 

- төрийн албан хаагчийн улсын нэгдсэн тоо бүртгэл хөтлөх; 
 

- Эрүүгийн хуульд заасан авлига, албан тушаалын гэмт хэрэг үйлдэж шүүхээр ял шийтгүүлж байсан этгээдийг төрийн жинхэнэ албан тушаалд томилохгүй байх; 
 

- төрийн үйлчилгээний чанар, хүртээмж, үр нөлөөнд иргэдийн хяналтыг хэрэгжүүлэх Олон нийтийн хяналтын зөвлөл ажиллах зохицуулалт шинээр тусгасныг хэвээр үлдээж, зарим зохицуулалтуудыг өөрчлөн найруулж, боловсронгуй болголоо.

 

Хуулийн төсөлд төрийн албаны ерөнхий болон тусгай шалгалтын зохион байгуулалтын асуудал, хууль тогтоомжийг зөрчиж, сонгон шалгаруулалт явуулж, томилсон зэрэг зөрчилд хүлээлгэх хариуцлагын зохицуулалтыг нарийвчлах, төрийн албан хаагчийг албан тушаал бууруулсан, чөлөөлсөн, халсантай холбоотой маргааныг шүүхээр эцэслэн шийдвэрлэгдэх хүртэл хугацаанд тухайн ажлын байранд томилгоо хийхгүй байх баталгааг тусгаж, мөн төрийн албан хаагчдын нийгэм, эдийн засгийн баталгааг нэмэгдүүлэх зарчим баримталсныг Байнгын хорооны хуралдаанд оролцсон гишүүдийн олонхи дэмжлээ.
 

Төрийн албаны зөвлөл орон тооны таван гишүүнээс бүрдэх бөгөөд тэдгээрийн хоёрыг төрийн албан хаагчдын төлөөллөөс нэр дэвшүүлэх, төрийн албан хаагчийн буруутай үйлдлийн улмаас төрд учирсан хохирлын нөхөн төлөлтөд Төрийн албаны зөвлөлөөс хяналт тавих, төрийг төлөөлөн шүүхэд нэхэмжлэл гаргах талаар санал гаргасныг дэмжив.

 

Түүнчлэн төрийн үйлчилгээний албан хаагчид төрийн алба хаасан хугацааны нэмэгдлийг, төрийн захиргааны албан хаагчид Хөдөлмөрийн тухай хуульд заасан нэмэгдлүүдийг нэмж олгох талаар ажлын хэсгээс гаргасан саналуудыг Байнгын хорооны хуралдаанд оролцсон гишүүдийн олонхи дэмжсэн. 
 

Улсын Их Хурлын гишүүн Учрал төрийн үйлчилгээний албан тушаалын ангиллыг тэргүүлэх үйлчилгээний болон бусад үйлчилгээний албан тушаал гэж ангилах, үүнтэй холбогдуулан хуулийн төслийн бусад зүйл, заалтад өөрчлөлт оруулах зарчмын зөрүүтэй санал гаргасныг Байнгын хорооны хуралдаанд оролцсон гишүүдийн олонхи дэмжээгүй болно.
 

Төрийн байгуулалтын байнгын хороо хуулийн төслийн анхны хэлэлцүүлгийг явуулахдаа ажлын хэсгээс бэлтгэсэн болон Байнгын хорооны хуралдаан дээр Улсын Их Хурлын гишүүнээс гаргасан зарчмын зөрүүтэй саналуудыг нэг бүрчлэн хэлэлцэж шийдвэрлэв.
 

Улсын Их Хурлын эрхэм гишүүд ээ,

 

Төрийн албаны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг явуулсан талаархи Төрийн байгуулалтын байнгын хорооны санал, дүгнэлт, зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье.
 
 
Анхаарал тавьсанд баярлалаа.
М.Энхболд: - Жавхлан гишүүнд баярлалаа. Ажлын хэсэг танилцуулъя. Төрийн албаны зөвлөлийн дарга Цогоо, Төрийн албаны зөвлөлийн гишүүн Баатарзориг, Төрийн албаны зөвлөлийн гишүүн Цэдэндамба, Төрийн албаны зөвлөлийн ажлын албаны дарга Баатарсайхан, Төрийн албаны зөвлөлийн ахлах референт Зоригтбаатар нарын ажлын хэсэг хүрэлцэж ирсэн байна. 
88 зарчмын зөрүүтэй санал байгаа тийм ээ? Үүгээр бид нар нэг бүрчлэн санал хураана. Байнгын хорооны дүгнэлтээс асуулт? Баасанхүү гишүүн асуулт байвал кнопоо дарчих. Одоо Байнгын хорооны дүгнэлтээс ерөнхий асуулт одоо явна. Тэгээд дараа нь асуулт явж дууссаны дараа Байнгын хорооноос гарсан зарчмын зөрүүтэй саналаар санал хураана. Санал хураахад дэмжсэн, дэмжээгүй гишүүд үг хэлж болно. Тэгээд саналаа хураана. Үндсэн юун дээр нь асуулт тавих гэж байна уу? Л.Энх-Амгалан гишүүнийг оруулъя. Л.Энх-Амгалан гишүүнээр тасаллаа. Баасанхүү гишүүн асуултаа тавья Байнгын хороо хариулна.
О.Баасанхүү: - Баярлалаа. Төрийн албанаас халагдсан хүмүүс Төрийн албаны зөвлөлд гомдол гаргадаг. Төрийн албаны зөвлөл илт хууль зөрчсөн байна гээд бичиг өгөөд нөгөө байгууллага дээрээ яваад очдог. Нөгөө байгууллага нь наад бичиг чинь ямар хамаатай юм бэ, шүүхэднэ гээд тэгээд шүүхээр явна. Шүүхээр яваад мэдээж ажилдаа орох тушаал гардаг. Гарангуут нь ажилд нь авдаггүй. Тэгээд авахаараа дахиад 7 хоногийн дотор дахиад халчихдаг. Тэгээд халахаар нь эсэргүүцээд тэмцээд явахаар нь эрүүгийн хэрэг гээд есөн шидийн юм цагдаад өгч сүрдүүлж айлгадаг. Тэгээд хууль батлагдсанаар ийм зөрчил алга болох боломж байна уу? Би жишээлбэл юу гэж хэлэх гээд байгаа вэ гэхээр Төрийн албаны зөвлөл гэдэг энэ байгууллага шууд нөхрийг ажилд нь тавь гэж байхад нөгөөдөх нь тавихгүй байвал тэр даргыг нь халж болдоггүй юм уу? Ажилчин шүүхээр миний санаж байгаагаар 5 удаа шүүхэдсэн хүн Завхан аймагт байна.
 
Манай Эрдэнэтэд 3 удаа шүүхэдсэн хүн байна гэх мэт яриад байвал 2 удаа шүүхдэх бол ер нь хавтгай байгаа. Халахаар нь дахиад буцаад ажилд оръё гээд шүүхээр насаа барж энэ нам нь зайлаад өгөөсэй, түүний дараа үнэн мөн нь тогтоогдох болов уу гээд яваад байгаа. Эрүүл мэндийн сайд дээр хэдэн шүүхийн шийдвэртэй нөхөд байгаа ажилд аваарай. Би танд өмнө нь бас захиад байгаа. Тэрийг боломж олдсон харагдсан дээр хэлье гэж бодож байна. Тэгээд дээрээс нь миний хэлээд байгаа зүйл Төрийн албаны зөвлөл тийм хүчтэй байх юм бол Төрийн албаны зөвлөлд хандлаа шүү гэхээр нөгөө хэд нь эмээдэг, болгоомжилдог, хуулийн дагуу шийдвэр гаргах бололцоотой юм биш үү. 
Одоо яг ний нуугүй хэлэхэд, Төрийн албаны зөвлөл чинь хэлбэрийн байгууллага шүү дээ. Төрийн нарийн бичгийн нэрснүүд энэ намаас ийм хүмүүс Төрийн нарийн болно гэнэ, шүдэнз зурдаг хүний эгч нь болно гэнэ гээд гарангуут нөгөөдүүл нь төрийн албаны шалгалтдаа бүгд тэнцдэг. Ардын хүүхэд тэнцдэггүй, англи хэлгүй мөртлөө англи хэлний шалгалтад 100 оноо авчихдаг. Компьютергүй мөртлөө компьютерийн шалгалтад 100 оноо авдаг, компьютерийн А ч байхгүй байсан хүн болчихсон байна шүү дээ. Тэгээд юу гэдэг юм бэ, нөгөөдүүл нь Төрийн албаны зөвлөлийн Төрийн нарийн бичгийн шалгалтыг нээлттэй зарлах хэрэг байгаа юм уу? Үүнийг энэ хуульд зохицуулсан уу? Хэрвээ нээлттэй зарлаж байгаа бол нээлттэй хүмүүс ороод тэр хэний нам нь хамаагүй, хэний татаас нь хамаагүй шалгалтдаа тэнцээд ормоор байна л даа. Тэгэхгүй бол болохоор Төрийн нарийн чинь тэдний намын тэдний хандивлагч тэдний намын тэрний хүн гэнэ лээ, тэр гарах нь тодорхой л доо гээд яваад байдаг. Энэ бол ерөөсөө утгагүй байна л даа. Тийм учраас Төрийн албаны зөвлөлийг яаж чадавхжуулсан бэ гэдгийг би асуумаар байна.
Хоёрдугаарт, буруутай халсан этгээдийн мөнгийг хувь хүнээр төлүүлнэ гээд байдаг. Тэгээд хувь хүн чинь намын даалгавраар хүн халдаг, нөгөө хувь хүн өөрөө хохирох юм биш үү? Манайх тэдэн хүн байршуулна, тэдэн хүнээс намыг минь дэмждэг хүмүүсийг бид нар суурьшуулна. Манай хамаатан Их Хурлын гишүүний энэ тэрийн дүү, ах байгаа юм, аав, ээж, эхнэр, нөхөр, нууц амраг нь байгаа юм гэсэн маягаар тавьдаг. Тэгээд нөгөө нөхөд нь дараа нь буруу байхаар халах, халахгүй байх ч хэцүү. Ийм тохиолдолд яах вэ. 
Жишээлбэл, Уул уурхайн яам дээр хүүхдээ харсан хүн ажилдаа орж чаддаггүй. Хүүхдээ хараад буцаад ажилдаа оръё гэхээр шүүхээр яв чи ямар ч хамаагүй гэсэн юм яриад явж байгаа байхгүй юу. Цагдаагийн байгууллага дээр шүүхдээд ажилдаа оръё гэхээр ажилд нь авдаггүй. Цагдаагийн дээд сургууль гэдэг юм уу, иймэрхүү шүүх эцсийн шийдвэр гаргаж байхад хэн нэгэн маргамааргүй байна л даа. тэгэхээр шүүхийн шийдвэрийг санаатай биелүүлэхгүй бол эрүүгийн хариуцлага тогтооно гээд Төрийн албаны тухай хууль дээр хатуу заагаад..
М.Энхболд: - Хариулт Тогтохсүрэн дарга өгөх үү? Н.Энхболд гишүүний микрофон өгье.  
Н.Энхболд: - Төрийн албаны тухай хуульд нэлээд том өөрчлөлтүүд орж байгаа. Хамгийн түрүүнд шалгуурууд нарийн болсон. Саяын Баасанхүү гишүүний яриад байгаа шиг таньдаг мэддэг хамаатан саднаа оруулах энэ босго өндөр болсон. Ямар ч хамаатан садан ямар ч байсан энэ хуульд заасан шалгууруудыг хангахгүй байгаа бол тэр хүн ажилд орж чадахгүй, авсан хүн хууль зөрчсөн хэрэгт орно. Нэгдүгээрт үүнийг хэлье.
Хоёрдугаарт, энэ хууль дангаараа бүх юмыг зохицуулахгүй. Сая Нямбаатар гишүүн хэлээд байна Захиргааны зөрчлийн хууль гээд бусад хуультай ерөнхий хууль явж байж үйлчилж эхэлнэ. 
Гуравдугаарт, Баасанхүү гишүүний яриад байгаа тэр улс төрждөг, танил талд элдэв янзын асуудлууд бол би нэгдүгээрт хэлсэн шалгуурууд нарийн болсон, хоёрдугаарт, ажлаас хүнийг хуулийн үндэслэлгүйгээр халсан хүмүүст ногдуулах хариуцлага нь өөр болж байгаа. Хохирол гарсан бол тэр буруу шийдвэр гаргасан хүмүүс хариуцахаас эхлээд ямар ч сайн хууль гарсан тэрийг хэрэгжүүлэхгүй бол хэрэггүй л дээ. Тэгэхээр үүн дээр зөвхөн хуулиар зохицуулах биш бас олон зүйлээр зохицуулагддаг асуудлуудыг давхар бодолцох ёстой гэж бид нар энд бодсон. Ерөнхий ийм хариултууд өгмөөр байна. Нэмэх зүйл байвал манай ажлын хэсгийн гишүүн Тогтохсүрэн гишүүн байна, Чинзориг байж байгаад орсон бас нэмэх зүйлүүд байвал хэлээд яваарай. 
М.Энхболд: - Д.Эрдэнэбат гишүүн асуултаа асууя.
Д.Эрдэнэбат: - Баярлалаа. Би Төрийн албаны тухай хуулийг хэрэгжинэ гэхэд эргэлзээд байгаа юм. Хамгийн гол нь төрийн албыг улс төржүүлэхгүй мерит зарчим барина гээд үүн дээр зөрчилдөөд байгаа хоёр заалт байгаа юм. Би үүнийг тодруулмаар байгаа юм. Улс төрийн албан тушаал, төрийн захиргааны албан тушаал гэж байгаа юм. Тэгээд сонгуулийн дараа улс төрждөг нэг сэдэв юу вэ гэхээр аль ялсан нам нь төрийн захиргааны бүх шатанд удирдах албан тушаал ялангуяа өөрсдийнхөө хүмүүсийг томилдог нь энэ Төрийн албаны хуулийг анхнаас нь зөрчөөд ирсэн ийм зүйл. Амьдралд нотлогдсон зүйл шүү дээ. Тэгээд үүнийг шинэ хуулиар яаж зохицуулав гээд харахаар ямар ч зохицуулалт байхгүй байгаа учраас би энэ хууль шинэчлэгдээд үйлчлээд төрийн албыг мерит зарчимд тулгуурлаад сайжирна гэдэгт огт итгэхгүй байгаа юм. 
Би анх энэ хуулийг санаачилж байхад хэлсэн юм л даа, улс төрийн албан тушаал гэдгээ юу юм бэ гэдэг нэг ойлголт болъё. Бүх шатны хэлтсийн даргаас дээшхи албан тушаалтан удирдах албан тушаалтнууд бол улс төрийн албан тушаалтнууд бодлоготнууд байх ёстой. Ингэж наад хуулийг чинь өөрчлөхгүй бол наадах чинь явахгүй. Хамгийн гол зөрчил нь үүн дээр үүсээд байгаа юм. Тэгэхээр би үүн дээр зарчмын зөрүүтэй санал хураагдах байх, төрийн захиргааны албанд харьяалагдаж байгаа удирдах албан тушаалыг би улс төрийн албан тушаал руу оруулах нь зүйтэй гэдэг зарчмын зөрүүтэй санал гаргамаар санагдаад байгаа юм. Үүн дээр Байнгын хороо, хууль боловсруулагч нар юу гэсэн хандлагатай байна вэ гэдгийг нэгдүгээрт сонсмоор байна. 
Хоёр дахь асуудал одоо үүн дээр орж ирж байгаа нэг зүйл байгаа юм. Ерөөсөө энэ иргэдийн Төлөөлөгчдийн Хуралд баахан хууль зөрчөөд сонгогдсон төрийн үйлчилгээний удирдах албан тушаалтнууд зөндөө байгаа юм. Зөвхөн үүнийг өөрчлөхийн тулд энэ хуульд өөрчлөлт оруулаад байна уу гэсэн нэг санаа харагдаад байгаа бас юу гэж хараад байгаа вэ, зөвхөн үүгээр хязгаарлаад ингэж зохицуулалт хийнэ гэвэл наадах чинь буруу тийшээ явна гэдгийг би бас хэлмээр байна. 
Гурав дахь асуулт энэ Төрийн албаны зөвлөлийн бие даасан хараат бус байдлыг хангасан заалт энд ерөөсөө харагдахгүй байгаа юм л даа. Дээр анхныхаа хувилбараар бол бүр Засгийн газар руу оруулж сонин юм хийсэн. Одоо энэ нь арай жаахан засгийн юм руу давхиад орчихсон байна. Тэгэхээр үүнийг Төрийн албаны зөвлөлийн хараат бус байдлыг яг Их Хуралд байдаг энэ албаны хараат бус байдлыг хангах тал дээр өөрчлөлт орсон юм уу, яг үүнийг тусгасан ямар заалт байгаа юм бэ гэдгийг надад хэлж өгөөч. 
Шалгуур үзүүлэлтүүдийн тухай асуудал байгаа юм. Сая Энхболд дарга хэлж байна шалгуур сайн болсон гэж, би нэг л шалгуур үзүүлэлтийг төрийн албанд хамгийн чухал гэж үздэг. Энэ нь юу вэ гэхээр харилцааны соёл, ёс зүй хоёр шүү дээ. Харилцааны соёл, ёс зүйн асуудлаар ямар ч шалгуур үзүүлэлт Төрийн албаны зөвлөлийн Төрийн албаны тухай хуульд дутмаг байгаа юм, байхгүй байгаа юм. Үүнийг яах ёстой юм бэ, хаана ч орсон төрийн түшмэл гэхээрээ ийм харьцааны соёл муутай, ёс зүйгүй дээрэнгүй ханддаг, иргэдтэй харьцахдаа харилцааны ямар ч тийм анхан хүний зөв харилцааны соёлын хандлага байдаггүй түгээмэл зөрчил нийгэмд асар их байгаад иргэд бухимддаг шүү дээ. 
Тэгэхээр анх төрийн албанд орж байгаа хүний өөрийнх нь характер суурь хүмүүжил онцгой чухал байдаг юм уу гэж харж байгаа. Энэ тал дээр ямар өөрчлөлт байх юм бэ гэдэг энэ хэдэн асуултыг тавья. Болж өгвөл миний 1, 2, 3 гэсэн асуултад та нар тодорхой хариулт өгөхийг бодооч. Ерөнхий хариулт авмааргүй байгаа юм.
М.Энхболд: - Н.Энхболд сайдын микрофон өгье, хуучин Төрийн байгуулалтын байнгын хорооны даргаар ажиллаж байсан учраас энэ хэлэлцүүлгийг сайн мэдэж байгаа. Одоо Байнгын хорооныхоо гишүүн байгаа. 
Н.Энхболд: - Хууль дотор улс төрийн албан тушаал гэдгийг бүгдийг нь заагаад 11 дүгээр зүйлд ийм албан тушаалуудыг төрийн албан улс төрийн албан тушаал гээд заачихсан байж байгаа. Бүгдийг нь уншчих уу? Тэгэхээр үүн дээр ийм юм байгаа юм. Эрдэнэбат даргын яриад байгаа энэ бол бодлогын асуудал зарчмын асуудал байгаа юм. Ямар аль шатнаас эхлээд улс төрийн албан тушаал үзэх вэ гэдэг бол өөрөө чухал асуудал. 1990 оны үеэс эхлээд төрийн албыг шинэчлэх, шинэ нийгэм шинэ тогтолцоонд нийцүүлж шинэчлэх ажил явахаас эхлээд төрийн албаны яамд гэхэд Төрийн нарийн бичгээс эхлээд доошоо төрийн улс төрийн бус албан тушаалтнууд байна, түүнээс дээшхи нь улс төрийн албан тушаалтан байна гээд ингээд яваад ирсэн зүйлүүд нэлээн хэлбэршиж төлөвшиж байгаад сүүлийн хэдэн жилийн дотор үнэхээр үүний утгыг алдагдуулсан. 
Би болоод надтай хамт ажлын хэсэгт ажилласан хууль санаачилсан хүмүүс бол тэр 1990-ээд оны эхэн үеэс явж ирсэн төлөвшүүлэх гэж оролдсон энэ зарчмаа зөв гэж бодож энэ хуульд тусгасан байгаа юм. Таны хэлээд байгаа газрын дарга, хэлтсийн дарга удирдах шийдвэр гаргадаг түвшний яамны ажилтнууд улс төрд ороод ирвэл бид нарын улс төрийг бизнесийн ажлаас, улс төрийг захиргааны ажлаас аль болохоор тусдаа байлгах, зааг ялгааг нь зөв байлгах энэ юмнууд эргээд өөр болно. Болохгүй гэж үзэж анх хууль боловсруулахдаа ч бид нар ийм зарчмаар хандсан, сая хэлэлцэх явцдаа ч энэ зарчмаар хандаад төрийн улс төрийн албан тушаалтнууд энэ шатнаас доош бүх хүн улс төрийн албан тушаалд хамрагдахгүй. Энэ нь өөрөө улс төржилт, эдийн засгийн хөгжил бусад асуудлыг зааглаж ялгахад хэрэгтэй гэж үзэж ийм заалтууд оруулсан байгаа юм. Энэ бол үнэхээр байр суурийн ялгааны асуудал байгаа юм. 
Хоёрдугаарт, Төрийн албаны зөвлөлийн биеэ даасан байдлыг хангах талаар заалтууд орсон. Тэрийг нь манайхан нэмээд яг тэр заалт байвал Тогтохсүрэн гишүүн харж байгаад хэлээрэй. Бидний хувьд бол Төрийн албаны зөвлөлийг тэр ч байтугай Үндсэн хуулийн байгууллага болгоё гэдэг санаа хүртэл явж байгаа шүү дээ. Үүний цаана ерөөсөө төрийн албаны сүүлийн нэлээд олон жилийн завхрал улс төрждөг, сонгууль болохоор халж сольдог энэ зүйлүүдийг нь бүгдийг нь өөрчилье, өөрчлөөд байгаа энэ зүйлийг арилгая, баталгаа болгоё гэж Үндсэн хуульд хүртэл нэмэлт оруулах санал дээрээ үүнийг оруулаад явж байгаа. Тэгэхээр энэ дотор байгаа саналууд бол аль болохоор Төрийн албаны зөвлөлийн биеэ даасан байдлыг хангахад чиглэсэн ийм зүйл заалтууд байгаа гэдгийг хэлэх байна. Би түрүүн би нэг юм хэлэхээ мартсан байна. Үүнтэй холбогдож байна одоо гурван гишүүнтэй байгаа дээр нь бид нар хоёр гишүүн нэмээд таван гишүүнтэй болгоё гэж байгаа. Тэр нэмэгдэж байгаа хоёр хүн бол төрийн албан хаагчдынхаа төлөөлөл болж Төрийн албаны зөвлөлд орохоор ингэж хуулийн төсөлд оруулж ирсэн байгаа. Энэ бол өөрөө нэгдүгээрт төрийн албан хаагчдын эрх ашгийг Төрийн албаны зөвлөлийн түвшинд хамгаалж байх тухай асуудал, хоёрдугаарт, түүгээрээ дамжуулаад биеэ даасан байдлыг нь хангах бас нэг ийм тодорхой цоо шинэ зүйл гэж ингэж харж байгаа. Таны хоёр гуравдугаар асуудал ийм байна.
Шалгуур үзүүлэлтийн харилцааны соёл, ёс зүйн тухай асуудлууд бас тодорхой хэмжээгээр энэ дотор туссан. Ер нь бүх газар байгаа юм. Ёс зүйтэй байх ёстой, хууль дүрэм сахидаг байх ёстой гэдэг талаар энэ уг нь хуульчилсан хуульчлаагүй ерөөсөө.
М.Энхболд: - Энхболд сайдад нэг минут нэмж өгье.
Н.Энхболд: - Амьдралдаа мөрдөж байх ёстой зарчмын хэм хэмжээ л дээ. Өөрөө их субьектив ойлголт. Ярилцлага хийгээд энэ хүн хэр зэрэг ямар хүмүүжилтэй байсан бэ гэдгийг нь тодорхойлох харьцангуй төвөгтэй, гэхдээ шалгалт авахдаа ярилцлага байдаг хэсэг нь өөрөө үнэхээр тэр хүнийг таних мэдэх менежментийн шинжлэх ухаан өндөр хөгжсөн орнуудад хэрэглэдэг аргуудыг шалгалт авч байгаа хүмүүс төгс сайн эзэмшсэн байгаа бол тэр хүн үнэхээр харилцааны соёлтой хүн байна уу, ёс зүйтэй хүн байна уу гэдгийг нь мэдэх, мэдээж өмнө нь хийж байсан ажлуудын тодорхойлолтоос хэлээд харагдах ёстой. 
Ямар шатанд хэчнээн жил ажилласан хүн ажиллах ёстой вэ гэдгийг нь заачихсан байгаа нь өөрөө цаад утгаараа бас хэрэв тэр хүн таны болгоомжилж байгаа шиг ёс зүйгүй, харилцааны соёлгүй байсан бол дараа дараагийн шатандаа дэмжих бололцоонууд нь бас хаагдаж байх ёстой гэж бид нар ингэж.
М.Энхболд: - Батнасан гишүүн асуултаа асууя. 
О.Батнасан: - Баярлалаа. Та бүхний өглөөний амгаланг айлтгая. Энэ Төрийн албаны тухай хуулийн шинэчилсэн найруулгын төслийг дэмжиж байгаа. Энэ хууль батлагдсанаараа төрийн алба улс төрөөс ангид, мэргэшсэн, тогтвортой болох байх гэж найдаж байгаа. Ер нь бол нэлээн зарчмын дэвшилттэй тийм санаанууд орсон ийм хуулийн төсөл байна гэж хараад байгаа. Хоёр гурван асуулт байна. 
Уг хуулийн төслийн 21.2.1 дээр тэргүүн түшмэлийн зэрэг дэвийг Монгол Улсын Ерөнхийлөгч олгоно, 21.2.2 дээр эрхэлсэн түшмэлийн албан тушаалын зэрэг дэвийг Ерөнхий сайд болгоно гэсэн ийм юм байгаа. Төрийн эрх мэдэл хуваарилах гурван институтийн эрх мэдэл нь зөрчилдөөд тэгээд тэргүүн түшмэл гэж хэн байдаг юм бэ гэхээр Төрийн нарийн бичгийн даргыг хэлж байгаа юм байна лээ. Үүний зэрэг дэвийг Монгол Улсын Ерөнхийлөгч олгоно гэж. Энэ эрх мэдлийн хуваарилалт чинь болж байгаа юм уу? Гүйцэтгэх эрх мэдлийн ажилд Ерөнхийлөгчийн эрх мэдэл шууд дайрч орж ирж цол хэргэм олгодог ажилд нь оролцдог энэ асуудал болж байна уу гэсэн ийм асуулт байна.
Хоёрдугаарт, хуулийн төслийн 22 дугаарт төрийн албан хаагчдад тавигдах шаардлага гээд тавьчихсан байгаа. Дээд боловсролтой хүн байна гээд заачихсан. Энэ бол манай өнөөдөр боловсролын тогтолцоо өөрчлөгдсөн. 1992, 1993 онд төгссөн тусгай дунд мэргэжилтэй малын бага эмч чинь яах вэ, төрийн албанд ажиллаж чадах уу гэсэн ийм асуудал байгаа. Ийм асуудал дээр ямар санаа бодолтой байна вэ? Хуулийн төслийн 29.2-т албан тушаалтнуудын ажлын байрны сургалтыг Удирдлагын академи хариуцаж зохион байгуулна гэсэн. Бид яамдыг байгуулахдаа бодлогын яам гэж байгуулж байгаа. Яам бол өөрийнхөө бодлогыг бариад явах ёстой. Яамд сургалтаа зохион байгуулж болдоггүй юм уу? Бүх яамны сургалтыг Удирдлагын академи хариуцаад зохион байгуулаад сургалт явуулах ийм чадвар чадамж байна уу гэдэг ийм нэг асуулт байна. 
Дөрөвдүгээрт, хуулийн төслийн 33.3-т агуулгын чанартай нэг зүйл байгаа юм. Юу гэж заасан байна вэ гэхээр төрийн албан хаагчийн нөөцөд бүртгүүлэх иргэнээс ерөнхий шалгалт авна гээд би андуураад биччихсэн юм уу гэж бодоод байгаа юм. Ерөнхий шалгалтад тэнцсэн иргэдийг төрийн албан хаагчийн нөөцөд бүртгүүлнэ гэж оруулбал болмоор юм шиг байна. Шалгалтад тэнцээгүй хүнийг нөөцөд бүртгүүлээд яах вэ дээ. Дээр нь нэг асуудал байгаа би энэ ажлын хэсгийн гишүүдэд хэлж байсан. Сум орон нутгийн Тамгын газарт ажилладаг хүмүүсийн цалингийн зөрүү гэж асар зөрүүтэй. Нэг нь 800-900 мянган төгрөг авдаг байхад нөгөөдөх нь 350 мянган төгрөг авч байна. Сумын багийн иргэдийн Нийтийн Хурлын дарга гэж бараг цалингүй шахуу нэг хүн байдаг. Энэ асуудлууд дээр ямар асуудлыг ярьж байгаа вэ гэсэн хэдэн асуулт байна.
 
М.Энхболд: - Энхболд сайдын микрофоныг өгье. 
Н.Энхболд: - Зэрэг дэв олгохын хувьд хэрвээ тэр хүн бүх шалгуураа даваад тэнд очсон бол Ерөнхийлөгч өгөх өгөхгүйн тухай асуудал байхгүй гэж ойлгож байгаа. Энэ автоматаар өгөгдөж байх ёстой гэж ойлгож байна. Буцаж үйлчлэхгүй учраас таны хэлж байгаа одоо төрийн алба гүйцэтгэж байгаа хүмүүсийн хувьд чи дунд боловсролтой байсан учраас шинэ хуулийн дагуу заавал дээд боловсролтой байх ёстой гэдэг шаардлага тавигдах ёсгүй. Энэ хууль буцаж үйлчлэхгүй товчхон хэлэхэд. Яамд өөрсдөө сургалтаа явуулна гэдгийг яг төрийн алба нь тогтвортой, улс төрөөс ангид үр дүнтэй ажиллаж чаддаг ийм улс орнуудын туршлагаас харахад төрийн албаны сургалтуудаа нэгдсэн журмаар суурь ойлголт мэдлэг, боловсрол юмнуудыг нь тавьж өгдөг ийм сургалтууд бол явдаг, ийм байгууллагуудтай байдаг юм байна лээ. Яам болгон өөрөө тэр сургалтаа хариуцна гэдэг бол хууль санаачлагчдын хувьд Байнгын хороо дээр ч гэсэн зохистой зүйл биш гэж ингэж үзэж байгаа.
Тогтохсүрэн гишүүн дээр нь нэмээд хэлчих. 
М.Энхболд: - Тогтохсүрэн гишүүний микрофоныг өгье. 
Д.Тогтохсүрэн: - Баярлалаа. Би түрүүн Эрдэнэбат гишүүний асуусан асуулт дээр хоёр зүйлийг тодруулаад хэлье гэж бодож байна. Тэгэхээр төрийн захиргааны удирдах албан тушаалтнууд дээр бүгдэд нь албан тушаал тус бүр дээр нь тодорхой ажлын байрны шаардлага тавьж өгсөн байгаа. Тухайлбал, Төрийн нарийн бичгийн дарга гэхэд 16 жил ажилласан байна, түүний 8 жил нь газрын дарга хийсэн байна гээд тэгэхээр сонгуулийн дараа ч юм уу хэн нэгэн сул ажлын байр гарсан тохиолдолд хэн нэгэн дурын хүн гаднаас орж ирэх нөхцөлийг үндсэндээ хааж байгаа юм. Энэ хуулийн нэг том концепци мерит зарчмаас гадна карьер буюу шатлан дэвших тогтолцоогоор явах юм. Анх төрийн албан хаагч ажилд орохдоо нөөцийн шалгалт өгч орно. Орсныхоо дараа албан тушаал дээрээ заавал албан тушаал тус бүр дээрээ нээлттэй сонгон шалгаруулалтын зарчмаар явах юм. Ийм учраас карьерын зарчимд шилжиж байгаа гэдгийг онцгой анхаарах ёстой юм.
Хоёрдугаарт, иргэдийн Хурлын Төлөөлөгчдийн тухай асуудал энэ хуульд огт зохицуулагдаагүй, иргэдийн Хурлын Төлөөлөгчтэй холбоотой асуудал бол Засаг захиргаа, нутаг дэвсгэрийн нэгж, түүний удирдлагын тухай хуулиараа явна. иргэдийн Хурлын Төлөөлөгчийг төрийн захиргааны жинхэнэ албан хаагч байлгана гэсэн тийм хууль энэ хууль дотор огт зүйл заалт байхгүй.
 
Төрийн албаны зөвлөлийн эрх хэмжээг нэмэгдүүлсэн түрүүн манай Энхболд дарга ярьсан, дээр нь нэмээд нэг зүйлийг нэмж хэлэхэд энэ хуулиар Төрийн албаны зөвлөл буруутай албан тушаалтны шийдвэрийг хүчингүй болгодог эрх олгосон байгаа, өмнө нь ийм эрх байгаагүй юм. Хүчингүй болгодог эрх болгосон. 
Батнасан гишүүний асуултад хариулъя. Туслах түшмэл дээр дээд боловсрол, дунд боловсролтой, тусгай дунд боловсролтой байхыг зөвшөөрч байгаа энэ хуулиар. Доор нь шалгуурыг нь биччихсэн байгаа юм. Туслах түшмэл буюу туслах түшмэлийн албан тушаал дээр ажиллаж байгаа хүн дээр болохоор хуулийн гарц дараагийн заалт дээр нь байгаа.
Шалгалтын тухайд бол анх төрийн албанд орж байгаа хүн дээр одоо шаардлага тавьдаг. Одоо ажлын байр дээр шалгалт авдаг. Цаашид ажлын байр дээр шалгалт авахгүй анх төрийн албанд орох хүний нөөцийн шалгалт авна. Нөөцийн шалгалтад орсон хүмүүсээсээ албан тушаал дээр нь дараа нь нээлттэй сонгон шалгаруулалт явна. Ийм хоёр шалгалт явж байгаа гэдгийг хэлье гэж бодож байна. 
Түрүүн Эрдэнэбат гишүүн хэлсэн. Бид хуулийн концепци дээр нэг зүйл өөрчлөгдсөн. Өмнө нь сонгон шалгаруулалтыг тухайн Засгийн газар буюу тухайн томилдог эрх бүхий субъект шалгалтыг зохион байгуулахаар байсан албан тушаалын шалгалтыг одоо энэ орж ирж байгаа Байнгын хорооны саналаар бол Төрийн албаны зөвлөл зохион байгуулахаар байгаа. Энэ зарчмын хувьд манай ажлын хэсэг дээр ч ярьсан, өмнө нь Ардчилсан намаас ч гэсэн ийм саналууд тавьсан. Тэгээд бид нар үүн дээр ярилцаж үзэж байгаад энэ саналыг Төрийн албаны зөвлөл хийх нь зүйтэй юм гэж үзсэн байгаа. 
М.Энхболд: - Батнасан гишүүнд нэг минут өгье. 
О.Батнасан: - Тэр мерит тогтолцоо гээд яриад байгаа гурван шалгуур байдаг юм л даа. Энэ гурван шалгуурыг хангаж байгаа байх, зүгээр гурван үг биччихсэн юм биш. Улс төрөөс ангид гэхээр намын гишүүн биш байна гээд биччихсэн юм биш. Мэргэшсэн гэсэн асуудлыг бид сая ярьж л байсан. Мэргэшсэн гэдэг чинь ямар үг юм бэ, ямар утгатай агуулга нь цаанаа юу орох юм бэ, Засгийн газар нь ямар журмаа баталж гаргах юм бэ гэдэг дээр нэлээн анхаарч ажиллах хэрэгтэй л дээ. Удирдлагын академийн сургалтыг би жаахан эмзэглээд байгаа юм. Үнэхээр эрчим хүчний бодлоготой холбоотой асуудлыг мэргэжилтнүүдийг сургалтад хамрууллаа гэхэд үнэхээр тэнд бодлогын чанартай сургалтыг явуулж чадах уу, үгүй юу гэдэг дээр эргэлзээ байгаа шүү гэдгийг хэлье. 
Тэр нөөцийн шалгалт авна гэдэг чинь их явдалтай даа. баахан хүнийг нөөцөд бүртгэдэг. Нөгөөдөх хэсгийг нь ажлын байраар хангаж чаддаггүй баахан горьдлого тээсэн.
М.Энхболд: - Билэгт гишүүн асуултаа асууя. 
М.Билэгт: - Төрийн албаны тухай хууль орж ирж байна. Монголын төр сүүлийн хориод жилд жил жилээр Монголын төр суларч байгаа. Ард иргэдийн төрд итгэх итгэл байхгүй болж байгаа. Энэ бол төрийн албан хаагчдын ёс зүйгүй үйлдэл, төрийн албан хаагчдын иргэдэд хандаж байгаа хандлага тухайн ажилдаа хандаж байгаа хандлагын муугаас болж өнөөдөр төрийн алба ийм болоод байгаа шүү гэдгийг хамгийн түрүүнд хэлье. Тэгэхээр Монголын төрийг хүндэлдэг, хүндэтгэлтэй ханддаг ийм сэтгэлтэй хүн хамгийн түрүүнд төрийн албанд сонгогдох ёстой. Дээр нь Монголын гурван сая иргэний 1 сая 200 мянга нь ажил хийх, хөдөлмөр эрхлэх насных байгаа. Тэгэхээр энэ 1 сая 200 мянган хүн дотроос хамгийн шилдэг нь буюу 192 мянган гишүүн шилдэг нь байх ёстой уг нь ёс зүйн хувьд. Тэгэхээр эсрэгээрээ төрийн албанд очоод төрийн албанд ажил хийж байж амьжиргаагаа залгуулах гэсэн тэр битгий хэл цалингаасаа гадуур орлого олж амьжиргаагаа залгуулах гэсэн ийм зорилготой хүмүүс төрийн алба руу зүтгэдэг болчихсон. 
Тэгэхээр иргэд маань үүнээс болоод энэ төрдөө итгэх итгэлгүй болоод үнэхээр урам нь хугараад байгаа юм, төрийн албан хаагчдадаа. Би Баасанхүү гишүүнтэй санал нийлэхгүй байна. Баасанхүү гишүүн чинь шүүхэдсэн хүмүүсийг ажилд аваарай гээд сайд нарыг шахаад байгаа байхгүй юу. Хамгийн заргач ийм л хүмүүс нь шүүхээр яваад дахиж ажилдаа очих гээд ажилдаа тэнцэхгүй болоод тэрийг халсан байгаа шүү дээ. Би шинэ томилогдсон сайд нарт уриалж хэлмээр байгаа юм. Ерөөсөө тухайн яам өнөөдөр салбарууд нь эрүүл мэндийн салбар, боловсролын салбар гээд тухайн салбаруудын ажил унасан, хорин хэдэн жил унасан байгаа учир нь ерөөсөө тухайн яамны аппаратын түшмэдийн ялзарсан үйлдлээс болж байгаа шүү. Энд юу байдаг вэ гэхээр тухайн яамны аппаратын шийдвэр гаргах түвшинд хорин хэдэн жилд эрх мэдэл, мөнгө санхүүгийн хувьд ашиг сонирхлыг бүлэглэл угаасаа тойрон хүрээлчихсэн байгаа. Үүнийг задлах хэрэгтэй.
Жишээ нь, Эрүүл мэндийн яамыг хүн болгоны амнаас Ламбаа сайдын үед гайгүй байсан юм даа гэж ярьдаг байхгүй юу. Тэрийг харахаар Ламбаа сайд өөрөө эрүүл мэндийн салбарын мэргэжилтэн биш, өөр салбарын хүн. Тэгэхээр тэр хүн эрх мэдэл, мөнгө санхүүгийн ашиг сонирхлын зөрчилтэй байгаа бүлэглэлээс гадна талд нь байгаа эрүүл мэндийн салбарыг зөв сэтгэлээр хөгжүүлэх гэсэн өндөр боловсролтой боловсон хүчнүүдийг оруулж ажиллуулсан байж таарна. Тэгэхээр шинэ сайд нар минь яамдаа салбараа сайжруулъя гэвэл тэр яамныхаа аппаратыг харж үзээрэй. Тэнд яагаад байна вэ гэхээр хорин хэдэн жил, арван хэдэн жил бугшсан хүмүүс энэ ажлыг сайжруулж чадаагүй байгаа юм чинь тэр хүмүүст өөрсөд нь байгаа шүү. Түшээнүүдэд өөрсдөд нь байгаа шүү гэдгийг бодож үзээрэй.
Өнгөрсөн Засгийн газар нэг жилийн хугацаанд хэдэн сайд нараа томилоод тэр сайд нар нь ажлаа явуулахад хүнд байсан шүү дээ. Яагаад вэ гэхээр 65 биш? 76 гишүүн хүнээ шахсан шүү. Би тэр гишүүний хүн энэ гишүүний хүн гээд сайдынхаа үгэнд ордоггүй очоод. Ийм л байсан шүү дээ, энэ худлаа биш байхгүй юу. Тэгээд төрийн албанд орох гэсэн нийт өргөдлийн 90 хувь нь хяналтын албан хаагч болъё гэсэн өргөдөл ирдэг гэж байгаа. Тэгэхээр өнөөдөр төрийн албанд ямар зорилгоор очих гээд байдаг нь тодорхой болоод байгаа. Тэгэхээр үүнийг өөрчлөхгүй бол үнэхээр.
М.Энхболд: - Билэгт гишүүнд нэг минут нэмж өгье. 
М.Билэгт: - Сая Эрдэнэбат гишүүний хэлж байгаатай би санал нэг байна. Харьцааны соёл, ёс зүй үүнийг хамгийн түрүүнд тавих ёстой. Тэгэхээр одоо шинээр томилогдсон сайд нар минь өмнөх сайдын нарын зовлонг та нар минь давтахгүйгээр өөрсдөө хүнээ ажлын явуулахын тулд өөрийнхөө шилж сонгох хүнээ аваад ажиллуулаарай гэдгийг эндээс уриалж хэлье. Тэгээд төрийн өмчит компаниудын удирдлага хариуцлагын талаар энэ хуульд тодорхой заалтууд орж байгаа юу? Өнөөдөр Хятад улсад гэхэд төрийн өмчит компаниуд нь хамгийн өндөр ашигтай ажилладаг юм байна. Тэгээд төрийн өмчит компани ашигтай ажиллуулж чадсан хүн нь албан тушаал дэвшдэг тэр төрийн түшээ болдог ийм л шатлалаар явдаг юм байна шүү дээ. Манайх эсрэгээрээ хувийн компаниуд нь өндөр ашигтай ажилладаг, төрийн өмчит компани нь хамгийн алдагдалтай ажилладаг ийм эсрэгээрээ байгаа байхгүй юу. Үүн дээр хариуцлагын тогтолцооны юм орж ирж байгаа юу гэдгийг нэмж асууя. 
М.Энхболд: - Тогтохсүрэн гишүүний микрофоныг өгье. Асуултад хариулъя. 
Д.Тогтохсүрэн: - Баярлалаа. Манай Билэгт гишүүн санал голдуу гэж бодож байна. Гэхдээ би хоёр зүйлд хариулт өгье. Сая Билэгт гишүүний хэлдэг байгаа л даа. Төрийн албанд танил тал, улс төрийн нам, улс төрийн албан тушаалтнуудыг дэмжлэгээр орж байгаа юм байгаа. Цаашдаа үүнийг байхгүй болгох чиглэлд Төрийн албаны хуулийн шинэчлэл явж байгаа юм. Тийм учраас төрийн албаны удирдах албан тушаалтны удирдах албан тушаалтан тус бүр дээр тавигдах шаардлагыг өндөржүүлж өгч байгаа юм. Энэ нь цаашдаа танил тал шугамаар ажилд орох явдлыг багасгаж байгаа. Улс төрийн сонгуулийн дараа хэн нэгэн этгээд орж ирэхийг болиулж байгаа ийм л заалт. Дээр нь би түрүүн хэлсэн Төрийн албаны хуулийн шинэ концепци бол карьерын буюу шатлан дэвших тогтолцоогоор явна. ТЗ-9-ийн албан тушаалтны ажлын байр гарлаа гэж бодоход 8-аас л орно өөр газраас орохгүй. Тийм учраас шатлан дэвших тогтолцоотой учраас гаднаас хэн нэгэн хүн орж ирэх явдал байхгүй болж байгаа юм.
Хоёрдугаарт, төрийн өмчит компаниудын тухай асуудал дээр энэ хуулиар төрийн өмчит компаниудын эрх зүйн асуудлыг зохицуулаагүй. Энэ бол зөвхөн төрийн албан хаагчдын эрх зүйг зохицуулж байгаа ийм хууль байгаа юм. 
М.Энхболд: - Учрал гишүүн асуултаа асууя.
Н.Учрал: - Төрийн албаны хуулийг анх хэлэлцэх эсэхийг нь шийдэх гэж байхад саналаа хэлж байсан. Ер нь энэ Төрийн албаны хууль, Хөдөлмөрийн хууль, Захиргааны ерөнхий хууль, Төсвийн тухай хууль гээд хуулиуд хоорондоо уялдах ёстой юм. Үүн дээр юу хэлэх гээд байна вэ гэхээр жишээ нь, энэ хууль дээр Төрийн албаны зөвлөл бүтэц орон тооны дээд хязгаарыг өөрөө батлахаар энэ хуулийн төсөл дээр орж ирж байгаа биз дээ тийм ээ? Үүн дээр орон тооны дээд хязгаарыг өөрсдөө баталмааргүй байгаа юм. Үүн дээр яаж Төрийн албаны зөвлөл өөрсдөө бүтэц орон тоог батлах гэж оруулж ирж байгаа юм бэ? Жишээлбэл, Төсвийн тухай хууль дээр би өөрчлөлт оруулах гээд өнгөрсөн хугацаанд Засгийн газарт олон санал өгсөн дэмжигдээгүй. 
Одоо бол цаашид энэ хуулийг батлуулах ёстой. Ерөөсөө Төсвийн тухай хууль дээр норм нормативыг тавьж өгөхгүй бол өнөөдөр төрийн албан хаагчдын тоо утга учраас алдлаа шүү дээ. Үүнээс чинь болоод төрийн албан хаагчдын цалин бага болоод байна шүү дээ. Цалин яагаад багассан юм бэ гээд аваад үзэхээр наадах чинь норм нормативтай холбоотой. Тодорхой төсвийг нь тавиад өгдөг тэгээд төсөвтэй тохируулаад олон шахааны томилгоо хийх гээд олон хүнийг ажилд аваад мөнгийг нь бага багаар хуваарилдаг. Ингээд төрийн албаны цалин гэж ийм болчихсон. Тэгээд энэ орон тоогоо Төрийн албаны зөвлөл өөрсдөө батлаад яваад байвал наадах чинь ямар ч хяналтгүй болно. Үүн дээр ямар саналтай байна вэ? 
Хоёрдугаарт, ажлын байрны тодорхойлолтыг томилох эрх бүхий албан тушаалтан гаргадаг болмоор байна өөрөө. Тэгэхгүй бол энэ Засгийн газрын Хэрэг эрхлэх газар болон Төрийн албаны зөвлөл ажлын байрны тодорхойлолтыг батална гэж оруулж өгсөн чинь энэ шахааны томилгоо чинь үүнтэй холбоотой байхгүй юу. Энэ хүнийг тийшээ томиллоо, тэгээд шалгуурт нь чи ямар мэргэжилтэй вэ гэж байгаад мэргэжлийг нь бичээд чи хэдэн жил төрд ажилласан бэ гээд таван жил гэж бичээд тэр хүнд нь тохируулаад ажлын байрны тодорхойлолтыг Засгийн газрын Хэрэг эрхлэх газар Төрийн албаны зөвлөл өөрсдөө батлаад оруулах гэж байгаа юм. Энэ болохгүй. Томилох эрх бүхий албан тушаалтан хэрвээ энэ ажлын байрны тодорхойлолтыг гаргадаг болчихвол ядаж надад ямар чадвартай хүн хэрэгтэй вэ гэдэг энэ шалгуураа энд тодорхой тавьж өгнө. Үүнийг нь Төрийн албаны зөвлөл өөрсдөө өөрчлөлт оруулж болдог, хянадаг систем рүү нь шилжүүлэх ийм гарц байгаа байгаа юм. Үүн дээр ямар байр суурьтай байна вэ? 
Дээрээс нь төрийн үйлчилгээний албан тушаалыг Төрийн албаны хуулиар зохицуулж байгаа бол хэзээ эндээс үүссэн хөдөлмөрийн маргааныг Хөдөлмөрийн хуулиар зохицуулах энэ эрх зүйн зохицуулалтын гажуудлыг хэрхэн зохицуулах вэ? Төрийн албаны хууль бол системээрээ өөрчлөгдөхгүй бол Төрийн албаны хууль дээр би анх хэлж байсан. Энэ дотор чинь төрийн албаны ангилал гээд төрийн үйлчилгээг оруулж өгсөн мөртлөө наад үүссэн маргааныг чинь Хөдөлмөрийн хуулиараа бариад зохицуулаад явж байгаа шүү дээ. Ингээд системээр нь шинэчлэхгүй бол ямар өөрчлөлт орох юм бэ? 
Дараагийн асуудал 71 дүгээр зүйл дээр олон нийтийн хяналт гэж байгаа юм. Олон нийтийн хяналтыг хийхийн тулд олон нийтийн хяналтын байгууллага сонгон шалгаруулалт зарлахдаа салбар бүрт ажиллаж байсан ахмад хүмүүсийг оруулмаар байна олон нийтийн хяналтын зөвлөлд. Тэгээд энэ нь хянадаг байвал ямар вэ гэдэг ийм санал бөгөөд асуулт.
Дараагийн асуудал бол 84 дүгээр зүйл дээр төсвийн шууд захирагчид хүлээлгэх хариуцлага гэдэг дээр F үнэлгээтэй шалгагдсан бол ажлаас шууд чөлөөлөх хэрэгтэй байна. F үнэлгээ авсан бол тэр хүнийг шууд чөлөөлөхгүй бол тэгээд ийм найзан дундаа байж болмооргүй байна шүү дээ. F үнэлгээ авсан бол шууд чөлөөлөх хэрэгтэй. Тэгээд Төрийн албаны хууль дээр би бас анх хэлж байсан ажлын гүйцэтгэлийн үнэлгээний системийг яаж оруулж өгөх вэ, олон улсын стандартад нийцүүлээд үнэхээр гүйцэтгэлийн үнэлгээ хийгээд тэнцэхгүй байгаа хүнийг шууд ажлаас нь халдаг болохгүй бол ерөөсөө шүүхэдсэн хүмүүс боллоо шүү дээ. Өөрөө ажлаа хийж чадахгүй тэгээд ажлаасаа халагдана, тэгээд шүүхэднэ. Шүүхийн эцэс төгсгөлгүй маргаан. Ажлаа хийж чадахгүй хүнийг гүйцэтгэлийн үнэлгээний системийг нэвтрүүлээд тэнцэхгүй бол шууд халмаар байна, чаддаг нь ажлаа хиймээр байна гэсэн энэ саналыг гаргаж байна.
М.Энхболд: - Тогтохсүрэн гишүүн, зарим нь санал байна тийм ээ. 
Д.Тогтохсүрэн: - Учрал гишүүний асуултад хариулъя. Одоо мөрдөж байгаа Төрийн албаны хуулиар албан тушаалын ажлын байрны тодорхойлолтыг томилдог субъект гаргаж байгаа. Энэ бол бид болохгүй байна гэж үзсэн юм. Томилдог субъект зөвхөн хүнд зориулж ажлын байрны тодорхойлолт гаргаад байгаа юм. Одоо орж ирж байгаа шинэчилсэн найруулгын төслөөр бол ажлын байрны албан тушаалын тодорхойлолтыг Төрийн албаны зөвлөл батлахаар байгаа. Тэгэхдээ 6 жил өөрчлөхгүй байхаар байгаа. Ер нь төрийн албаны ажлын байрны шаардлага бол томилдог субъектээс шалтгаалахгүй байх ёстой гэж бид үзэж байгаа юм. Шаардлага өндөр байх ёстой тэр шаардлага нийцсэн хүн ажиллана уу гэхээс биш, шийдвэр гаргадаг юм уу томилдог субъектийн шаардлагад нийцсэн хүн ажиллуулж болохгүй. Ингэх юм бол төрийн албаны тогтворгүй байгаа байдал нөлөөлөөд байгаа юм нь энэ байгаа юм. Энэ Төрийн албаны тухай хуулийн шинэчилсэн найруулгын төслөөр нийт төрийн албан хаагчдын нийтлэг эрх зүйн үндсийг тодорхойлж байгаа нэг, хоёрдугаарт, төрийн жинхэнэ албан хаагч буюу төрийн тусгай, төрийн захиргааны албан хаагчдын эрх зүйн үндсийг тогтоож байгаа юм. Таны ярьж байгаа төрийн үйлчилгээний албан хаагчдын эрх зүйн үндсийг Хөдөлмөрийн хууль болон өөрийнх нь салбарын хуулиар зохицуулж байгаа. Боловсрол нь боловсролынхоо хуулиар, эрүүл мэнд нь эрүүл мэндийнхээ хуулиар явж байгаа. Улс төрийн албан тушаалтнуудын эрх зүйн үндсийг тухайн өөрийнх нь хуулиар явж байгаа. Засгийн газрын болон Улсын Их Хурлын, Засаг захиргаа, нутаг дэвсгэрийн нэгжийн хуулиудаар тус тус тодорхойлогдож явж байгаа юм. Бусад нь Учрал гишүүний санал байсан гэж ойлгож байна. Баярлалаа. 
М.Энхболд: - Энхболд сайдын микрофоныг өгье нэг минут.
Н.Энхболд: - Хуулийн 97.4 дээр байгаа анх орсон Төрийн албаны зөвлөлийн бүтэц, зохион байгуулалт, орон тооны дээд хязгаарыг Улсын Их Хурал тогтооно гэсэн энэ маань өөрчлөгдөөгүй шүү дээ. Сая Учрал гишүүн маань тэрийг хараагүй юм шиг байна. Үүнийг Их Хурал тогтоохоор байгаа шүү. Яг ажил олгогч нь байх уу, эсвэл Засгийн газрын Хэрэг эрхлэх газар ч юм уу, Төрийн албаны зөвлөл эндээс шалгууруудыг тогтооход саяын Тогтохсүрэн гишүүний хэлсэнтэй би санал нэг байгаа. Хэчнээн доошоо очих тусмаа хүнд зориулсан юм гараад төрийн албаны нийтлэг шинж, зарчим алдагдсан нийтлэг зорилгоо зөрчсөн тийм юм гарах боломжууд нь илүү байдаг юм байна лээ. Энэ бид нарын олон жил явж ирсэн туршлагаас харагдаад байгаа юм л даа. Тэгээд үүнээс зайлсхийх үүднээс ийм байдлаар оруулсан юм. 
Би түрүүчийн Билэгт гишүүний асуусантай холбогдуулаад ганцхан төрийн алба суларч байгаа тухай үнэхээр улс төржиж, үнэхээр шалгуургүй авч байснаас болоод би буруу санаагүй бол 2013 онд билүү, 2014 онд билүү Цогтоо даргаа, Монгол Улсын төрийн алба үндэсний аюулгүй байдалтай ноцтой аюул учруулахуйц хэмжээнд суларлаа гэсэн ийм дүгнэлт хүртэл Төрийн албаны зөвлөлөөс гарсан шүү дээ. Энэ бүх юмыг бид нар харгалзаж үзэж байгаад Төрийн албаны хуулийг шинэчлэхгүй болохгүй байна, шалгууртай шатлан дэвшдэг ийм зарчимтай хяналт хатуу байхгүй бол болохгүй нь гэдэг үүднээс энэ хуулийг үндсэндээ тэр түгшүүр зарласан суурин дээр тулгуурлаж хийсэн шүү гэдгийг хэлье.
М.Энхболд: - Саранчимэг гишүүн асуулт асууна.
Б.Саранчимэг: - Баярлалаа. Тэгэхээр төслийн танилцуулгад энэ хуулийн төсөл баталснаар улс төрөөс хараат бус шударга, ил тод хариуцлагатай төрийн албаны эрх зүйн үндэс бүрдэж мэдлэг чадвартай иргэдэд нээлттэй өрсөлдөөнөөр төрийн албанд орох боломж олгох гэсэн байна. Тэгэхээр одоо үйлчилж байгаа Төрийн албаны хууль ч гэсэн энэ хуулийн төсөлд ч гэсэн сая хэлсэн зарчмууд байгаа. Тэгэхээр бодитой энэ зарчмууд хэрэгжихгүй байгаа. Яг хэрэг дээрээ төрийн алба улс төрөөс хэтэрхий хараат хэвээр байсаар байгаа. Тухайлбал, намууд гарч ирээд бүтцийн өөрчлөлт нэрээр төрийн албан хаагчдыг сольдог. Ингэхдээ хэлтэс юм уу, албан хаагчдын нэрийг өөрчлөөд өөр хүн авах, мөн сул орон тоон дээр нээлттэй өрсөлдөөнөөр сонгон шалгаруулахын оронд түр буюу орлон гүйцэтгэх шийдвэр гаргаж хүмүүсээ ажилд авсан явдлууд маш их байгаа. Энэ тал дээр гомдлууд ирж байгаа. Тэгэхээр энэ хуулийн төсөлд гажуудлуудыг яаж засаж залруулсан бэ гэсэн ийм асуулт байна. 
Өнөөдөр Японы Засгийн газар унаж л байдаг, төрийн алба тогтвортой чадварлаг байсны үндсэн дээрээс тэр улс орон хөгжиж байгаа. Тэгэхээр сая Энхболд дарга хэллээ, энэ төрийн албан хаагчийн тогтвортой байгаа нөхцөл нь анхаарал татахаар болчихсон байгаа учраас энэ хуулийг гаргаж ирж байгаа гэж байна. Тэгэхээр үүнийг яаж засаж залруулсан бэ гэсэн ийм асуулт байна. 
Дараагийн асуулт хуулийн төслийн 4.6-д төрийн албан хаагчийн тэтгэвэр тэтгэмжтэй холбогдсон харилцааг Нийгмийн даатгалын сангаас олгох Тэтгэвэр тэтгэмжийн тухай хуулиар зохицуулна гэсэн байгаа. Тэгэхээр энд тэтгэвэр тогтоолгох насны талаар тодруулж асуух гээд байна. Ялангуяа эмэгтэйчүүд үүн дээр саналаа ирүүлж байгаа юм. Одоо үйлчилж байгаа хуулиар өнгөрсөн жил Олон улсын валютын сантай тохирсноор тэтгэвэрт гарах насыг 2018 оноос 6 сараар нэмээд 2037 он гэхэд 65-тай эрэгтэйчүүд 2027 он гэхэд бас 65-тай гарахаар ингэж орж ирсэн байгаа. Тэгээд одоо насыг өөрөө хүсвэл 55-тай тэтгэвэрт гарч болох заалтыг сэргээх ийм хүсэлтээ байгаа юм. Тэгэхээр өнгөрсөн сард Засгийн газраас нийгмийн даатгалын ерөнхий хуулийн төсөл өргөн барьсан байгаа. Тэгэхээр тэр төсөлд эмэгтэй даатгуулагч 30 жил, эрэгтэй даатгуулагч 35 жил ажилласан тохиолдолд өөрөө хүсвэл өндөр насны тэтгэврээ тогтоолгох эрхтэй байхаар харин даатгуулагч өөрөө 65 нас хүртлээ ажиллахыг хүссэн бол өөрөө тэтгэвэрт гарах энэ боломжийг гаргаж энэ хуулийн төсөлд оруулж ирсэн байгаа. Тэгэхээр энэ бол одоохондоо хэлэлцүүлгийн шатанд явж байгаа. Тэгэхээр өнөөдрийн өргөн барьж байгаа хуулийн төслийн 46.2-т тэтгэвэрт гарах нас хуучнаараа эмэгтэй 55, эрэгтэй 60 нас дээд хязгаар нь 65 гэж орж ирсэн байна. Энэ асуудалд шинэ Засгийн газар ямар байр суурь баримтлах вэ, цаашдаа энэ асуудлыг яг нэг мөр болгох шаардлагатай байгаа юм. Баярлалаа. 
М.Энхболд: - Тогтохсүрэн гишүүн хариулт өгье. 
Д.Тогтохсүрэн: - Саранчимэг гишүүний асуултад хариулъя. Тэгэхээр энэ хуулиар сая Саранчимэг гишүүний асуултад албан тушаал тус бүрийн шалгуур нь өндөрссөн байгаа юм. Тийм учраас хэн нэгэн дурын этгээд гаднаас орж ирэхийг бол хориглож байгаа юм. Бүтцийн өөрчлөлтийн тухай асуудал байдаг. Тэгэхээр энэ хуулиар мөн бүтцийн өөрчлөлтөөр ажилтныг ажлаас халахгүй гэдгийг тодорхой зааж өгсөн байгаа. Гол ажлаас халдаг юмны нэг нь яахын аргагүй бүтцийн өөрчлөлт байж байгаа юм. Түр орлон гүйцэтгэгчийг хуулиар зохицуулаад өгчихсөн. Гаднаас түр орлон гүйцэтгэгч тавьдгийг хориглосон зөвхөн тухайн байгууллага дэд дарга юм уу орлогч даргатай бол тэр нь орлоно. Дэд дарга, орлогч даргагүй бол тухайн албан тушаалд хамгийн ойрхон нэгжийн даргаар орлуулна гээд хуульд тодорхой заагаад өгчихсөн байгаа. Тэгэхээр гаднаас түр орлон гүйцэтгэгч тавина гэдэг ойлголт байхгүй.
Гуравдугаарт, сул орон тоо гарсан тохиолдолд сул орон тоог яаж нөхөх вэ гэдгийг энэ хуулиар нарийн тодорхойлж өгсөн байгаа. Сул орон тоо гарлаа, гарсан тохиолдолд 7 хоногийн дотор сул орон тоо гарснаа мэдээлэх ёстой, 21 хоногийн дотор Төрийн албаны зөвлөлд сонгон шалгаруулалт явуулах захиалгаа өгөх ёстой юм. Ингэхгүй болохоор манайхан яадаг вэ гэхээр сул орон тоо гардаг тэр дээр түр орлон гүйцэтгэгчээр 2, 3, 4, 5 жил болдог энэ нь төрийн албан хаагчдын эрхийг зөрчих явдал байдаг. Тийм учраас үүнийг хуулиар нарийвчилж зохицуулж өгсөн байгаа. Манай ажлын хэсгийнхэн тэр настай холбоотой асуудлаар бусад зарим хариулж чадаагүй асуудлаар нэмэлт хариулт өгч болно. 
М.Энхболд: - Ганбаатар гишүүн асуултаа асууя. Хоёр гишүүн асуулт асууж хариулт авсны дараа зарчмын зөрүүтэй саналаар санал хураана. Гишүүд танхимдаа ирцгээе.
Ж.Ганбаатар: - Баярлалаа. Би таван секунд алдчихлаа шүү уучлаарай. Монгол Улсын хөдөлмөрийн насны иргэдийн тоо 1 сая 250 мянга байна. Төрийн албанд ажиллаж байгаа ажилчдын тоо 180 мянга, сая Тогтохсүрэн гишүүн хэллээ, энэ төрийн өмчит компаниуд энэ хуульд хамаагүй гэж. Хэрвээ энэ хүмүүсийг нэмэх юм бол 240 мянган хүн төсвөөс цалинжиж байгаа. Бизнес эрхлэгчид энэ хүмүүст сар болгон цалинг нь өгч байгаа. Хуулийг хараад байхад Тогтохсүрэн гишүүн нарийн маш нарийн хариулж байна л даа. Эдийн засгийн байнгын хороо болоод Хууль зүйн байнгын хорооны ажлын хэсгийг Тогтохсүрэн гишүүнээр ахлуулмаар юм шиг байгаа юм. Ийм нарийн хийж өгвөл Монгол Улсын эдийн засаг мундаг нягт болох нь гэж би бодож байгаа. 
Би юу хэлэх гээд байна вэ гэхээр хэрвээ ингээд 1 сая 250 мянган хүнээс хувилаад үзэх юм бол 20 хувь нь төр маш данхайсан байгаа нь харагдаж байгаа юм. 20 хувь нь төрийн албанд ажиллаж байна. Монгол Улстай ижил хүн амын тоогоор энэ жил Израиль, Эстон, Унгар гэсэн улсуудыг хараад үзэхээр 9-10 хувь байна. Хүн амын тоо нь их байвал бүр бага байна. 3 хувь уу, 4 хувь. 200-300 сая хүнтэй тэрбум хүнтэй хүн амтай нь харьцуулаад үзэх юм бол 2-3 хувьтай байгаа юм. Тэгэхээр би юу хэлэх гэж байгаа вэ гэхээр Төрийн албаны тухай хуульд хүн амын хөдөлмөрийн насны иргэдийн тоотой харьцуулаад 12 хувиас ихгүй байлгах энэ саналыг оруулъя. Би тэгэхдээ үүнийг бичгээр өгнө гээд олон хоног ярьсан. Тэгээд надаас зай барингуу байсан л даа. Яагаад тэгснийг мэдэхгүй. Тэгээд ямар ч байсан 12 хувь болгох ийм боломж байна уу гэдгийг Нямаагийн Энхболд дарга гараад явчих шиг боллоо хариулж өгөөч. 12 хувь болговол 150 мянган хүн болох юм л даа. Тэгэхээр би юу хэлэх гэж байгаа вэ гэхээр ТҮ-ээ багасгахгүй байж болох байх. ТЗ, ТТ-аа багасгаад 150 мянга болгоод төрийн алба чинь үнэхээр данхайгаад байгаа гэдгээ ярьж байгаа юм бол бодит амьдрал дээр биелүүлье л дээ, 12 хувь гэсэн босго тавьж өгөөч гэж тодорхой асуулт асууя. Хэрвээ хариулт тодорхой биш бол би тодруулъя. 
М.Энхболд: - Тогтохсүрэн гишүүн хариулт өгье. 
Д.Тогтохсүрэн: - Ганбаатар гишүүн үүнийг яриад байдаг юм. Ер нь манай төрийн албан хэтэрхий данхайсан олон орон тоотой болсон, нүсэр бүтэцтэй гэдэгтээ бид нар санал нийлж байгаа юм. Төрийн албан хаагчдын тооны тухай бол 2013 оноос бол огцом нэмэгдсэн юм байна лээ. 2013-2016 оны хооронд 25000 төрийн албан хаагч нэмэгдсэн байгаа. Гэхдээ энэ төрийн албан хаагчдын тоо бол харьцангуй ойлголт байгаад байгаа юм. Өнөөдөр улс төрийн албан хаагч 3000 гаруй байна. Төрийн захиргааны албан хаагч нар 16000 орчим байна, төрийн тусгай албан хаагч 37-38 мянга албан хаагч байна, үлдсэн 130 гаруй мянган албан хаагчид нь төрийн үйлчилгээний албан хаагч. Сүүлийн жилүүдэд бүтээн байгуулалтын ажилд хийгдсэнтэй холбоотойгоор сургууль цэцэрлэг, эмнэлэг, цагдаагийн байгууллага, соёлын байгууллага гээд эдгээрийн орон тоо нэмэгдэх, шинээр баригдсан объектуудын орон тоо нэмэгдэхтэй холбоотойгоор төрийн албан хаагчдын тоо нэмэгдэж байгаа юм байгаа.
Цаашдаа Ганбаатар гишүүний ярьсан шууд 12 хувь гэж хуульд тусгаж болохгүй байгаа юм. Ер нь бид нар энэ төрийн албан хаагчдын тоог багасгах тодорхой зорилт тавьж явах ёстой гэдэгтээ санал нэг байгаа юм. 
М.Энхболд: - Ганбаатар гишүүн хангалттай юу, нэг минут авах уу? Ганбаатар гишүүнд нэг минут. 
Ж.Ганбаатар: - Тогтохсүрэн гишүүн төрийн албанд удаан ажилласан хүний хариулт өглөө л дөө. Гэхдээ би бас тодорхой зүйл хүсэж байгаа юм. Төрийн алба данхайсан байна гэдгээ бүгдээрээ ярьж байгаа бол тэгээд дээд хязгаар тавьж өгөх нь зөв шүү дээ. Би ТҮ-г яриад хэрэггүй гэж би түрүүн хэлсэн шүү дээ. Би түрүүн үгэндээ юу хэлсэн бэ гэхээр ийм хуульд нарийн заалтуудыг оруулж ийм нарийн хандсан шигээ эдийн засгийн болоод улс орны эдийн засагтай холбоотой бизнестэй холбоотой хуулиудад ийм нарийн хандаж байгаарай гэж хэлж байгаа юм.
Тэгэхгүйгээр энэ хууль нарийн хууль байна шүү дээ. Маш анхааралтай тавьсан, маш нарийн хууль, хамгийн мундаг гишүүн ахалсан байна. Бусад хуулиудад ийм байгаасай гэж хүсэж байгаа юм. Бусад хуульд ийм байгаасай гэж би хүсэж байгаа юм. 12 хувийг оруулж өгөөрэй гэж Тогтохсүрэн гишүүнээс хүсье. Баярлалаа.
 
М.Энхболд: - Тодруулга хүсэлт байлаа. Л.Энх-Амгалан асуултаа асууя. Гишүүд танхимд ирье. Санал хураана. 
Л.Энх-Амгалан: - Саяын Ганбаатар гишүүний асуусныг үргэлжлүүлээд асуух гээд байгаа юм л даа. Дотоодын нийт бүтээгдэхүүнд эзлэх төрийн зардлыг 30 хувь хүртэл байдаг бол хэвийн, 30-аас дээш хувь бол хэвийн бус, 40-өөс дээш бол үрэлгэн төр гэж үздэг юм байна лээ л дээ. Тэгээд манай Монгол төрийн дотоодын нийт бүтээгдэхүүнд эзэлж байгаа хувь нь дөчин хэдэн хувь гараад явчихсан, бараг 50 руу дөхөж байгаа. Тэгэхээр Монгол төр үнэхээр үрэлгэн төр байгаа юм. Ганбаатар гишүүнээ, олон улсын үзүүлэлтүүд байдаг юм байна лээ. Нийт хүн амтай нь харьцуулсан төрийн албан хаагчдын тоог нийт хүн амтай нь харьцуулсан нийт хөдөлмөрийн насны хүн амтай нь харьцуулсан ийм харьцаа байгаад байгаа юм. Тэгэхээр энэ бол олон улсын дундаж түвшинд бол 4.7 байхад манайд 6 гараад явчихсан байгаа. Хоёр функтаар илүү явж байгаа юм. Тэгэхээр үндсэндээ Монголын төр бол данхар төр болчихсон байна. Үрэлгэн төр болчихсон байна гэсэн үг. Уг нь би энэ хуулийн санаачлагчийн нэг. Энэ хууль баталж гараад хүлээж байгаа үр дүн бол Монголын төр хамгийн цомхон чадварлаг байх ёстой гэж би бодож байгаа юм энэ хууль батлагдаж гарснаар. Тэгээд өөр нэг санаа зовоож байгаа зүйл бол төрийн албан хаагчдын дөрөвний нэг хувь хүртэл нь ур чадвар доогуур эсвэл бүрэн бус мэргэшсэн гэсэн дүгнэлт гарсан байгаа юм дөрвөн хүний нэг нь гэсэн үг шүү дээ. 
Энэ юу гэсэн үг вэ гэвэл өнөөдөр 180 мянган төрийн албан хаагч нар байна гэж тооцвол 40 мянган албан хаагчид нь өнөөдөр ур чадвар доогуур байна, төрийн албанд тэнцэхгүй байна гэсэн ийм дүгнэлт гарчихсан байгаа байхгүй юу. Дүгнэлт гарчихсан байхад төрийн албыг бид нар 40 мянгаар багасгах ийм бололцоо нь гарчихсан байж байна. 
Нөгөө талаас Монголын төр чадварлаг хүмүүс ордог босготой төр байх ёстой гэж ойлгож байгаа. Сингапурын хөгжлийн нууц юу байсан бэ гэхээр Сингапурын Ерөнхий сайд хэлсэн байдаг шүү дээ, бид нар хамгийн чадварлаг хүмүүсээ төрд авсан учраас Сингапур хөгжсөн юм. Гэтэл Монголд хамгийн чадварлаг хүмүүс нь төрд орж чадаж байна уу гэвэл би чадахгүй байна гэж бодож байгаа юм. Бид нарын хуульд хийсэн шинэ зарчим бол шатлан дэвших карьерын тогтолцоо гэж ярьж байгаа юм. Гэтэл нөгөө талдаа бид нар гадаадад төгссөн, нэг тохиолдол байгаа шүү дээ. Америк нэг мастер хийчихсэн, Канадад нэг мастер хийчихсэн залуу яамны газрын дарга дээр тэнцэж чадаагүй гээд одоо Улсын Их сургуулийн проектор хийгээд явж байгаа залуу. Ийм тохиолдлууд зөндөө байгаа байхгүй юу. Гэтэл бид нар нөгөө талаасаа карьерын тогтолцоог хийгээд өгдөг, баруунд үнэхээр өндөр мэргэшсэн энэ хүмүүс чинь буцаж орж ирээд төрийн албанд газрын дарга хүртлээ ажиллахад арван хэдэн жил хүлээж ажиллана гэж байхгүй шүү дээ. Тэгэхээр үүнийг бид нар зөв гаргалгаа зөв тогтолцоог олох ийм зайлшгүй шаардлага байна гэж үзэж байгаа юм Тогтохсүрэн гишүүнээ.
Гуравдугаар асуудал бол их сэтгэл эмзэглүүлсэн тоо байна. Нийгмийн даатгалын сангаас авсан ажилгүйдлийн тэтгэмж гэж, жил бүр 23000 энэ жил 31000 хүнд ажилгүйдлийн тэтгэмж олгодог болчихсон юм байна. Тэгээд 23000 хүнд ажилгүйдлийн тэтгэмж тэгээд жилд 31 тэрбум төгрөгийг татвар төлөгчдийн мөнгөөр ажилгүйдлийн тэтгэврийг олгож байгаа байхгүй юу. Гэтэл захиргааны хэргийн анхан шатны шүүх 2008-2016 оны төрийн албатай холбоотой 2100 хэргийг шийдвэрлэснийг 1238 нь буюу 59 хувь нь ажлаас үндэслэлгүй халагдсан байна гэж байгаа юм. Гэтэл ажлаас үндэслэлгүй халагдсан хүмүүсийн тэр тэтгэмжийг татвар төлөгчдийн мөнгөөр жилд 30 тэрбум төгрөг төлж байна гэдэг бол энэ харамсалтай байна. Тийм учраас өнөөдөр тэгж төрийг өрөнд оруулж байгаа, төрийг дарамтад оруулж байгаа, өөрөө ажилтнуудаа үндэслэлгүй халж байгаа энэ албан тушаалтнуудтай бид нар хариуцлага тооцдог ийм тогтолцоог бид нар нэвтрүүлэх ёстой гэж ойлгож байгаа юм. Ийм зарчим энэ хуульд орсон. Гэхдээ хууль санаачлагч ажлын хэсэг.. 
М.Энхболд: - Тогтохсүрэн гишүүн асуултад хариулъя.
Д.Тогтохсүрэн: - Энх-Амгалан гишүүнийх голдуу чухал санал байна гэж ойлгож байна. Хоёр зүйл дээр тодруулга хийе. Өндөр ур чадвартай сайн хүмүүсийг тавигдах шаардлагыг 50 хувиар багасгах хуульд гарц гаргасан байгаа. Өндөр ур чадвартай хүмүүст зориулж, таны хэлдгээр гадаад дотоодод төгссөн өндөр мэргэжлийн хүмүүсийг гэсэн үг. Хоёр дахь энэ хуулийн гол нэг зүйл нь хариуцлагын асуудал байгаа юм таны хэлж байгаа. Яах аргагүй сүүлийн жилүүдэд төрийн албан хаагчдын буруутай үйлдлээс болоод олон албан хаагч халагддаг. Үүнээсээ болоод ажилгүйдлийн тэтгэмж үүссэн. Шүүхээр гарсан цалин болон бусад зардлын асуудал гарч ирсэн. Энэ хууль дээр бол буруу шийдвэр гаргасан этгээд буруутайн улмаас үүссэн санхүүгийн хохирлыг өөрөө хариуцахаар байгаа. 
Энд нь хяналт тавих, шүүхэд нэхэмжлэх үүргийг нь Төрийн албаны зөвлөл энэ хуулиар нэмж хариуцуулж өгч байгаа юм. Тийм учраас энэ хууль гарснаараа би цаашдаа төрийн албан хаагчдыг хууль бусаар халах, үүнээс үүссэн эдийн засаг, санхүүгийн хохирол эрс багасах байх гэсэн ийм бодолтой байгаа.
М.Энхболд: - Гишүүд асуулт асууж, хариулт авч дууслаа. Одоо зарчмын зөрүүтэй саналуудаар санал хураалт явуулна. Гишүүд орж ирсэн үү? Төрийн байгуулалтын байнгын хорооны дэмжсэн санал.
1.Төслийн 1 дүгээр зүйлийн 1.1 дэх хэсгийг доор дурдсанаар өөрчлөн найруулах:

 

“1.1.Энэ хуулийн зорилт нь төрийн албаны тогтвортой, ил тод байх эрх зүйн үндсийг бүрдүүлэх, төрийн албаны төв байгууллага, төрийн албан хаагчийн эрх зүйн байдал, нийгмийн баталгааг тогтоохтой холбогдсон харилцааг зохицуулахад оршино.” Санал гаргасан Улсын Их Хурлын гишүүн Н.Энхболд, Аюурсайхан, Батзандан, Батзориг, Ж.Бат-Эрдэнэ, Занданшатар, Мөнхбаатар, Санжмятав, Чинзориг. Ажлын хэсэг гэж цаашид нэрлэнэ. Үүн дээр үг хэлнэ. Асуулт байхгүй, дэмжсэн дэмжээгүй байр сууринаас үг хэлж болно. Б.Бат-Эрдэнэ гишүүний микрофоныг өгье. Б.Бат-Эрдэнэ гишүүнийг эхлээд өгье, эхлээд үг хэлье гэсэн. Дараа нь Гарамжав гишүүн, Сарангэрэл гишүүн. Нэрээ тасалчихсан.
 
Б.Бат-Эрдэнэ: - Баярлалаа. Тэгэхээр Төрийн албаны тухай хуулийн шинэчилсэн найруулгын хуулийн төслийг дэмжиж байгаа юм, би дэмжиж үг хэлж байгаа юм. Хэд хэдэн чухал зарчмын ийм заалтуудыг энд оруулж суулгаж өгчээ. Үнэхээр төрийн албыг тогтвортой байлгах бол юу юунаас илүү чухал байгаа юм. 
 
Тэгэхээр энэ хуульд дараагийн хэлэлцүүлгийн шатанд манай ажлын хэсгийнхэн анхаарах зүйл бол төрийн албан хаагчдын нийгмийн баталгаатай холбоотой, цалинтай холбоотой, төрөөс үзүүлдэг хүүхдийн сургалтын тэтгэлэг ч байдаг юм уу, байр орон сууцны тухай асуудал юм уу, энэ юм нь тодорхой жишиг ер нь миний хүүхэд төрийн албан хаагч болох юм бол иймэрхүү цалин хангамжтай ийм хэмжээний хоёр өрөө байртай гэдэг юм уу төрөөс эсвэл 5 хүүхэдтэй байх юм бол 2 хүүхэд нь төрөөс сургалтын төлбөрийг нь даагаад ингээд суралцаад явах нь гэдэг ийм тодорхой ойлголтыг бий болгомоор байгаа юм л даа. 
 
Тэгэхгүй бол төрийн албанд ажиллаад хаустай болно ч гэдэг юм уу, бизнесийн салбарт ажиллаж байгаа ашгийн төлөө ажиллаж байгаа хүмүүстэй адилхан хэмжээнд байхаар ийм ойлголт байгаад байвал энэ чинь төрийн албаар дамжуулаад хөрөнгөждөг, бизнесийн салбарынхантайгаа төрийн албан хаагчид нь уралддаг ийм юм чинь ерөөсөө салахгүй байна шүү дээ. Энэ бол багш эмч юм уу, ийм төрийн үйлчилгээний албан хаагчдыг хэлж байгаа биш, төрийн удирдлагын удирдах бүрэлдэхүүнд ажиллаж байгаа хүмүүсийн ойлголтыг нэгтгэж өгмөөр байгаа юм. Би энэ саналыг тодорхой ямар ойлголт бий болгох вэ, ямар зохицуулалт бий болгох вэ гэдэг дээр анхаарч өгөөч.
 
Тэгэхгүй бол их зовлонтой байдал өнөөдөр бий болоод байна шүү дээ. Одоо төрийн албанд ажиллаж байгаа багш, эмч хүмүүсийг би хэлээгүй л дээ. Удирдах албан хаагчид бол G class-тай, өчнөөн олон байшин хашаатай, зарим нь байшин хашаагаа түрээслүүлсэн том хаустай ийм л байдалтай байна шүү дээ. Үүнийг чинь зөв гэж хэлж болохгүй байгаад байгаа юм. Төрийн албанд насаараа ажилласан мөртлөө хэдэн зуугаас хэдэн тэрбум төгрөгийн хадгаламжтай хүмүүс байна шүү дээ. Үүнийг эрүүл зөв гэж үзэх юм уу? Хувийн бизнес хийж байгаад өөрийнхөө хуулийн хүрээнд олсон орлого мөнгөө хадгаламжид байршуулахыг би буруутгаж байгаа юм биш. Тэгэхээр төрийн алба руу зүтгэдэг энэ байдлыг зөв ойлголт эхнээсээ бий болгохгүй бол болохгүй байгаа юм. Нэгэнт Төрийн албаны тухай хуулийг цогцоор нь шинэчилсэн найруулгаар бид нар батлах гэж байгаа учраас төрийн албанд ажиллах хүмүүсийн ялангуяа удирдах түвшинд ажиллах хүмүүсийн тавигдах шаардлагыг тодорхой болгож байна л даа. 
 
Тэгэхээр үүний нөгөө талд нь ажил гүйцэтгэлтэй нь холбоотой ажлынх нь гүйцэтгэлийг нь үнэлдэг шударга тогтолцоо зарчим нь бий болохгүй бол өрөө ажлаа хариуцаж чаддаггүй, хийж чаддаггүй, алдаа дутагдал удаа дараа гаргадаг тэгээд ажлаас нь өөрчлөх халах болохоор зэрэг Захиргааны хэргийн шүүхэд ханддаг. Тэр нь татвар төлөгчдийн төсвийн хөрөнгөөр үндэсгүй халагдсан гээд ингээд эцэс төгсгөлгүй хэрэг маргаан, зарга шүүгээд байдаг энэ байдлуудыг зогсоох, зохицуулах ийм юм хийх хэрэгтэй байгаад байна. 
 
Та түрүүн хэллээ, төрийн өмчит компаниудтай холбоотой юм бол холбогдохгүй гэж яриад байна. Тэгэхээр төрийн өмчит компаниуд руу чинь хамгийн их шахаа хүмүүсийг байршуулах ажил чинь сүүлийн 4, 5 ..
 
М.Энхболд: - Гарамжав гишүүн үг хэлнэ. 
 
Ц.Гарамжав: - Та бүхнийхээ амгаланг айлтгая. Дунд шатны төрийн албан хаагч дээр анхаарах зүйл сүүлийн үед маш их болсон. Бүх яам агентлагууд дээр хавтгайрсан үзэгдлүүд дунд шатны төрийн албан хаагчдын ёс суртахууны асуудал. Мөн төрийн албаны бүтэц, яамдыг дагасан хэрэгжүүлэгч агентлагуудын бүтэц мөн өөрийнхөө салбарын хуулийг зөрчөөд байгаа юм. Үүнийг бас анхаарах ёстой. Дунд шатны төрийн албан хаагч дээр аж ахуй нэгжүүдээс маш их хэмжээний гомдол гаргадаг. Харьцааны соёлоос авхуулаад тэд нар эрх мэдлээ ашиглах, өөрийн хүлээж байгаа үүрэг хариуцлагаа гуйвуулах, жишээлбэл, Уул уурхайн яамны харьяа Ашигт малтмалын хэрэг эрхлэх агентлаг бол бүтэц нь хууль зөрчиж томорсоор байгаад 290 гаруй хүнтэй, 300-аад хүнтэй болчихсон. Тэнд хяналт шинжилгээний тасаг яамтайгаа давхардаж байгаа юм. Мөн уул уурхайн хүнд үйлдвэрийн хэлтсүүд хоёр гурваараа давхардаж байгаа юм. Ингээд өргөжүүлээд байгуулагдсан байгаа. 
 
Тэнд байдаг зарим нэг төрийн албан хаагчдаас маш зохисгүй үйлдлүүдийг хийж байгаа гомдлууд гарч байгаа. Юу вэ  гэхээр маш ёс суртахуунгүйгээр аж ахуй нэгжүүдтэй харьцдаг мөн хуурамч бичиг баримтуудыг бүрдүүлдэг, нөөцийн судалгааг буруу хийсэн тайлангуудыг баталдаг. Улмаар гадаад дотоодын хөрөнгө оруулагчдыг хуурамч хийсэн тайлангуудаар борлуулж хохироодог, өөрсдийн эрх мэдлийг ашиглаж илүү дутуу зөвшөөрөл өгдөг, мөн уул уурхайн компаниудын тайланг худалддаг хүртэл ийм зохисгүй үйлдлүүд сүүлийн үед хэрэг эрхлэх газар сонсогдож дуулдаж гомдол гардаг болсон. Үүнийг дунд шатны төрийн албан хаагч дээр зөвхөн нэг агентлаг дээр гарч байгаа зөрчлүүд захаасаа гарч байгаа нь энэ юм. 
 
Үүнийг бид зогсоох дунд нь хариуцлагатай шалгалт хийх ийм хуулиа зөрчөөд томорсон бүтцийг яаралтай зохион байгуулах цаг нь болсон гэж үзэж байна. 
 
Дараагийн нэг асуудал бол гадаадад түрүүн манай нэг гишүүн хэллээ. Энх-Амгалан гишүүн хэлсэн маш зөв санал. Гадаад сурч өндөр боловсролтой болоод гадаад улсад очихоороо өндөр хэмжээнд үнэлэгдээд өндөр цалин хөлс аваад яваад байдаг залуучууд эх орондоо ирэхээрээ ажлын байр байхгүй байна. Тэнд байсан шиг цалин хөлс авдаггүй юм гэхэд ядахдаа зэрэг дэвтэй нь тохирсон доктор профессор залуучууд ирж байна. Шинийг бүтээсэн тэнд үнэлэгдэж байсан захирал хийж байсан ийм залуучууд эх орондоо тодорхой хэмжээний түрүүн хэлсэн шүү дээ, газрын даргын мест дээр ч ажиллаж чадахгүй байна гэсэн үүнтэй дүйцэхүйц хэмжээний ажил мэргэжлийн шалгууруудыг яг энэ Төрийн албаны хууль дээр оруулж өгөөд хэлэлцээд батлаад тэр сонгон шалгаруулалтаар нь шударга оруулаад энэ залуучуудаа дэмжиж ажиллахгүй бол Монголдоо ирж ажиллах сонирхол өндөр боловсролтой мэргэшсэн, докторын цол зэрэгтэй, тэр ч байтугай туршлагатай барилгын инженерийн салбарын ийм залуучууд байхгүй байна. Үүнийг дэмжих тал дээр хууль дээр онцгой харж үзэх хэрэгтэй байна.
 
Дараагийн нэг хэлэх асуудал миний түрүүний хэлсэн яамдыг дагасан агентлагуудын бүтэц зохион байгуулалт бол сүүлийн хэдэн жилд замбараагүй болсон байна. Ашигт малтмалын хуулийн 11 дүгээр зүйлд заачихсан байгаа л даа, агентлаг ямар бүтэц бүрэлдэхүүнтэй байна гээд 7 зүйлээр тодорхой заагаад өгчихсөн байхад тэрийгээ зөрчин давхардсан бүтцүүдийг гаргаад орон тоонуудыг бий болгоод ингээд авчихсан ийм байгаа. Тэгэхээр энэ бүтцүүдийг эргэж харах шалгалт оруулах цаг болсон. Үүнийг зохицуулах хэрэгтэй байна. Ингээд хууль гарч байгаа нь цагаа олсон дэмжүүштэй зөв хууль гарч байна. Энэ хуулиа харин бид нар өнөөдрийнхөө цаг үеийн нөхцөлд тохируулаад дунд шатны төрийн албан хаагчдын ёс суртахуун, үйлчилгээний соёл тэр бүгдтэй нь зохицуулж бид нар сайн хяналттай хууль гаргах шаардлагатай байна. Дэмжиж байна.
 
М.Энхболд: - Сарангэрэл гишүүн үг хэлнэ.
 
Д.Сарангэрэл: - Төрийн албаны тухай хуулийн анхны хэлэлцүүлэг явагдаж байна. Төрийн албанд одоо байгаа зөрчил дутагдлыг арилгах, хамгийн гол нь төрийн алба ард түмэндээ үйлчилдэг ийм тогтолцоог бүрдүүлэх гэж байна гэж би ойлгож байгаа. Энэ талаасаа аваад үзэх юм бол ганцхан эрүүл мэндийн салбар гэхгүй ер нь бүхэлдээ төрийн алба дахь авлига, харилцааны соёл, хүнд суртал, чирэгдүүлэлт энэ бол Монголын ард түмнийг бүхэлдээ шүүмжилж байгаа бухимдаж байгаа нэг салбар, нэг хэсэг болсон. Тийм болохоор энэ чиглэлд дорвитой өөрчлөлт хийх тухайлсан заалтыг би энэ хуульд оруулах ёстой гэсэн ийм саналтай байгаа юм. 
 
Би түрүүний Эрдэнэбат гишүүний хэлж байгаатай бүрэн дүүрэн санал нэг байгаа. Энэ харилцааны соёлын асуудал нийгмийн бухимдлыг үүсгэх суурь болж байгаа шүү төрийн албан дахь энэ харилцааны асуудал. Тийм учраас энэ чиглэлд удирдлагад нь байдаг юм уу, ямар заалт өгөхийг би яг хэлж мэдэхгүй байна, ажлын хэсэг дээр ярина биз. Үүн дээр гэрээ хийдэг, гар хөлийн үсэг зуруулдаг, сургалт явуулдаг ийм зөрчил гаргах юм бол ийм арга хэмжээ авна гэдэг энэ зүйлийг тодорхой болгохгүй бол төрийн алба дахь ард түмний шүүмжлээд байгаа харилцааны соёлын асуудал хүнд суртал чирэгдүүлэлт зогсохгүй юм байна лээ дээ. 
 
Би эрүүл мэндийн салбарт өнөөдөр Авлигатай тэмцэх газарт албан бичиг явуулж байна. Соён гэгээрүүлэх чиглэлд авлигын чиглэлээр эрүүл мэндийн салбарт та бүхэнтэй хамтарч ажиллая гэдэг ийм санал хүргүүлж байгаа.
 
Дээр нь харилцааны соёлын асуудлаар ажилладаг төрийн бус байгууллагууд байдаг юм байна лээ. Энэ чиглэлээр ажиллая гэж бодож байгаа. Тэгэхээр бусад бүх салбарт ингэж ажиллах ийм үүргийг би хуулиар өгөх ёстой гэж бодож байгаа юм. Түрүүн би Учрал гишүүнийхээ хэлсэн саналтай бүрэн дүүрэн санал нэг байна. Ажлын байрны тодорхойлолтыг Төрийн албаны зөвлөл гаргах нь буруу. Үүнийг тухайн томилдог албан тушаалтан би хариуцах ёстой гэж бодож байна. Яалаа гэж төрийн томилдог албан тушаалтан өчнөөн олон хүн аваад тэгээд цалинжуулаад явна гэж байхгүй шүү дээ. Маш цомхон чадварлаг өндөр цалинтай тийм бүтцээр ажиллахыг эрхэмлэнэ шүү дээ. Тэгэхээр төрийн албаны тухайн байгууллагын мэргэжлийн онцлог юмыг Төрийн албаны зөвлөл бүхэлдээ мэдэх үү? Энэ чинь хүн амын тоо, олон улсын стандарт энэ талаасаа мэргэжлийн байгууллага нь илүү тодорхой оновчтой ийм шийдвэр гаргана гэж бодож байгаа юм. Тийм болохоор өмнө нь байсан норм норматив, төрийн албан дахь албан хаагчдыг тухайн байгууллага нь тодорхойлдог томилдог энэ чиглэл рүү нь би буцаж оруулах ёстой гэсэн ийм саналтай байгаа юм. 
 
Дараагийн нэг асуудал бол норм нормативыг тогтоохгүйгээр төрийн албанд ажиллаж байгаа хүмүүсийн тоо их байна, бага байна гэдэг тоо ярьж болохгүй. Энэ бол ажлын ачаалал, олон улсын жишиг хүн амын тоо гээд харж үзэх шалгуур үзүүлэлтүүд байгаа байх. Үүнд нь тулгуурлаж хийнэ үү гэхээс биш ерөөсөө данхар бүтцийг багасгана гэдэг юм уу, үгүй бол цөөн байна нэмнэ гэдэг ийм байдлаар асуудалд хандаж болохгүй гэсэн ийм саналтай байна.
 
Гуравдугаарт, бид нар өнгөрсөн хугацаанд нэлээн ярьсан даа, би Төрийн албаны тухай хууль яригдаж байх үед саналаа өгч байсан. Эдийн засгийн хямрал гардаг, хэмнэлтийн горимд шилжих ийм шаардлага нийгэмд үүсдэг, тэр дундаа манайд тодорхой хугацаанд үүсээд явах ийм шинж төлөвтэй байгаа. Ийм нөхцөлд жирийн төрийн албан хаагчдын удаан жилийн болон ур чадварын нэмэгдэл, зэрэг дэвийн нэмэгдлийг хасаад явчихдаг. Хэмнэлтийн горимд шилжинэ, цалин мөнгийг төр тэвчинэ гээд ирэхээрээ ерөөсөө дарга нарт нь үйлчилдэггүй дандаа жирийн албан хаагч нар луу явдаг. Өнгөрсөн хугацаанд ийм дутагдлууд гарсан. Тийм учраас хэмнэлтийн горимд шилжих юм уу, эдийн засгийн хямралтай байгаа нөхцөлд төрийн жирийн албан хаагчдын зэрэг дэв, удаан жилийн нэмэгдэл өөр юу байдаг юм бэ энэ юмнуудыг нь хасахгүй байх энэ заалтыг заавал оруулах ёстой гэсэн ийм саналтай байгаа юм. Эдгээр саналыг хэлэхийг хүсэж байна. Би ажлын хэсгийг анхаараасай гэж хүсэж байна. Баярлалаа. 
 
М.Энхболд: - Санал хураалт. 
 
54 гишүүн оролцож, 70.4 хувийн саналаар санал дэмжигдлээ. 
 

2.Төслийн 2 дугаар зүйлийн 2.2 дахь хэсгийг хасах гэсэн ажлын хэсгийн санал байна. Санал хураалт.

 

53 гишүүн оролцож, 52.8 хувийн саналаар санал дэмжигдлээ. 
 

3.Төслийн 3 дугаар зүйлийг доор дурдсанаар өөрчлөн найруулах:

 
  “З дугаар зүйл.Хуулийн нэр томьёоны тодорхойлолт
 
   3.1.Энэ хуульд хэрэглэсэн дараахь нэр томьёог доор дурдсан утгаар ойлгоно:
 

3.1.1.“төрийн алба” гэж төрийн зорилт, чиг үүргийг Монгол Улсын Үндсэн хууль, бусад хууль тогтоомжийн хүрээнд хэрэгжүүлэх, төрийн бодлого боловсруулах, төрөөс зайлшгүй үзүүлэх шаардлагатай бусад үйлчилгээг нийтэд хүргэх үйл ажиллагаа, бүтэц, зохион байгуулалтыг;
3.1.2.“төрийн албан хаагч” гэж төрийн албан тушаалыг эрхэлж, эрх, үүргээ хэрэгжүүлсний төлөө төрөөс цалин хөлс авч, ажиллах нөхцөл, баталгаагаар хангагдан ажиллаж байгаа этгээдийг;

 

3.1.3.“чадахуйн зарчим /мерит/” гэж иргэнийг төрийн албанд сонгон шалгаруулах томилох, чөлөөлөх, ажлын гүйцэтгэлийг нь үнэлэх, дэвшүүлэх, шагнаж урамшуулах асуудлыг шийдвэрлэхдээ хувь хүний мэдлэг, боловсрол, мэргэжил, мэргэшил, ур чадвар, туршлага, ажлын үр дүнд тулгуурлахыг;

 

3.1.4.“сул орон тоо” гэж төрийн жинхэнэ албан хаагчийг албан тушаалаас нь бууруулсан, төрийн албанаас чөлөөлсөн, халсан, өөр албан тушаалд сонгогдсон, томилогдсон, эсхүл төрийн жинхэнэ албан хаагч нас барсны улмаас тухайн албан тушаалын орон тоо суларсан байхыг;

 

3.1.5.“албан тушаалын тодорхойлолт” гэж тухайн албан тушаалын чиг үүрэг, түүнийг хэрэгжүүлэх албан хаагчид тавигдах боловсрол, мэргэжил, мэргэшил, туршлага, ур чадварын шаардлагыг баталгаажуулсан баримт бичгийг.” Санал гаргасан ажлын хэсэг. Баасанхүү гишүүн, Д.Эрдэнэбат гишүүн, Л.Энх-Амгалан гишүүн үг хэлнэ. Баасанхүү гишүүн. 
 

О.Баасанхүү: - Баярлалаа. Монгол Улсын Үндсэн хуульд өөрчлөлт оруулах төсөл гээд явж байгаа юм. Тэр төсөл дээр төрийн алба тогтвортой байна, төрийн албанд улс төрийн намаар ялгаварлан гадуурхахыг хориглоно гээд нэмэлт оруулах гээд явж байгаа юм байна лээ. Тэгэхээр Төрийн албаны хууль Үндсэн хуулийн өөрчлөлтийн дараа дахиад нөгөөдхөө засах хэлбэр болчихгүйн тулд одоо яах вэ Үндсэн хууль өөрчлөгддөг юм байгаа биз дээ, үүн дээрээ нэмж оруулбал ямар вэ гэсэн хэлээд байгаа Үндсэн хуулийн өөрчлөлтийн төслөө Төрийн албаны хууль дээрээ тусгаж өгсөн бол хэрэгтэй байх байлаа л даа. Хуулийн нэр томьёоны тодорхойлолт дотроо жишээлбэл ийм нэг зүйл байна.
 
Хоёрдугаарт, шүүхийн шийдвэрийг шүүдэггүй юм. Шүүхийн шийдвэрээр шийдвэр гарсан л бол зөв шийдвэр, буруу шийдвэр, үнэн шийдвэр, худлаа шийдвэр, заргач шийдвэр гэж байдаггүй юм. Билэгт гишүүнийг ийм юм ярихаар гайхаж байгаа юм л даа. Хавдрын эмнэлгийн хашаан дотор байгаа байшинг хараад би таны байшин юм болов уу гэж заримдаа бодоод хүн амьтан янз бүрээр ярьдаг юм байна лээ. Асуудлын гол нь шүүхийн шийдвэрийг шүүхээ больцгооё. Эмнэлгийн байр, эмнэлгийн газрыг төрийн албаны хашаа байшин янз бүрийн газрыг өмчлөхөө больё. Зүгээр төрийн албыг өнөөдөр тогтвортой байлгая. Төрийн албан хаагчдыг тогтвортой байлгая. Үүн дээр үүнийг зориуд тусгаж өгмөөр байна. Яагаад вэ гэхээр бид нар намын гишүүнчлэл гэдэг сонин юм орж ирснээс болоод нөгөө хүссэн ч хүсээгүй ч өнөөдөр намын харьяаллаар ялгагдаад яваад байгаа байхгүй юу. 
 
Нэг аймагт 10000 гээд бодох юм бол 20 аймагт 200 мянган хүн нөгөө намыг дэмжиж байгаа. Тэгээд 200 мянгыг 2 намаар үржүүлэх юм бол 400 мянган хүн болоод явж байгаа юм. Ингээд малаа ялгадаг шиг хүнээ ялгаад тэгээд үзэл бодлоор нь ялгаварлаад манай намыг ялуулахад оролцох хүмүүст энд байх ёстой юм шиг яриад байгаа юм. Гэтэл засаг солигдоно уу, юу болох нь хамаагүй ерөөсөө төрийн алба тогтвортой байх ёстой гэдгийг хатуу заамаар байгаа юм.
 
Хоёрдугаарт, дэд сайд нарын асуудал байгаа юм. Дэд сайд нарын хэн томилдог юм бэ Засгийн газар томилдог. Тэгэхээр Засгийн газрын ажилтан юм уу, төрийн жинхэнэ албан хаагч юм уу, улс төрийн албан хаагч юм уу? Яагаад вэ гэхээр улс төр гэнгүүт манайхан чинь твиттерээр янз бүрийн байр суурь илэрхийлээд байдаг. Одоо ч бүр амар болсон доо. Сайд, дэд сайд ялгаагүй болсон ингээд төрийн сайд нь хуулийнхныг дуудаж ирээд үүрэг өгөөд хөндлөнгөөс нь нөлөөлөөд, дэд сайд нь болохоор твиттерээр янз бүрийн байдлаар гүтгээд тэр Зам, тээврийн дэд сайд нь янз бүрийн юм жиргээд явж байна. Тэгэхээр би үүнийг болдогсон бол энэ дотор үзлээ бодлоо илэрхийлэхдээ хүртэл олон нийтийн хэвлэл мэдээллийн хэрэгслийг яаж ашиглах вэ гэдгээ хүртэл Төрийн албаны тухай хуульдаа тодорхой зааж өгмөөр байгаа юм, зааглаж өгмөөр байгаа юм. Тэгэхгүй болохоор энэ чинь өнөөдөр юу вэ гэхээр төрийн албан хаагчийн хэлж байгаа үг үнэн гэж бодмоор байдаг. Гэтэл улс төржсөн мэдэгдлүүд яваад байна шүү дээ. 
 
Тэгэхээр үүнийг нэг талдаа гарахын тулд Төрийн албаны тухай хууль дээр хүний тухай ярьж болно, тогтолцоо бид нар шинэ болгоод Үндсэн хуульдаа ер нь өөрчлөх байлгүй дээ тодорхой хэмжээгээр тийм утгаараа өнөөдөр ирээдүйг нь харсан шийдвэр гаргаж өгөөч гэж хүсэж байна. Тэгээд ирц байхгүй байна шүү дээ, даргаа. Хүний өмнөөс кноп дараад эхэллээ. Би та нарыгаа балламааргүй байна. Гэхдээ түргэн цагаан гэдэг шиг хар хурдаараа хүний өмнөөс дараад байгааг болиулмаар байна. Би live хийж эхлэхээс өөр аргагүй гэдгээ анд нөхдөдөө албан ёсоор мэдэгдье. Баярлалаа. 
 
М.Энхболд: - Д.Эрдэнэбат гишүүн үг хэлнэ. 
 
Д.Эрдэнэбат: - 3.1.3 гээд заалт байгаа юм “чадахуйн зарчим /мерит/” гээд хийчихсэн. Хуульд хаалтад гаднын үгийг оруулаад хуульчлах нь зарчмын хувьд буруу л даа. Тэгээд бид нар меритийг монгол үгийн санд “чадахуйн зарчим” гэж оруулж байгаа л бол ганцхан чадахуйн зарчим гэдгээрээ явах нь зөв байх. Тийм учраас мерит гэдэг үгийг эндээс хассан дээр байх хаалт доторх. Чадахуйн зарчим гэж яваад цаагуураа мерит гэж ойлгоё гэдэг ийм утгаар явахгүй бол хууль ингэж хоёр янзын утгатай хаалтад гадаад үг орж ирдэг нь зарчмын хувьд буруу гэж үзэж байна. Үүнийг шууд хасаад явуулчихвал яадаг юм бэ? Ярьж байгаа юм чинь анхдугаар хэлэлцүүлэг. 
 

М.Энхболд: - Одоо хасах боломжгүй шүү дээ. Гэхдээ байх нь харин зөв юм биш үү? Олон улсын түвшинд мерит зарчим гэдгээр чадахуйн зарчимтайгаа орчуулга нэг утга дүйцэж байгаа юм уу хэлний утга. 
 
Д.Эрдэнэбат: - Буруу л даа, ажлын хэсэг надад үүн дээр тайлбар өгөөд байх.
 
М.Энхболд: - Тогтохсүрэн гишүүн үүнийг анхаарна биз тийм ээ? Ер нь бол мерит гэдгээрээ их ойлгомжтой болох байх. Л.Энх-Амгалан гишүүн үг хэлье. 
 
Л.Энх-Амгалан: - Чадахуйн зарчим гээд мерит гэж иргэнийг төрийн албанд сонгон шалгаруулж томилох, чөлөөлөх, ажлын гүйцэтгэлийг нь үнэлэх, дэвшүүлэх, шагнаж урамшуулах асуудлыг шийдвэрлэхдээ хувь хүний мэдлэг, боловсрол, мэргэжил, мэргэшил, ур чадвар, туршлага, ажлын үр дүнд тулгуурлахыг гэж тодорхойлсон байна л даа. Уг нь төрийн албанд манлайлал гэж юм байх ёстой юм ойлгож байгаа. Төрийн албанд ч биш хувь хүний манлайлал гэж. Тэгэхээр Эрдэнэбат гишүүн маань ч гэсэн өөрөө хэлсэн төрийн албанд харилцааны ур чадварыг үүн дээр тусгаж өгөх ёстой гэж. Би санал хэлэх гээд байгаа юм. Тэгэхээр урамшуулах асуудлыг шийдвэрлэхдээ хувь хүний манлайлал гэж хувь хүн чинь мэдлэгээрээ манлайлна, боловсролоороо ч манлайлна, ур чадвараараа ч манлайлна. Тийм учраас хувь хүний манлайлал гээд таслал мэдлэг, боловсрол, мэргэшил гээд мэргэжлийн болон харилцааны ур чадвар гээд харилцааны ур чадвар гэдгийг тодотгож өгөх ёстой гэж би ойлгоод байгаа шүү дээ, тийм үү Эрдэнэбат гишүүнээ. Та түрүүн санал гаргаж байсан.

 

Түрүүн Сарангэрэл гишүүн санал гаргасан. Тэгэхээр үүн дээр манлайлал гэж нэмээд тэгээд мэргэжлийн болон харилцааны ур чадвар, туршлага, ажлын үр дүнд тулгуурлахыг гэж тодорхойлсон нь зөв болов уу гэж бодож байна. Ийм санал гаргамаар байна.
 

М.Энхболд: - Санал хураалт. Алдаа зааж байна микрофоноо унтраагаарай. Санал хураалт.

 

55 гишүүн оролцож, 67.3 хувийн саналаар санал дэмжигдлээ. 
 
4.Төслийн 4 дүгээр зүйлийг доор дурдсанаар өөрчлөн найруулах:

 
“4 дүгээр зүйл.Хуулийн үйлчлэх хүрээ
 

4.1.Улс төрийн албан тушаал эрхэлдэг төрийн албан хаагчийн эрх зүйн байдлыг хуулиар тогтоох бөгөөд хуульд өөрөөр заагаагүй бол энэ хуулийн холбогдох заалтыг дагаж мөрдөнө.

 

4.2.Төрийн жинхэнэ албан хаагчийн эрх зүйн байдлыг энэ хууль болон хууль тогтоомжийн бусад актаар тогтооно.

 

4.3.Үйлчилгээний албан тушаал эрхэлдэг төрийн албан хаагчийн эрх зүйн байдлыг Хөдөлмөрийн тухай хууль, энэ хууль болон хууль тогтоомжийн бусад актаар тогтооно.

 

4.4.Төрийн албан хаагчийн хөдөлмөрийн харилцаатай холбоотой, энэ хуулиар зохицуулаагүй бусад асуудлыг Хөдөлмөрийн тухай хуулиар зохицуулна. 
 

4.5.Төрийн албан хаагчийн тэтгэвэр, тэтгэмжтэй холбогдсон харилцааг Нийгмийн даатгалын сангаас олгох тэтгэвэр, тэтгэмжийн тухай хууль, Цэргийн албан хаагчийн тэтгэвэр, тэтгэмжийн тухай хуулиар тус тус зохицуулна.

 

4.6.Үндсэн хуулийн цэцийн гишүүн, бүх шатны шүүхийн шүүгчийг томилох, чөлөөлөхтэй холбогдсон асуудлыг тус тусын хуулиар зохицуулна.” Санал гаргасан ажлын хэсэг. Санал хураалт. Үг хэлэх гэж байна уу? Б.Бат-Эрдэнэ гишүүн үг хэлнэ. 
 
Б.Бат-Эрдэнэ: - 4 дүгээр зүйл хуулийн үйлчлэх хүрээ гэсэн санал дээр би саналаа лавшруулаад хэлье. Тэгэхээр зэрэг түрүүн ажлын хэсэг Тогтохсүрэн гишүүн хэлсэн л дээ, төрийн өмчийн оролцоотой энэ компани энэ аж ахуй нэгжүүдийн асуудал бол энэ хуулиар зохицуулагдахгүй гэж. Тэгэхээр үүн дээр онцгой анхаарахгүй бол сүүлийн тав зургаан жилийн хугацаанд төрийн өмчтэй, төрийн өмчийн оролцоотой аж ахуй нэгж байгууллагууд асар олноороо байгуулагдсан. Тэнд мөн ялгаа байхгүй намын үзлээр улс төрийн зорилгоор томилгоонууд хийгдсэн. Өнөөдөр бүхэлдээ төрийн алба, төрийн албан хаагчдаас хамгийн өндөр цалин хангамж эдэлж байгаа хэсэг бол тэнд байгаа. Тэгээд нөгөө талдаа хамгийн муу хортой үр дагавар нь бизнес дэх төрийн оролцоог нэмэгдүүлээд ингээд тэгш шударга өрсөлдөөний зарчмыг алдагдуулаад байгаа ийм бодитой ноцтой дутагдал тэнд байгаад байгаа. Та бид нар бүгдээрээ мэдэж байгаа Монголбанкнаас эхлүүлээд төрийн өмчтэй компанийн захирлууд хэчнээн арван сая төгрөгийн цалин авдаг, хангамж эдэлдэг, бие биедээ найр тавьж нийгмийн хангамж баталгааны юмнуудыг олгоод байгаад бид нар бүгдээрээ мэдэж байгаа, шүүмжилж байгаа. Улсын Ерөнхийлөгч, юун Их Хурал, Засгийн газрын гишүүд үүн дээр хэчнээн арав зуу дахин илүү хангамж аваад байна шүү дээ. 
 
Энэ юмыг бид энэ хуулиар зохицуулахгүй гээд ард нь хаяж болмооргүй ийм л санагдаад байна. Хамгийн гол нь бид нар чинь бизнесийн орчноо дэмжиж байж тэгээд татвар дээр төр оршдог энэ зарчмаараа явах төрийн оролцоог аль болохоор багасгах бодлого байдаг байтал эсрэгээрээ энэ чинь төрийн оролцоог улам нэмэгдүүлээд байгаа зарчим тэнд байгаад байгаа юм. 
 
Үнэндээ бол бизнесийнхэн улс төр рүү зүтгээд байгаагийн нэг шалтгаан бол хуулийн хүрээнд бизнес хийх ямар ч боломжгүй татвар, гааль, төрийн албаны бүх дунд удирдах шатнаас шахалт дарамт үзүүлдэг тэгээд аргаа бараад бололцоотой хэсэг нь улс төр рүү зүтгэдэг, энэ бизнесийнхээ орчныг хамгаалах, өөрийнхөө бизнесийг хэвийн явуулах ийм үүднээс эхлээд улс төр рүү орж ирдэг, улс төрд орж ирээд төрийн эрх мэдлээр дамжуулаад бизнесээ өргөжүүлэх ийм боломжтой юм байна гэдэг ийм байдлаар сүүлийн хориод жил явсан учраас төрийн албанд гажуудал юм гараад байгаа гол шалтгаантай юм байна шүү дээ. Тийм учраас та яг энэ хуулиар зохицуулах боломж байхгүй байдаг юмаа гэхэд энэ төрийн өмчтэй аж ахуй нэрээр байгуулсан өчнөөн олон тоогоо алдсан аж ахуй нэгжтэй холбоотой тэнд ажиллаж байгаа ажиллагсдын асуудлыг аль нь ч биш саармаг юм байгаад байна шүү дээ. Үүнийг цэгцлэх юм бодохгүй бол болохгүй байх. Үүнийг тэр чигээр нь орхиж болмооргүй санагдаад байгаа юм. 
 
М.Энхболд: - Санал хураалт. 
 

54 гишүүн оролцож, 70.4 хувийн саналаар санал дэмжигдлээ. 
 
5.Төслийн Гуравдугаар бүлгийн гарчгийг “Төрийн албан тушаалын ангилал, төрөл, төрийн албан хаагчийн хувийн хэрэг, тоо бүртгэл” гэж, төслийн 14 дүгээр зүйлийн 14.2 дахь хэсгийн “Төрийн албаны зөвлөл” гэснийг “төрийн албаны төв байгууллага” гэж Гучин нэгдүгээр бүлгээс бусад тохиолдол бүрт өөрчлөх, төслийн 19 дүгээр зүйлийн 19.1 дэх хэсгийн “зэрэглэлийг” гэснийг “зэрэглэл, зэрэг дэвийг” гэж, төслийн 22 дугаар зүйлийн 22.1.2 дахь заалтын тайлбарын “хаших” гэснийг “хаах” гэж тус тус өөрчлөх. Санал гаргасан ажлын хэсэг. Санал хураалт.

 

54 гишүүн оролцож, 61.1 хувийн саналаар санал дэмжигдлээ. 
 
6.Төслийн Хоёрдугаар бүлгийн гарчгийн “зорилго,” гэсний дараа “төрийн албаны ангилал,” гэж, төслийн 14 дүгээр зүйлийн 14.1.2 дахь заалтын “урлаг” гэсний дараа “, спорт” гэж тус тус нэмэх. Санал гаргасан ажлын хэсэг санал хураалт.

 

54 гишүүн оролцож, 63.0 хувийн саналаар санал дэмжигдлээ. 
 

7.Төслийн 5 дугаар зүйлийн 5.1 дэх хэсгийг доор дурдсанаар өөрчлөн найруулах:

 
“5.1.Төрийн албаны эрхэм зорилго нь Монгол Улсын Үндсэн хууль, бусад хуулийг чандлан баримталж, үндэсний язгуур ашиг сонирхолд захирагдан ард түмэндээ үйлчилж, төрд чин үнэнчээр зүтгэхэд оршино.” Санал гаргасан ажлын хэсэг санал хураалт. Баасанхүү гишүүн суудалдаа суу, хурал дундуур битгий яваад бай.
 

55 гишүүн оролцож, 72.7 хувийн саналаар санал дэмжигдлээ. 
 

8.Төсөлд доор дурдсан агуулгатай 6 дугаар зүйл шинээр нэмж, холбогдох зүйлийн дугаарыг өөрчлөх:

 

“6 дугаар зүйл.Төрийн албаны ангилал 
 
6.1.Төрийн албыг доор дурдсанаар ангилна:

 

6.1.1.төрийн улс төрийн алба; 
6.1.2.төрийн захиргааны алба;

6.1.3.төрийн тусгай алба;

6.1.4.төрийн үйлчилгээний алба.

 
6.2.Энэ хуулийн 6.1.2, 6.1.3-т заасан албыг төрийн жинхэнэ алба гэнэ.” Санал гаргасан ажлын хэсэг санал хураалт.

 

56 гишүүн оролцож, 76.8 хувийн саналаар санал дэмжигдлээ.

 
9.Төслийн 6 дугаар зүйлийг доор дурдсанаар өөрчлөн найруулах: 
 
“6 дугаар зүйл.Төрийн албаны зарчим
 
6.1.Төрийн албанд Монгол Улсын Үндсэн хуулийн Нэгдүгээр зүйлийн 2 дахь хэсэгт зааснаас гадна дараахь зарчмыг баримтална:
 

6.1.1.мэргэшсэн, тогтвортой байх;

6.1.2.улс төрийн албан хаагчаас бусад төрийн албан хаагч улс төрийн нам, эвслийн үйл ажиллагаанаас ангид байх;

 

6.1.3.Монгол Улсын иргэн төрийн алба хаах адил тэгш боломжоор хангагдах;

6.1.4.төрийн жинхэнэ албан тушаалд иргэнийг томилохдоо гагцхүү чадахуйн зарчмыг баримтална; 
 

6.1.5.ил тод байх;

6.1.6.ашиг сонирхлын зөрчлөөс ангид байх;

 

6.1.7.захирах, захирагдах ёсыг баримтлах.” Санал гаргасан ажлын хэсэг санал хураалт. Санал хураалтыг цуцалъя. Д.Эрдэнэбат гишүүн асуулт биш үг л хэлнэ. Д.Эрдэнэбат гишүүний микрофоныг өгье. 
 

Д.Эрдэнэбат: - Ажлын хэсгийнхнээс асууя. Энэ төрийн албаны зарчим гэдэг дээр үндсэн юмнуудыг нь хасаад хаясан байх юм. Би энд гайхаад байна л даа. Төрийн алба чинь иргэний буюу хүний эрхийг хамгаалахад хамгийн чухал үүрэг нь байх ёстой шүү дээ. Төрийн албан хаагчийн гол эрхэмлэх үүрэгтэй тэгээд хүний эрхийг хангах гэдэг заалт байсан юм хасаад бүр байхгүй болчихсон байх юм. Уг нь иргэний эрхийг хамгаалах үүрэг нь хамгийн чухал гол үүрэг байхгүй юу. Тэгэхэд үүнийг яагаад хасчихсан юм бэ, үүнийг эргэж харахгүй бол болохгүй нэг дэх тэр.

 

Хоёр дахь нь энэ ёс зүйн хэм хэмжээг би түрүүн ярьсан юм. Тэгэхээр хуучин драфтанд нь болохоор төрийн албаны ёс зүйн хэм хэмжээг баримтлах тухай асуудал орчихсон байсныг нь сая хасаад хаясан байх юм орж ирэхдээ. Үүнийг ямар үндэслэлээр хасаж байгаа юм бэ? Тэгэхээр наадах чинь яах вэ гэхээр төрийн албаны үндсэн зарчим хүний эрхийг, иргэний эрхийг хамгаалах асуудал байхгүй хасаад хаячихсан. Яг төрийн албан хаагчийг өөрийнх нь ёс зүйн хэм хэмжээ байсан ч яах вэ, байгаагүй ч яах вэ гэдэг юм дээр энэ хоёр заалтыг хасчихсан байна. Үүн дээр эргэж харахгүй бол арай болохгүй юм руу хасна гэхэд дэндүү автоматаар хандсан харагдаад байна даа. 
 

М.Энхболд: - Санал хураалт. 
 

55 гишүүн оролцож, 65.5 хувийн саналаар санал дэмжигдлээ. 
 

10.Төслийн 7 дугаар зүйлийг доор дурдсанаар өөрчлөн найруулах:

 

“7 дугаар зүйл.Төрийн албаны стандарт
 
7.1.Төрийн албаны стандарт нь төрийн албыг үр дүнтэй удирдах, төрийн байгууллага, төрийн албан хаагчийн үйл ажиллагааг оновчтой зохион байгуулахад чиглэнэ.

 

7.2.Төрийн албаны стандарт нь төрийн байгууллага чиг үүргээ, төрийн албан хаагч албан тушаалын бүрэн эрхээ хэрэгжүүлэх, төрийн үйлчилгээний үр ашиг, үр нөлөөг дээшлүүлэхэд чиглэсэн менежментийн үйл ажиллагаанд тавих шаардлагыг тогтооно.

 

7.3.Төрийн албаны стандартыг Стандартчилал, тохирлын үнэлгээний тухай хуульд заасны дагуу боловсруулан баталж мөрдүүлнэ.” Санал гаргасан ажлын хэсэг санал хураалт. Баасанхүү гишүүн үг хэлнэ. Л.Энх-Амгалан гишүүн үг хэлнэ, дараа нь Б.Энх-Амгалан гишүүн. 
 
О.Баасанхүү: - Баярлалаа. Төрийн албыг стандартчилж байгаа юм байна гэж ойлгож байгаа юм. Хэн стандартыг нь тогтоох вэ гэдэг асуудал гараад байгаа юм л даа. Бид нар өнөөдөр аливаа стандартыг мэргэжлийн мэргэшсэн түвшинд тавих ёстой юм. Жишээлбэл, өнөөдөр бид нар улс төрийн албан тушаалыг яаж стандартчилах нь ойлгомжгүй байгаад байгаа юм. Яагаад вэ гэхээр төрийн албан дотор оруулчихсан. Жишээлбэл, төрийн үйлчилгээний албан тушаалыг хэрхэн стандартад оруулах нь ойлгомжгүй. Яагаад вэ гэхээр төрийн алба гэдэг дотроо өнөөдөр энэ стандартыг хэрхэн тогтоох вэ гэдэг энэ асуудал чинь тодорхой бус байгаад байна л даа. Тохирлын үнэлгээний тухай хуульд заасны дагуу боловсруулан баталж мөрдөнө гээд байгаа юм. Хэрвээ энэ стандартыг үнэхээр оруулж байгаа бол хөгжлийн бэрхшээлтэй иргэдийн ажиллах боломжийг оруулж ирмээр байна. Яагаад вэ гэхээр манайд өнөөдөр хэлбэрийн төдий байдаг. Юу нь хэлбэрийн төдий байдаг вэ гэхээр төрийн алба хувийн алба хамаагүй хөгжлийн бэрхшээлтэй иргэдийн заавал ажиллуулах үүрэгтэй. Бүр үүрэгтэй гээд байгаа шүү дээ. Гэтэл өнөөдөр ямар нэгэн байдлаар тэр хөгжлийн бэрхшээлтэй иргэд маань ямар ч албан байгууллагад ажиллаж чадахгүй байгаа. Хөгжлийн бэрхшээлтэй байтугай бэрхшээлгүй хүмүүс нь ажиллаж чадахгүй байгаа шүү дээ. Нам дагах, танил дагах, мөнгө дагах гэсэн гурван боломжоор өнөөдөр ямар ч мэдлэг, боловсролтой байсан хүмүүс энэ төрийн алба чинь мөрөөдлийн алба болчхоод байгаа юм. 
 

Тийм учраас мөрөөдлийн албыг би мөрөөдлийн биш энэ бол мэддэг нь ажилладаг, мэддэггүй нь суралцдаг болгохын тулд гол нь энэ чиглэлээр стандартыг нь тавих ёстой гэж ойлгож байна. Энэ чиглэлээр нээлттэй шалгуурыг оруулж өгөх ёстой гэж ойлгож байна. Тэгэхгүй бол энэ төрийн албанд үнэндээ хэцүү байгаа шүү. Хууль хэлбэрийн төдий битгий болоосой гэж би хүсэж байна. Тийм учраас өнөөдөр төрийн албаны стандарт гээд байгаа зүйл эргээд дараа нь энэ стандартаа зөрчлөө гэж явах юм бол энэ шүүхдэх бололцоотой байх ёстой гэж би ойлгож байна. Тийм учраас энэ болгоомжтой оруулах ёстой. Ер нь оруулах нь зөв гэдгийг би дэмжиж байгаа. Баярлалаа. 
 

М.Энхболд: - Л.Энх-Амгалан гишүүн үг хэлнэ. Санал давхацсан уу, Б.Энх-Амгалан гишүүн үг хэлнэ. 
 
Б.Энх-Амгалан: - Төрийн албаны стандарт шаардлага, мэргэжлийн ур чадвар хангахгүй байгаа хүмүүсийг ажилд авч байгаа ийм албан тушаалтантай хариуцлага тооцмоор байгаа юм. Тэгэхгүй бол улс төрийн учир шалтгааны үүднээс ажилд авдаг. Нөгөөдөх нь мэргэжлийн ур чадвар тухайн ажлын хэрэгцээ шаардлагыг хангаж чадахгүйн улмаас чөлөөлөгддөг. Чөлөөлөгдөөд эргээд шүүхдээд явдаг, үүнээсээ болоод 31000 хүнд ажилгүйдлийн тэтгэмж олгож байна шүү дээ. Энэ өөрөө маш эмзэглэмээр тоо байгаа юм. Тийм учраас энэ мэргэжлийн ур чадвар шаардлага хэрэгцээг хангасан ийм хүмүүсийг ажилд авах, тийм хүмүүсийг ажилд аваагүй албан тушаалтантай хариуцлага тооцох асуудлыг нэгдүгээрт тооцмоор байгаа юм.
 

Хоёрдугаарт, төрийн өмчит үйлдвэрийн газар, орон нутгийн өмчит аж ахуйн тооцоот үйлдвэрийн газар, төрийн өмчит компаниуд эд нар бол тодорхой стандарт шаардлага хангахгүйгээр шууд бизнестэй өрсөлдөөд эхэлж байгаа юм. Энэ бизнесийнхэнтэй өрсөлдөөд төрийн нэрээр далайлгаад бизнесийг булааж авдаг ийм урхагтай уршигтай бурангуй юм тогтоод байна л даа. Тэгэхээр энэ төрийн өмчит компаниуд гэдэг нэр доор явж байдаг буруу зүйлийг зогсоох шаардлага хэрэгцээ байгаа юм. Тэд нарт тодорхой шаардлага стандарт тавих ёстой гэж бодож байна. 
 

Гурав дахь асуудал энэ төрийн худалдан авалтын асуудал байгаа юм. Үүн дээр яадаг вэ гэхээр маш том ашиг сонирхлын зөрчил явдаг. Үндэсний үйлдвэрлэлүүдийг дэмжих бодлого туйлын ихээр алдагдсан. Яг төрийн худалдан авалтын энэ тендерийн зарчим гэдэг юмаар оронгуутаа нэгдүгээрт хамгийн хямд үнийг авдаг, хоёрдугаарт, хугацаагаар шахдаг. Тэгээд хугацаагаар шахаад хямд үнэ аваад ирэхээрээ юу болдог вэ гэхээр эргүүлээд тэр хүмүүстэй чи 7 хоногийн дотор үүнийг үйлдвэрлэж өг гэдэг. Нөгөөх нь амжихгүй болохоор Эрээн рүү яваад үйлдвэрлэчихдэг. Чи яг ийм загварыг үйлдвэрлэ гээд цехээс авдаг нөгөөх нь тендерт шалгарсан гэдэг нэрийн доор гаднаас авдаг ийм нөхцөл байдал бий. Ийм учраас тогтвортой үндэсний үйлдвэрлэл хөгжих бололцоо боломж байхгүй байгаа. Энэ нөхцөл байдлуудыг стандартчилах шаардлага хэрэгцээ байна. 
 

Бас нэг чухал асуудал байна тэр дээр төрийн албан тушаалтныг дээд шатных нь албан тушаалтан үүрэг чиглэл өгч үүн дээр гарын үсэг зур, энэ асуудлыг шийд гэдэг ийм нөхцөл байдал бий. 31.2 дээр орсон байна л даа улс төрийн албан тушаалтан бусад этгээдийн зүгээс аливаа хэлбэрээр нөлөөлөх дарамт шахалт үзүүлэхийг хориглоно гээд. Тэгэхдээ үүн дээр хэрвээ үзүүлбэл яах вэ гэдэг нөхцөл байдлыг нь нэлээн тодотгож өгөөсэй гэж хүсэж байна. Баярлалаа. 
 

М.Энхболд: - Гишүүд үг хэллээ. Санал хураалт явуулна. Санал хураалт. Эцсийн хэлэлцүүлэг дээр гишүүдийн хэлж байгаа саналыг Тогтохсүрэн гишүүн анхаарна шүү ажлын хэсэг, Байнгын хороон дээрээ. 
 

52 гишүүн оролцож, 73.1 хувийн саналаар санал дэмжигдлээ. 
 

11.Төслийн 9 дүгээр зүйлийг доор дурдсанаар өөрчлөн найруулах:

 

“9 дүгээр зүйл.Төрийн албан тушаалын ангилал, төрөл
 
9.1.Төрийн албан тушаалыг доор дурдсанаар ангилна:

 

9.1.1.төрийн улс төрийн;

9.1.2.төрийн захиргааны;

9.1.З.төрийн тусгай;

9.1.4.төрийн үйлчилгээний.

 

9.2.Төрийн албан тушаал нь удирдах, гүйцэтгэх, туслах гэсэн төрөлтэй байна.

 

9.3.Энэ хуулийн 9.1.2, 9.1.3-т заасан албан тушаалыг төрийн жинхэнэ албан тушаал гэнэ.
 

9.4.Энэ хуулийн 9.1.2, 9.1.4-т заасан удирдах, гүйцэтгэх, туслах албан тушаалын төрөлд хамаарах албан тушаалын жагсаалтыг төрийн албаны төв байгууллагын саналыг үндэслэн Засгийн газар батална.

 

9.5.Төрийн өндөр албан тушаалтны зэрэг зиндаа, түүнтэй адилтгах төрийн албан тушаалтны зэрэглэлд хамаарах албан тушаал эрхэлж байсан төрийн албан хаагчийг энэ хуулийн 9.4-т заасан удирдах албан тушаалтны нөөцийн жагсаалтад бүртгэнэ.” Санал гаргасан ажлын хэсэг санал хураалт. Учрал гишүүн, Д.Эрдэнэбат гишүүн, Чинзориг гишүүн, Баасанхүү гишүүн. 88 санал бий шүү дээ, ингээд санал болгон дээр дөрөв дөрвөөрөө үг хэлээд байвал. 
 

Н.Учрал: - 9 дүгээр зүйл Төрийн албаны хууль дээр нэгэнт шинэчилсэн найруулга орж ирж байгаа юм чинь цэгцэлмээр юм шиг байгаа юм. Юу гэж ойлгоод байна вэ гэхээр хуульд байдаггүй нэр томьёонууд их байгаа юм. Зиндаа гээд чин үнэнчээр зүтгэнэ гээд ийм чангаруулсан янз янзын үг хуульд оруулж ирж байна. Үүнийгээ боль, эргэж хармаар байна. 
 

Дээр нь 9 дүгээр зүйлийг унагах хэрэгтэй. Би Төрийн албаны хуулийг хэлэлцэж эхэлснээс хойш нэг зүйлийг ярьж байгаа. Мерит гэдэг гадаад үгийг оруулж ирээд хуульчилж болж байгаа юм чинь ганц монгол үгэнд юундаа харамладаг юм бэ. Төрийн тэргүүлэх үйлчилгээний алба 1.6 дээр төрийн бусад үйлчилгээний алба гээд ингээд тавьчих гээд би Төрийн байгуулалтын байнгын хороонд саналаа явуулаад байсан сая энд дэмжигдээгүй орж ирж байгаа юм. 9 дүгээр зүйлийг унагах хэрэгтэй. 
 

Өнөөдөр багш, эмчээ 9.1.5, 9.1.6 гээд тэр хүмүүс нэг л зүйлийг хүсэж байгаа шүү дээ. Тэр мужаанаасаа, үйлчлэгчээсээ ялгаръя. Бид нарыг ядаж төрийн тэргүүлэх үйлчилгээний алба гээд нэрлээд өгөөч багш эмчийг тэгээд мужаан үйлчлэгчээсээ ялгаатай байя, жижүүрээсээ ялгаатай байя гэж байгаа шүү дээ. Гэтэл энэ үгэн дээр харамлаад байгаа юм. 9.1.5 дээр төрийн тэргүүлэх үйлчилгээний алба, 9.1.6 дээр төрийн бусад үйлчилгээний алба гэж оруулах ёстой. Ингээд багш, эмч бол төрийн тэргүүлэх үйлчилгээний алба гэж, бид нар цалинг нь Валютын сантай хэлэлцээр байгаа учраас нэмж чаддаггүй юм бол ядаж нэг үг битгий харамлаач. Өнөөдөр энд Боловсролын сайд байна, Эрүүл мэндийн сайд байна багш, эмч нар чинь нэр хүндтэй байхыг хүсэж байна шүү дээ. Нэр хүндийг нь бид нар хуулиараа хамгаалмаар байна. Тийм учраас 9 дүгээр зүйлийг унагаагаад миний дэмжигдээгүй саналуудыг бүгдийг нь босгож өгөөч гэж хүсэж байгаа юм. Та бүгдээрээ 76 тойрогт очоод ажиллаж байгаа тэгээд 76 тойрогт очиход наад багш, эмч нар чинь суманд бол хөөрхий багш нар, эмч нар нэг банкны теллер байгаа шүү дээ ер нь бол. Багш, эмч нарыг төрийн тэргүүлэх үйлчилгээний алба болгоод өгөөч. Ярихдаа бид нар гоё ярьдаг, хамгаалж байгаа юм шиг харагддаг мөртлөө бодитой ажил хэрэг болгож чадахгүй байна. Тийм учраас 9 дүгээр зүйлийг унагаагаад нэг үг битгий харамла. Нэг үг шүү, ингэж хэлснээр мөнгө гарахгүй шүү ингэж оруулсны төлөө. Үүнийг хариуцлагатайгаар та бүхнээс хүсэж байна. 
 

      Өнөөдөр хамгийн сүүлд нь дэмжигдээгүй гээд миний саналууд орж ирнэ. Үүнийг бүгдийг нь босгоод Төрийн албаны хуулийн ажлын хэсгийнхэн 9.1.5, 9.1.6 гэдэг саналыг оруулж ирмээр байна. 9 дүгээр зүйлийг унагаая. Ингэж болохгүй нэг үг харамлаж болохгүй. Тэр мерит гэдэг үгийг та нар дураараа оруулаад ирсэн чин үнэнчээр зүтгэнэ гээд ийм уран зохиолын хэллэг оруулж ирсэн. Одоо бүр сүүлдээ энэ дотор зиндаа гэдэг үг орж ирж байгаа шүү дээ. Энэ чинь бас уран зохиол биш шүү дээ, хууль шүү дээ. 
 

М.Энхболд: - Д.Эрдэнэбат гишүүн үг хэлнэ. 
 

Д.Эрдэнэбат: - Учралын хэлдэг үнэн л дээ. Нэг орчихсон юмыг ажлыг хэсэг хөндлөнгийн зарим саналыг авахгүй байгаа юм жаахан амьдралаас хөндий нисээд байгаа юм. Би тэгээд энэ Төрийн албаны хууль чинь явах уу, үгүй юу гэдэг нь эргэлзээтэй болж хувирна шүү гээд байгаа юм. Ер нь бол төрийн нийтлэг үйлчилгээний алба, төрийн захиргааны алба, улс төрийн алба чинь хоёр өөр юм байгаа юм л даа. Уг нь нийтлэг үйлчилгээний албаны тухай хууль анх өмнөх парламентад санаачлагдсан дэмжигдээгүй уначихсан юм яваагүй юм. Ер нь цаашдаа бид нар үүнийг анхаарах хэрэгтэй, зайлшгүй анхаарах ёстой зүйл гэж би харж байгаа. Яг өнөөдөр энэ хэлэлцэж байгаа хуультай холбоотой юмнуудаа хэдүүлээ ярья. Нэгэнт ингээд анхны хэлэлцүүлэг болж байгаа юм чинь буцаахад хэцүү. 
 

Нэг ийм юм бид нар хармаар байгаа юм. Төрийн үйлчилгээний албатай төрийн үйлчилгээний албан тушаалтай мөртлөө 9.2 дээр төрийн албан тушаал нь удирдах, гүйцэтгэх, туслах гээд нөгөө үйлчлэх гэдэг үгээ хаячихсан байгаа юм. Яагаад хаягдсан юм бол? Тэгээд Энхболд дарга үүн дээр протоколд нь тусгаад үүний протоколоор дараагийн Төрийн байгуулалтын байнгын хороонд ороход энэ асуудлыг зайлшгүй ярих ёстой байх. Тийм учраас түүхий юм их байна. Зэрэг дэв гэж орохоос зиндаа гэдэг үгээ болих хэрэгтэй. Би бас яг тэрийг бодож байсан юм. Ямар юмны зиндаа яриад байгаа юм бэ? Зэрэг дэвийн тухай ярьдаг болохоос биш энэ мэтийн гучуур үгнүүдээ эндээс хасах хэрэгтэй байх, шүүх юм их байна. 
 

М.Энхболд: - Чинзориг гишүүн, асуулт байхгүй үг хэлж байгаа шүү дээ. 
 

С.Чинзориг: - Би тайлбар тодруулга хэлдэг юм билүү гээд ер нь бол сүүлийн жилүүдэд ажилгүйдэл нэлээд нэмэгдэж байгаа. Ажилгүйдлийн түвшин 9.6 хувьтай байна. Түүнийгээ дагаад ажилгүйдлийн даатгалын сангаас тэтгэмж авч байгаа иргэдийн тоо нэмэгдэж байгаа. Өнгөрсөн жилийн дүнгээр 23000 иргэн ажилгүйдлийн даатгалын сангаас тэтгэмж авсан. Өмнөх жилтэй харьцуулахад хоёр дахин нэмэгдсэн байгаа юм. Гэхдээ сая ингээд хараад сууж байхад хоёр гурван гишүүн ярилаа. Ажилгүйдлийн тэтгэмжээ авч байгаа иргэдийн тоо нэмэгдэж байгаа нь үндсэндээ 100 хувь төрийн албан хаагчид юм шиг ийм ойлголт яваад байна л даа. Тэр арай өөр юм байна лээ, нийтдээ ажилгүйдлийн даатгалын сангаас тэтгэмж авсан иргэд 23000 гарсан байна. Түүний 65 орчим хувь нь бол хувь хэвшилд ажиллагсад ажлын байрнаасаа чөлөөлөгдсөнтэй холбогдуулаад ажилгүйдлийн даатгалын сангаас тэтгэмж авсан. 
 

35 хувь нь бол төрийн албан хаагчтай холбоотой төрийн албан хаагчид ажлаасаа чөлөөлөгдсөнтэй холбогдуулаад ажилгүйдлийн даатгалын сангаас тэтгэмж авсан байгаа юм байна лээ гэсэн ийм дүн мэдээ байгаа юм. Тийм учраас тодруулга хэлж байгаа юм. Энэ ажилгүйдлийн даатгалын сангаас тэтгэмж авч байгаа иргэдийн ихэнх нь 100 хувь шахуу ингээд төрийн албан хаагчид юм шиг ойлголт яваад байгаа учраас ийм тодруулга хэлж байгаа юм.
 

Саяын Учрал гишүүний яриад байгаа асуудлыг ажлын хэсэг дээр яриад дараагийн хэлэлцүүлэгт бэлтгэхдээ авч үзээд ярьж болох болов уу гэсэн бодолтой байна. 
 

М.Энхболд: - Баасанхүү гишүүн үг хэлье. 
 

О.Баасанхүү: - Энэ хуулийн 9.5-д байгаа зэрэг байж болно. Гутгаар зэрэг, дөтгөөр зэрэг гэдэг юм уу, зиндаа бол байж болохгүй байх. Дээд зиндааны бөх, доод зиндааны бөх гэж ярьдаг. Түүн шиг дээд зиндааны төрийн албан хаагчид, доод зиндааны төрийн албан хаагч гээд сонс доо. Тэгээд дээд зиндаанд очсон хүн бол яана гэсэн үг юм бэ? Ямар халамж хүртэнэ гээд байгаа юм бэ? 
 

Монгол Улсын Үндсэн хууль дээр юу гэж байдаг вэ гэхээр бусдыг ажил мэргэжлээр нь нийгмийн гарал үүслээр нь ялгаварлан гадуурхахгүй гээд байна шүү дээ. Тэгэхээр зиндаа гэж орсноороо Монгол Улсын Үндсэн хуулийг ноцтой зөрчиж байна гэж харагдаж байна. 
 

Хоёрдугаарт, төрийн үйлчилгээний энэ зовлонтой байгаа юм. Багш, эмч нарыг үйлчилгээний албан тушаалд оруулдаг. Тэгээд цалин нэмье гэж яриад уг нь тухайн салбарынх нь онцлогт нь тааруулаад тодорхой хэмжээгээр өөрчиллөө гэхэд нэмэх бололцоо бол байгаа. Даанч ингээд зэрэг зиндаанд орохоор 9.1, 9.2, 9.3, 9.4 гээд үйлчилгээний албан тушаалд орохоор нөгөө хүмүүс чинь гурван эрх нь хаагдчихдаг юм. Нэгдүгээрт, сонгуульд өрсөлдөх эрхгүй болж байгаа юм. Яагаад вэ гэхээр тэгэхийн тулд заавал ажлаасаа халагд. Хоёрдугаарх эрх нь юу вэ гэхээр цалингаа салбарынхаа онцлогоор нэмүүлэх боломжгүй болж байгаа юм. Яагаад вэ гэхээр төрийн албан хаагчдын цалин гээд нэг өнцгөөр нь ярингуут бид нарын цалин давхар нэмчихнэ гэсэн үг. Улс төрийн албан тушаалтай бид нарынх шүү дээ. 20 хувиар төрийн албан хаагчдын цалин нэмлээ гэнгүүт улс төрийн албан тушаалтай Улсын Их Хурлын гишүүд бидний цалин, Ерөнхийлөгчийн цалин, Их Хурлын даргын цалин, Ерөнхий сайдын цалин нэмэгдэнэ. 
 

Дээрээс нь гурав дахь нь үзэл бодлоо чөлөөтэй илэрхийлэхэд хэцүү болоод явчихаж байгаа юм. Төрийн албан хаагч байж гэдэг нэр томьёо духан дээр нь наагаад тэгээд нөгөө хүмүүс цаашаа явахад хэцүү. Яг хуулиа барих юм бол эмч нар жагсах гэдэг юм уу, багш нар жагсах бол Төрийн албаны хуулиараа хориотой болж байгаа байхгүй юу. Тэгэхээр энэ зүйлээс нь хэрвээ гаргах юм бол тэд нарыг арай өөр хандлагаар явж болно л доо. Ийм л бодолтой байгаа юм. Тийм учраас 9 дүгээр заалтыг унадгаар нь унагаагаад тэгээд хэлэлцүүлгээ үдээс хойш хүн олон байхад хийдэг юм билүү, энд аравхан хүн үсрээд 20 хүрэхгүй хүн сууж байна даа. Би өчигдөр бас хэлсэн шүү дээ. Энэ талын эгнээнийхэн сайд багатай, тэр талын эгнээ сайд ихтэй юм уу ерөөсөө хүн цөөнтэй байна. Тийм учраас хэлэлцүүлгээ хойшлуулбал ямар вэ гэсэн саналыг дэд даргадаа хэлж байна шүү. Дэд даргаа анхны гараа сайн бол бариа сайн гэж журамтай явна шүү одоо. Баярлалаа. 
 

Л.Энх-Амгалан: - Баасанхүү гишүүн үг хэллээ. Гишүүд санал хураах гэж байгаа тул ирц сайн баймаар байна. Гишүүдийг орж ирэхийг хүсэж байна. Содбаатар дарга ирцээ бүрдүүлье, Эрдэнэбат дарга ирцээ бүрдүүлье, тэгэх үү? Тэгээд санал хураалт явуулъя. Санал хураалт. 
 

      Энэ санал 48 гишүүн оролцож, 18 гишүүн энэ санал уналаа шүү. 
 

      Санал хураалт явагдаж байна гишүүд орж ирэх үү? Ирцээ бүрдүүлье. Содбаатар бүлгийн дарга, Эрдэнэбат гишүүн Ардчилсан намын бүлэг ирцээ бүрдүүлье. Гишүүдээ чуулганы танхимд орж ирье. Ирцээ бүрдүүлье. Санал хураалтыг, тэгвэл саяын санал хураалттай холбоотойгоор Тогтохсүрэн гишүүн горимын санал гаргах уу? Тогтохсүрэн гишүүний микрофон. 
 

      Д.Тогтохсүрэн: - Баярлалаа. Тэгэхээр нэгдүгээрт ингэе Энх-Амгалан гишүүнээ, ирцийг жаахан нэмэгдүүлэхгүй бол гишүүд картаа хийгээд гараад явчихсан учраас бас Ерөнхийлөгч шагнал гардуулаад гишүүд тэнд оролцох ажилтай гээд зарим нь гараад явчихлаа л даа. Завсарлаж арай болохгүй, тэгэхээр би яах гэж байна вэ гэхээр гишүүдийг жаахан ирцийг нь нэмэгдүүлэхгүй бол дараагийн саналууд ялгаагүй ингээд унаад байна. Тэгээд ирцээ нэмэгдүүлсний дараа саяын 11 дүгээр саналыг хүчингүй болгох асуудлаар эхэлж горимын санал хураагаад дараа нь дараагийн саналуудаа хураагаад яваач гэсэн ийм саналтай байна.  
 
            Л.Энх-Амгалан: - Тогтохсүрэн гишүүнээ ирцээ бүрдүүлэх үү, ирцээ бүрдүүлж байж тэгэхгүй бол таны сая гаргасан горимын санал чинь дахиад дэмжигдэхгүй ийм нөхцөл байдал үүсэх гээд байна л даа. Хоёр бүлгийн ахлагч нар ирцээ бүрдүүлье, ирц бүрдүүлэхгүй бол манай Нямдорж дарга маань сонгогдсон тойргоор нь дуудаж ирц бүрдүүлж байсан тохиолдол байгаа. Тийм учраас ирц бүрдүүлье. Хэрэг эрхлэх газрын дарга Занданшатар Засгийн газрын хэдэн гишүүн энэ танхимд байгаа юм бэ, Засгийн газрын гишүүдээ дуудаж ирцээ бүрдүүлье. 
 
Чуулганы танхимд гишүүдийг орж ирэхгүй бол өнөөдөр картаа хийгээд ирцэд орсон байгаа гишүүдийг тойргоор нь зарлая. Улсын Их Хурлын даргын энэ өндөр сэнтий дээрээс харахад чуулганы танхимд орж ирэхгүй гишүүд их муухай харагддаг юм байна шүү. Энэ бол ард түмний итгэл байдаг юм байна, ард түмэн бүгдээрээ телевизээр харж байна, Засгийн газрын гишүүд Цогтбаатар дарга аа, ирц бүрдсэн үү, одоо санал хураалт явах уу? 
 
Саяын Тогтохсүрэн гишүүний гаргасан горимын саналаар санал хураалт хийгдье. Санал хураалт. 
 
Үүн дээр кноп дараад байх даа. 
 
50 гишүүн оролцож, 28 гишүүн дэмжиж, 56.6 хувиар энэ санал дэмжигдлээ. 
 
Дараагийн санал гишүүдээ, одоо горимын санал дэмжигдсэн, одоо саяынхаараа дахиж уншина шүү дээ. Уншчихсан “9 дүгээр зүйл.Төрийн албан тушаалын ангилал, төрөл гэдгээ уншчихсан. Тийм учраас үүн дээр 9 дүгээр зүйлээр санал хураалт дахин явагдах юм байна. Санал хураалт гишүүдээ. 
 

51 гишүүн оролцож, 28 гишүүн дэмжиж, 54.9 хувиар энэ санал дэмжигдлээ. 
 

12.Төслийн 10 дугаар зүйлийг бүхэлд нь хасах. Санал гаргасан ажлын хэсэг санал хураалт. 
 

52 гишүүн оролцож, 33 гишүүн зөвшөөрч, 63.5 хувиар энэ санал дэмжигдлээ.
13.Төслийн 11 дүгээр зүйлийг доор дурдсанаар өөрчлөн найруулах:

 

“11 дүгээр зүйл.Төрийн улс төрийн албан тушаал
 

11.1.Төрийн улс төрийн албан тушаалд Монгол Улсын Үндсэн хууль, бусад хуулиар тогтоосон болзол, журам, шалгуурын дагуу сонгогддог болон уг сонгуулийн үр дүнд томилолтын журмаар ажиллах, мөн тэдгээрийн бүрэн эрхийн хугацаанд өөрт нь үйлчлэх орон тооны дараахь албан тушаал хамаарна:
 

11.1.1.Монгол Улсын Ерөнхийлөгч;

11.1.2.Монгол Улсын Их Хурлын дарга;

11.1.З.Монгол Улсын Ерөнхий сайд;

11.1.4.Монгол Улсын Их Хурлын дэд дарга, гишүүн;

11.1.5.Монгол Улсын Засгийн газрын гишүүн;

11.1.6.Засгийн газрын Хэрэг эрхлэх газрын дарга, дэд дарга;

11.1.7.Монгол Улсын Ерөнхийлөгчийн Тамгын газрын дарга;

11.1.8.Монгол Улсын Ерөнхийлөгчийн зөвлөх, Монгол Улсын Их Хурлын даргын зөвлөх, Ерөнхий сайдын зөвлөх;

 

11.1.9.бүх шатны Засаг дарга болон аймаг, нийслэл, сум, дүүргийн Засаг даргын орлогч;

 

11.1.10.улс төрийн албан тушаалтны бүрэн эрхийн хугацаанд зөвхөн өөрт нь үйлчлэх орон тооны зөвлөх, туслах, хэвлэл мэдээллийн ажилтны албан тушаал; 
 

11.1.11.Улсын Их Хурал дахь нам, эвслийн бүлгийн ажлын албаны албан тушаал;

 

11.1.12.хуульд заасан бусад албан тушаал.

 

11.2.Улс төрийн албан хаагчийн бүрэн эрхийн хугацаанд зөвхөн өөрт нь үйлчлэх орон тооны зөвлөх, туслах, хэвлэл мэдээллийн ажилтан нь тухайн албан тушаалтанд шууд захирагдах боловч төрийн албан хаагчдын хувьд тухайн байгууллагад харьяалагдана.” Санал гаргасан ажлын хэсэг. Эрдэнэбат гишүүн, Энхтүвшин гишүүн, Тэмүүлэн гишүүн. 
 

Д.Эрдэнэбат: - Тогтохсүрэн гишүүнэ ээ, зарим юмаа эргэж харахгүй бол наадах чинь зүгээр унаад байгаа юм биш үү. Дэмжиж байгаа тэгвэл Байнгын хороон дээр хэн байгаа юм бэ? Байнгын хорооны дарга нь хэн юм бэ? Одоо тэгээд сүүлийн үед та тодроод байгаа биз дээ. Аль алинаар би танд хэлье. Ер нь бол ойлгож ав. Би яг энэ төрийн албатай холбоотой дутуу буруу бичигдээд байгаа зүйлийг гол нь хэлж байгаа. Үүн дээр нэг ийм юм байна. 11.1.9 дээр бүх шатны Засаг дарга болон аймаг, нийслэл, сум, дүүргийн Засаг даргын орлогч гэж байгаа юм. Энэ бол улс төрийн албан тушаал байна гээд үүн дээр нэг юм хаягдсан байна. Хот, тосгоны захирагч гэж хот, тосгоны захирагч бол яах аргагүй улс төрийн албан тушаал шүү дээ. Энэ бол хуулиар өгөгдсөн зүйл байгаа юм. Үүнийг анхаарах хэрэгтэй байгаа юм. Тэгээд анхаарах юмнуудаа анхаарахгүй бол энэ чинь унаад байгаа юм. Жишээлбэл, би эсрэг дарж байгаа нь болохгүй байгаа зүйл дээр эсрэг дарж байгаа. Тийм учраас үүн дээр анхаараарай. 
 
Л.Энх-Амгалан: - Энхтүвшин гишүүн.
 
Ө.Энхтүвшин: - Үүн дээр ийм юм байх юм. Иргэдийн аймаг сумын нийслэлийн иргэдийн Төлөөлөгчдийн Хурлын дарга энд байх ёстой байхаа? Хаана байна вэ? Би тэрийг харахгүй байна л даа, нэгдүгээрт тэр байгаа юм.
 
Хоёрдугаарт, Тогтохсүрэн дарга юун дээрээ ярьсан юм болов уу, олон жил яваад байгаа ийм юм бий. Монгол Улсын Ерөнхийлөгчийг улс төрийн албан тушаал гээд яваад байгаа юм. Яг үнэндээ бол тийм гэж хэлэхэд хэцүү шүү дээ. Хэдийгээр улс төрийн намууд нэр дэвшүүлээд нийт ард түмнээс сонгогдог боловч сонгогдонгуутаа Үндсэн хуулийн дагуу намынхаа гишүүнчлэлээс түдгэлзээд улс төрийн аливаа нэг намын болон улс төрийн үйл ажиллагаанд оролцохгүй гээд тангаргаа өргөөд ажиллаж байгаа хүн шүү дээ уг нь. Яг үүн дээр олон жил ингээд явж байгаа юм л даа. Тэгээд Тамгын дарга нь байна, мөн зөвлөхүүд нь байна ингээд дагаад үүнийгээ утгаараа Ерөнхийлөгчийг улс төрийн албан тушаалтан гэж хэлэхэд болохгүй юм байгаа юм. Бусад орнуудыг харахад зарим нь намтайгаа байдаг Ерөнхийлөгч бий. Тэр бол харин болж байгаа юм. Намынхаа гишүүнчлэлтэй байдаг, намынхаа үйл ажиллагаанд ороод явдаг тийм Ерөнхийлөгч нар бий. Бусад нь бас үгүй. Түдгэлздэг ийм албан тушаалтнууд байдаг. Үүнийг нэг бол боловсронгуй болгож байгаа үүн дээр хууль боловсруулах явцад ярьсан хувилбар байсан юм болов уу, үгүй юм болов уу? 
 
Л.Энх-Амгалан: - Тэмүүлэн гишүүн.
 
Г.Тэмүүлэн: - Баярлалаа. Тэгэхээр Төрийн албаны тухай хуулийн 11 дүгээр зүйл буюу улс төрийн албан тушаал гэдэг тодорхойлолт жагсаалт дээр би зарчмын зөрүүтэй саналтай байгаа юм. Үүн дээр миний зарчмын зөрүүтэй санал бол улс төрийн албан тушаалтны жагсаалтыг бид нар болж өгвөл цөөлөх хэрэгтэй байна. Би эндээс хасуулах гээд байгаа зарчмын зөрүүтэй санал маань сум, дүүрэг, баг, хорооны Засаг дарга нарыг бол улс төржилт, намчирхалаас хол байлгамаар байна, энэ жагсаалтаас хасмаар байна. Эд нарыг жинхэнэ төрийн албан хаагч болох зайлшгүй шаардлага байгаад байна. Өнөөдөр Монгол Улсын эмгэнэл бол хамгийн анх анхан шатан дээр улс төржилт намчирхал бол бий болдог эргээд тухайн улс төрийн намын үйл ажиллагааг улс төрийн албан хаагч нар баг, сум, дүүрэг, хорооны Засаг дарга нь дэмждэг, энэ үйл ажиллагааг явуулдаг бол хамгийн том эмгэнэл байгаад байгаа. Анхан шатанд ард түмнийг талцуулдаг ах дүүсээрээ, хамаатан саднаараа талцдаг асуудлыг бид нар зогсоомоор байна. Хий хоосон намчирхал, улс төржилт байхгүй ёсгүй асуудал болоод байгаа юм. 
 
      Тэгэхээр би үүн дээр томьёолол хэлэх гээд байгаа асуудал маань ер нь бид нар Төрийн албаны тухай хууль дээр том дэвшлийг авчиръя, төрийн албаа мэргэшсэн байлгая, бэхжүүлье гээд анхан шатнаасаа асуудлыг эхэлье гэвэл сум, дүүрэг, баг, хорооны Засаг дарга нарыг л ерөөсөө энэ асуудлаас зайлшгүй шалгах хэрэгтэй байгаад байгаа юм. Тэгэхээр миний үүн дээр оруулах санаа маань зөвхөн төрийн албаны болон аймаг, нийслэлийн түвшинд сонгуулийн үр дүнд улс төрийн намаас нэр дэвшигдэж байгаа хүнийг улс төрийн албан тушаалтан байлгах энэ байдлаар томьёолж оруулж ирвэл яасан юм бэ? 
 
Тогтохсүрэн даргаа би үүн дээр саналаа хэлж байгаа юм ажлын хэсэг үүн дээр та хэд маань анхаарч үзээд хоёр дахь хэлэлцүүлэг дээр үүнийг өөрчилж оруулж ирээч. Энэ бол Үндсэн хууль дээр ингэж заасан байгаа юм. Зөвхөн сонгогдохыг нь Үндсэн хуульд зөвшөөрснөөс биш, улс төрийн намаас сум, баг, дүүрэг, хорооны Засаг дарга нарыг дэвшүүлэхийг Үндсэн хуульд оруулж өгөөгүй байгаа шүү. Үндсэн хуульд зөрчилдөх асуудал энд нэг ч байхгүй. Зүгээр сонгогдохыг нь зөвшөөрсөн. Бид нар сонгогдож болно, гэхдээ та ямар нэг улс төрөөс ангид байх ёстой, улс төрийн намууд нэр дэвшүүлдэг асуудлыг зогсооё. Үүнийг сонгуульд улс төрийн нам хүчнүүд сум, дүүрэг, хорооны түвшинд оролцдогийг болиулах зайлшгүй шаардлагатай байгаад байна. Тэгэхээр би үүн дээр хэлж байгаа томьёолол бол 11.1 дээр төрийн улс төрийн албан тушаалд Монгол Улсын Үндсэн хууль бусад хуулиар тогтоосон болзол, журам, шалгуурын дагуу сонгогддог, тэгээд тэндээсээ төрийн албаны дээд болон аймаг нийслэлийн түвшинд томилолтын журмаар ажиллах, мөн тэдгээрийг гээд цааш нь үргэлжлүүлээд явчихмаар байгаа юм. Яг үүнтэй адил цаашаа үүнтэй нийцүүлэх үүднээс 11.1.9 дээр бүх шатны Засаг дарга болон аймаг, нийслэл, сум, дүүргийн Засаг даргын орлогч гэдгийг 11.1.9-ийг аймаг, нийслэлийн Засаг дарга гэж өөрчилмөөр байгаа юм. Энд орлогч ч хэрэггүй байгаад байгаа юм. Хэрвээ бид нар ингэж энэ өөрчлөлтийг хийж чадах юм бол энэ бол төрийн албаны жинхэнэ шинэчлэл эндээс гарч ирнэ. Ингэж анхан шатнаасаа бид нар мэргэшсэн байна, нөгөө тогтвортой байна, хөгжил дэвшлийн үндэс гэдэг эндээс гарч ирнэ гэж би хараад байгаа юм. 
 
Тэнд аймаг, дүүрэг дээр анхан шатанд очиход хамгийн их улс төрждөг, хамгийн их намчирхдаг. Энэ асуудлууд газар авлаа. Энэ бол хэрээс хэтэрлээ. Одоогийн байгаа энэ хуулиар бол сум, дүүрэг, баг, хорооны Засаг дарга хоёрдмол үүрэг гүйцэтгээд байгаа. Нэгд, баг иргэдийн төлөөлөл буюу улс төрийн үйл ажиллагааг явуулаад байна. Хоёр дахь нь засаг захиргааны албан тушаалтан байгаад байна. Тэгэхээр үүнийг цэвэр Үндсэн хуулийнхаа зарчмын хүрээнд нам, улс төрийн үйл ажиллагаанаас ангид байлгах гэдэг үүднээсээ засаг захиргааных нь албан тушаалтан дээр нь үлдээе гэдэг саналыг гаргах гээд байна. Үүнийг та хэд маань ажлын хэсгийнхээ түвшиндээ ажиллаад энэ томьёоллыг миний хэлсэн саналаар өөрчлөөд ороод ирвэл энэ бол Төрийн албаны тухай хуульд оруулж байгаа маш том хөгжил дэвшил гарна шүү. Бид нар улс төржилтөөс ангижрах гол үндэс суурь эндээс болно гэдгийг та бүхэнд хэлэх гээд байгаа юм. 
 
Л.Энх-Амгалан: - Баасанхүү гишүүн.
 
О.Баасанхүү: - Баярлалаа. Би ийм зүйл 11.1 дотор Их Хурлын гишүүн гээд үг байхгүй байх юм. Та нар хар даа Ерөнхийлөгч, Улсын Их Хурлын дарга, Ерөнхий сайд, Их Хурлын дэд дарга, Засгийн газрын гишүүн, Хэрэг эрхлэх газар гээд 11.1.4 дээр Монгол Улсын Их Хурлын дэд дарга, гишүүн гээд ..
 
Л.Энх-Амгалан: - Баасанхүү гишүүн ээ, үүн дээр байгаа. 
 
О.Баасанхүү: - Улсын Их Хурлын гишүүн гэдгийг тусад нь оруулахгүй бол дарга байж болно, дэд дарга байж болно, зүгээр гишүүн байхгүй юу. Даргыг болохоор аягүй дээр тавьчихсан бидэнтэй адил бидний дотроос хамгийн ахмад нь дарга болдог шүү дээ эхлээд. Тэгээд дараа нь ялснаараа ороод тавьдаг биз дээ. Ингээд явдаг учраас би зүгээр Улсын Их Хурлын гишүүн гээд тавьчихмаар байна. 
 
Хоёрдугаарт, сонгуулийг бүх шатны Засаг дарга зохион байгуулдаг юм. Тэгээд одоо яах вэ, аль намд ажилла гэх вэ? Аягүй зовлонтой. Миний ойлгож байгаагаар сонгуулийг бүх шатны Засаг дарга ерөнхийдөө зохион байгуулаад бараг сонгуулийн хорооны адил эрхтэй байдаг байхгүй юу. Тийм учраас Засаг даргыг зүгээр улс төрийн албан тушаалтан байлгамааргүй байна. Улс төрийн албан тушаалаас хасмаар байна. Засаг захиргаа, нутаг дэвсгэрийн нэгжийн дагуу ажиллана биз. Ерөнхий сайдын доор ерөнхийдөө Ерөнхий сайдын албанд ажиллаж байгаа хүн шүү дээ. Ерөнхий сайд ерөнхийдөө үүнийг тавьж байгаа, иргэдийн Хурал нь гаргаад тэрийг баталгаажуулдаг. Тийм учраас бүх шатны Засаг дарга бол хэрэггүй гэж би үзэж байна. Дээрээс нь өнөөдөр хуульд заасан бусад албан тушаал гэж юу юм бэ? 
 
Улс төрийн намын тухай хууль дээр заасан бүх албан тушаал улс төрийн албан тушаалтан гэж явах юм уу? Улс төрийн намын суудалтай ч байна уу, суудалгүй ч байна уу, бүх намын хүмүүс төрийн албан тушаалтан байна гэж явах юм уу? Тэгэхээр үүнийг хууль тодорхой баймаар байна. Ерөөсөө ойлгохгүй болонгуутаа шууд бусад ямар нэгэн хуульд юу ч байж магадгүй гээд бусад гээд тавьдаг ийм юм тавих юм бол хууль батлаад хэрэггүй шүү дээ. Тодорхой заая. Тодорхой заагаад энэ хүмүүс улс төр, нөгөө дэд сайд хаана байна вэ? Дэд сайд жиргэдэг шүү дээ, тэгээд хүн доромжилдог, та яагаад доромжилж байгаа юм бэ гэхээр улс төр хийж байна гэдэг. Намайг ална хядна гэж хүртэл жиргэсэн Цогоо гээд дэд сайд байж байгаа шүү дээ. Нэр хүндээр нь гутаан доромжлоод алуулав ч гэх шиг, алуулав гэж хэлдэг дэд сайдтай тэрийгээ улс төржилт гэж хэлдэг байх ёсгүй. Соёлтой нийгэмд бараг энэ чинь өөрөө улс төр гэдэг бол хийрхэл биш, улс төр гэдэг бол соёл. Улс төр гэдэг бол ард түмнийхээ төлөө явуулж байгаа бодлого өрсөлдөөн. Бодлогын өрсөлдөөн байх ёстой. Түүнээс биш өнөөдөр улаан цайм би улс төр хийж байна яадаг юм бэ гээд ойлгомжтой ойлгомжгүй нь мэдэгдэхгүй хүн гүтгээд явдаг. 
      
Хууль зүйн дэд сайд нь хүртэл хар тамхины хэрэгтэй холбоотой асуудлаар юм ярьсан чинь баахан твиттерээр намайг доромжлоод эргээд нөгөөдөх нь үнэн байна гэдгээ үнэнд гүйцэгдээд явж байгаа шүү дээ. Тэгэхээр иймэрхүү зүйлийг өнөөдөр улс төрчдөөс ангид байлгая гэвэл улс төрийн албан тушаал нь тодорхой баймаар байна. Тийм учраас ингэж нэг их ялгаад сайд гэх хэрэг байгаа юм уу даа, үүгээрээ Улсын Их Хурлын гишүүн гээд тавья. Тэгээд тэр нь сайд ч хийх юм байна, арай Ерөнхийлөгч хийхгүй юм шиг байгаа юм. Дэд дарга, дарга гээд ерөөсөө дарга гээд бүгдийг нь биччих юм уу? Иймэрхүү хувилбарууд байгаа шүү гэдгийг нь би зориуд онцолж хэлмээр байна. Баярлалаа. 
 
Л.Энх-Амгалан: - Санал хураалт болох гэж байна шүү дээ, гишүүд ээ. Содбаатар дарга аа. Энэ чинь бид нар дэгээрээ явахгүй бол болохгүй шүү дээ. Та бүхэн үг хэлээд санал гаргаад явж байна. Ажлын хэсэг үүн дээр дэгээрээ хариулт өгөх боломжгүй. Энэ бол анхны хэлэлцүүлэг. Анхны хэлэлцүүлэг дээр гишүүд саналаа гаргаад үг гаргаад явахад хоёр дахь хэлэлцүүлэг дээр аваад явах бүрэн боломжтой шүү дээ. Тийм учраас ажлын хэсгийн ахлагч Тогтохсүрэн гишүүн маань та бүгдийн өнөөдрийн гаргаж байгаа бүх саналуудыг хоёр дахь хэлэлцүүлэг дээр хэлэлцүүлээд явъя гэдэг ийм санал гаргаад байгаа юм. Гишүүд, Цогтбаатар дарга аа, санал хураалт хийх гээд байна шүү дээ. Нэрсийг нь аваад ир нэрсийг нь дуудъя. 
 

Энэ бол Улсын Их Хурлын энэ 4 жилийн хугацаанд батлах хамгийн амин чухал хууль гэж бодож байгаа шүү дээ. Төрийн албаны шинэчлэл Монгол Улсад зайлшгүй шаардлагатай. Өнөөдөр төрийн албанд зүтгэж байгаа 200 мянган иргэд маань бид нарын эрх ашгийг хамгаалах гэж байгаа ямар хууль Улсын Их Хурлаар батлагдах гэж байна вэ гэдгийг нүдээ чавчилгүй хараад сонсоод сууж байгаа. Бүгд тойргоос сонгогдсон гишүүд. Өглөөний ирцэд орсон гишүүдийн нэрийг нь дуудъя Аюурсайхан гишүүн, Баделхан сайд, Батзандан гишүүн, Баттөмөр гишүүн, Болд гишүүн, Болорчулуун гишүүн, уучлаарай Баттөмөр гишүүнээ, энд буруу мэдээлэл өгсөн байна. Дарханы иргэд сонгогчдоос уучлалт хүсье. Баттөмөр гишүүн байгаа юм байна чуулганы танхимд, Болд гишүүн, Болорчулуун гишүүн, Ганбаатар гишүүн, энд ирцэд орсон гэж надад мэдээлэл өгсөн байна. Гарамжав гишүүн, Гантулга гишүүн, Даваасүрэн гишүүн чуулганы танхимд орж ирье чөлөөтэй, Мөнхцэцэг гишүүн байна уу? Энэ гишүүдийг чуулганы танхимд орж ирэхийг хүсэж байна. Одоо санал хураалт явагдах гэж байна. Яах вэ Содбаатар гишүүнээ, санал хураалтаа үргэлжлүүлэх юм уу? Тэгвэл хурлаа завсарлая. Тэгээд 3 цагаас чуулганыг үргэлжлүүлье. 00-2:26 минут үдээс өмнөх М.Номиндулам
 

        М.Энхболд:- Батлагдсан хуулийн эцсийн найруулга байна, сонсчих уу. Энэ бол дундуур нь сонсоход асуудалгүй биз дээ. 
 

        Монгол Улсын нэгдсэн төсвийн 2017 оны төсвийн хүрээний мэдэгдэл, 2018-2019 оны төсвийн төсөөллийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу. Сонслоо. 
 

        Монгол Улсын 2017 оны төсвийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Сонслоо. 
 

        Биеийн тамир, спортын тухай хуулийн шинэчилсэн найруулга хуулийн эцсийн найруулга дээр саналтай гишүүн байна уу. Энэ хуулийг дагаж өргөн мэдүүлсэн гаалийн тариф, гаалийн татварын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Сонслоо. 
 

        Биеийн тамир, спортын тухай хууль хүчингүй болсонд тооцох тухай хуулийн эцсийн найруулга дээр саналтай гишүүн байна уу. Эцсийн найруулга сонслоо. 
 

        Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Эцсийн найруулга сонслоо. 
 

        Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Сонслоо. 
 

        Хуулийн төслүүдийг буцаах тухай Улсын Их Хурлын тогтоолын эцсийн найруулга дээр саналтай гишүүн байна уу. Алга байна. Ингээд хуулиудын эцсийн найруулга сонслоо. 
 

        13 дугаар саналыг уншиж танилцуулсан одоо шууд санал хураана гэж байгаа. Гишүүд үгээ хэлчихсэн. 
 

        Санал хураалт. 52 гишүүн оролцож 53.8 хувийн саналаар санал дэмжигдлээ. 
 

1.Төслийн 12 дугаар зүйлийг доор дурдсанаар өөрчлөн найруулах:

“12 дугаар зүйл.Төрийн захиргааны албан тушаал
12.1.Төрийн захиргааны албан тушаалд төрийн бодлого боловсруулахад мэргэшлийн зөвлөгөө өгөх, уг бодлогыг хэрэгжүүлэх үйл ажиллагааг төрийн захиргааны удирдлагаар хангах, зохион байгуулах чиг үүрэг бүхий дараахь албан тушаал хамаарна:
12.1.1.Төрийн албаны зөвлөлийн дарга, гишүүн;
12.1.2.Улсын Их Хурал, Ерөнхийлөгч, Засгийн газар, Үндсэн хуулийн цэцийн ажлын алба, шүүхийн захиргаа, прокурорын ажлын албаны удирдах, гүйцэтгэх албан тушаал;
 

12.1.3.Санхүүгийн зохицуулах хороо, Үндэсний статистикийн  хороо, Сонгуулийн ерөнхий хороо, Хүний эрхийн Үндэсний Комиссын ажлын албаны удирдах, гүйцэтгэх албан тушаал;

 

12.1.4.Үндэсний аюулгүй байдлын зөвлөлийн ажлын албаны удирдах, гүйцэтгэх албан тушаал;

 

12.1.5.яамны Төрийн нарийн бичгийн дарга болон яамны удирдах, гүйцэтгэх албан тушаал;
 

12.1.6.хуульд өөрөөр заагаагүй бол Засгийн газрын агентлагийн удирдах, гүйцэтгэх албан тушаал;

 

      12.1.7.аймаг, нийслэл, сум, дүүргийн иргэдийн Төлөөлөгчдийн Хурлын нарийн бичгийн дарга, аймаг, нийслэл, сум, дүүргийн иргэдийн Төлөөлөгчдийн Хурлын болон Засаг даргын ажлын албаны удирдах, гүйцэтгэх албан тушаал;

 

12.1.8.хуульд өөрөөр заагаагүй бол аймаг, нийслэлийн Засаг даргын дэргэдэх улс, орон нутгийн төсвөөс санхүүждэг нутгийн захиргааны байгууллагын удирдах, гүйцэтгэх албан тушаал; 
 

12.1.9.хот, тосгоны захирагчийн ажлын албаны удирдах, гүйцэтгэх албан тушаал;

 

      12.1.10.хуульд заасан бусад албан тушаал.” Санал гаргасан: Ажлын хэсэг. 
 

Санал хураалт.

 

 51 гишүүн оролцож, 54.9 хувийн саналаар санал дэмжигдлээ. 
2.Төслийн 13 дугаар зүйлийг доор дурдсанаар өөрчлөн найруулах:

“13 дугаар зүйл.Төрийн тусгай албан тушаал
 
13.1.Төрийн тусгай албан тушаалд Монгол Улсын Үндсэн хууль, бусад хуульд заасан журмын дагуу үндэсний болон хүн амын аюулгүй байдлыг хангах, нийгмийн хэв журам болон хууль дээдлэх үндсэн зарчмыг сахиулахтай холбогдсон төрийн тусгай чиг үүргийг хэрэгжүүлэх дараахь албан тушаал хамаарна:
 

13.1.1.Үндсэн хуулийн цэцийн гишүүн, бүх шатны шүүхийн шүүгч, прокурор;

 

13.1.2.Үндэсний аюулгүй байдлын зөвлөлийн нарийн бичгийн дарга;

 
13.1.3.Монголбанкны Ерөнхийлөгч, Тэргүүн дэд, Дэд ерөнхийлөгч, Санхүүгийн зохицуулах хорооны дарга, орон тооны гишүүн, Үндэсний статистикийн  хорооны дарга, дэд дарга, Сонгуулийн ерөнхий хорооны дарга, нарийн бичгийн дарга, Хүний эрхийн Үндэсний Комиссын дарга, гишүүн, Үндэсний болон орон нутгийн аудитын газар, Авлигатай тэмцэх газрын удирдах, гүйцэтгэх албан тушаал;
 
13.1.4.зэвсэгт хүчин, цагдаа, дотоодын цэрэг, хил хамгаалах, онцгой байдал, шүүхийн шийдвэр гүйцэтгэх, шүүхийн шинжилгээний байгууллагын удирдлага;

 

13.1.5.дипломат албан тушаал;

 

13.1.6.зэвсэгт хүчин, хилийн цэрэг, тагнуул, цагдаа, дотоодын цэрэг, хэрэг бүртгэх, мөрдөн байцаах, шүүхийн шийдвэр гүйцэтгэх, онцгой байдлын байгууллагын офицер, ахлагч, шүүхийн шийдвэр гүйцэтгэгч, гаалийн байцаагч, шүүхийн шинжилгээний байгууллагын шинжээч, мэргэжилтэн;

 

13.1.7.хуульд заасан бусад албан тушаал. Санал гаргасан ажлын хэсэг.
 

Санал хураалт. 53 гишүүн оролцож, 69.8 хувийн саналаар санал дэмжигдлээ. 
 

3.Төслийн 14 дүгээр зүйлийн 14.2 дахь хэсгийг хасах. Санал гаргасан ажлын хэсэг.
 

Санал хураалт. 53 гишүүн оролцож 62.3 хувийн саналаар санал дэмжигдлээ. 
 

Н.Энхболд гишүүний микрофоныг өгье.
 
Н.Энхболд:-13.1.3-т дандаа албан тушаалууд дарга, дэд дарга, гишүүн гээд явсныг та бүхэн маань анзаарсан байх. Хамгийн сүүлийн мөрөнд байгаа Үндэсний болон орон нутгийн аудитын газар, Авлигатай тэмцэх газрын удирдах гүйцэтгэх албан тушаал гэдэг нь бол Үндэсний болон Орон нутгийн аудитын газрын удирдах гүйцэтгэх албан тушаал авлигатай тэмцэх газрын удирдах гүйцэтгэх албан тушаал гэж ойлгох юм шүү гэж тодруулж байгаа юм. 
М.Энхболд:-3.Төслийн 16 дугаар зүйлийг доор дурдсанаар өөрчлөн найруулах:
“16 дугаар зүйл.Төрийн албан хаагчийн улсын нэгдсэн тоо бүртгэл
 
16.1.Төрийн албаны төв байгууллага төрийн албан хаагчийн улсын нэгдсэн тоо бүртгэлийг хөтлөх бөгөөд уг бүртгэлд төрийн албан тушаал эрхэлж байгаа, эрхэлж байсан мэдээлэл болон энэ хуулийн 9.1.2, 9.1.4-т заасан удирдах албан тушаалтны нөөцийн бүртгэлийг тусгасан байна.

 

16.2.Төрийн албан хаагчийн улсын нэгдсэн тоо бүртгэл хөтлөх, мэдээлэл авах журмыг Засгийн газар батална.” Санал гаргасан ажлын хэсэг. Санал хураалт. 53 гишүүн оролцож, 66 хувийн саналаар санал дэмжигдлээ.
3.Төслийн Дөрөв, Хорин наймдугаар бүлгийн гарчиг, 94 дүгээр зүйлийн гарчиг, 94.1 дэх хэсгийн “захиргааны” гэснийг “жинхэнэ” гэж тус тус өөрчлөх, төслийн 22, 25, 28, 30, 39, 40, 41, 42, 47, 48, 49, 50, 51, 52, 53, 107 дугаар зүйлийн гарчиг, 22.1, 25.1, 28.1, 28.3, 30.1, 31.1, 32.4, 40.1, 41.1, 47.1, 48.1, 48.3, 49.1, 49.3, 49.5, 50.1, 51.1, 51.2, 51.3, 51.4, 52.1, 53.1, 53.3, 53.6, 53.7, 53.8, 54.1 дэх хэсэг, III хэсгийн гарчиг, Зургадугаар бүлэг, Наймдугаар бүлэг, Есдүгээр бүлгийн гарчгийн “төрийн” гэсний дараа “жинхэнэ” гэж тус тус нэмэх, төслийн 27 дугаар зүйлийн гарчиг, 27.1 дэх хэсгийн “захиргааны” гэснийг “жинхэнэ” гэж, төслийн 27.1.1, 27.1.2, 27.1.3 дахь заалтын “захиргааны” гэснийг “жинхэнэ албаны” гэж тус тус өөрчлөх, төслийн 21 дүгээр зүйлийн 21.4, 39 дүгээр зүйлийн 39.1, 93 дугаар зүйлийн 93.1.9 дэх заалтын “төрийн” гэсний дараа “захиргааны” гэж нэмэх, төслийн 18 дугаар зүйлийн 18.7 дахь хэсгийн “прокурорын газар,” гэсний дараа “Монгол банк, Үндэсний болон орон нутгийн аудитын газар,” гэж, төслийн 32 дугаар зүйлийн 32.6 дахь хэсгийн “энэ хуулийн” гэсний дараа “31.2,” гэж тус тус нэмэх. Санал гаргасан ажлын хэсэг. 
Санал хураалт. 
54    гишүүн оролцож, 74.1 хувийн саналаар санал дэмжигдлээ.
 
Төслийн 15 дугаар зүйлийн 15.1 дэх хэсгийн “гурван үеийн намтар болон” гэснийг, төслийн 20 дугаар зүйлийн гарчиг, 20.1 дэх хэсгийн “ангилал,” гэснийг, төслийн 40 дүгээр зүйлийн 40.1.7 дахь заалтын “хууль тогтоомжийг судалж,” гэснийг, төслийн 32 дугаар зүйлийн 32.6 дахь хэсгийн “Ерөнхийлөгч, Улсын Их Хурлын дарга, Ерөнхий сайд, бусад төсвийн ерөнхийлөн захирагч болон” гэснийг тус тус хасах. Санал гаргасан ажлын хэсэг. 
Санал хураалт. 
54   Гишүүн оролцож, 68.5 хувийн саналаар санал дэмжигдлээ.
Төслийн 22 дугаар зүйлийн 22.1.3 дахь заалтыг доор дурдсанаар өөрчлөн найруулах:

 

“22.1.3.Эрүүгийн хуульд заасан авлига, албан тушаалын гэмт хэрэг үйлдэж шүүхээр ял шийтгүүлж байгаагүй байх;” Санал гаргасан ажлын хэсэг. 
 

Санал хураалт. 54 гишүүн оролцож, 68.5 хувийн саналаар санал дэмжигдлээ.
Төслийн 23 дугаар зүйлийн 23.3, 23.4 дэх хэсгийг доор дурдсанаар өөрчлөн найруулах:
 
“23.3.Хуульд өөрөөр заагаагүй бол төрийн жинхэнэ албаны удирдах, гүйцэтгэх албан тушаалд тавигдах тусгай шаардлага болон албан тушаалын тодорхойлолт боловсруулах нийтлэг журмыг төрийн албаны төв байгууллага батална.

 

 23.4.Төрийн захиргааны албаны албан тушаалын тодорхойлолтыг энэ хуулийн 23.3-т заасан журамд нийцүүлэн боловсруулж, төрийн албаны төв байгууллагын зөвшөөрлийг үндэслэн тухайн албан хаагчийг томилох эрх бүхий этгээд албан тушаал тус бүрээр батална.” Санал гаргасан ажлын хэсэг. 
 

Санал хураалт. 53 гишүүн оролцож, 64.2 хувийн саналаар санал дэмжигдлээ.

 

Төслийн 23 дугаар зүйлийн 23.5 дахь хэсгийн “албан тушаалын ажлын байрны тодорхойлолт”, 40 дүгээр зүйлийн 40.1.12 дахь заалтын “ажлын байр (албан тушаал)-ны тодорхойлолт”, 50 дугаар зүйлийн 50.1.1 дэх заалтын “ажлын байрны тодорхойлолт”, 94 дүгээр зүйлийн 94.1.3 дахь заалтын “албан тушаал (ажлын байр)-ын тодорхойлолт” гэснийг “албан тушаалын тодорхойлолт” гэж тохиолдол бүрт өөрчлөх, төслийн 24 дүгээр зүйлийн гарчиг, 23 дугаар зүйлийн 23.2.1, 23.2.2, 23.2.3, 24.1, 24.2 дахь хэсгийн “мэргэжлийн” гэснийг “мэргэшүүлэх” гэж, төслийн 24 дүгээр зүйлийн 24.2, 29.2 дахь хэсгийн “Төрийн удирдлагын академи” гэснийг “Засгийн газрын харьяаны төрийн албаны сургалтын байгууллага” гэж, төслийн 27 дугаар зүйлийн 27.1.1 дэх заалтын “9.4” гэснийг “16.3” гэж, төслийн 24.1, 49.5, 53.9 дэх хэсгийн “Засгийн газрын Хэрэг эрхлэх газар” гэснийг “Засгийн газар” гэж, төслийн 31 дүгээр зүйлийн 31.4 дэх хэсгийн “Монгол Улсын иргэний төрийн албанд ажиллах” гэснийг “Төрийн тухайн албан тушаалд тавих шаардлагыг хангасан иргэний төрийн жинхэнэ албан тушаал эрхлэх” гэж, мөн хэсгийн “ялгаварлахыг хориглоно” гэснийг “ялгаварлаж үл болно” гэж, төслийн 32 дугаар зүйлийн 32.1 дэх хэсгийн “24” гэснийг “22, 23” гэж, төслийн 39 дүгээр зүйлийн 39.1, 40 дүгээр зүйлийн 40.1.3 дахь заалтын “төрийн ашиг сонирхолд” гэснийг “үндэсний язгуур ашиг сонирхолд” гэж тус тус өөрчлөх. Санал гаргасан ажлын хэсэг. 
 

Санал хураалт. Санал хураалтыг түдгэлзүүлээд учрал гишүүн үг хэлье. 
 

Н.Учрал:-Төрийн албан хаагчдын тавих тусгай шаардлага гээд энэ 23 дугаар зүйл байгаа юм. Төрийн албаны хуулийг би бол энэ хууль дээр бол олон байр суурьтай байгаа юм. Юу гэж үзэж байна вэ гэхээр харьцуулалтуудыг нэг их сайн хийж өгөөгүй. Нэг ёсондоо төрийн албан хаагчдын тавих тусгай шаардлагыг та нар хараад үзээрэй. Тэргүүн түшмэлийн ангилалд хамаарах албан тушаалд томилогдох бол төрийн албанд 16-аас доошгүй жил гэж байгаа юм. Эрхэлсэн түшмэлийн албан тушаалд 8-аас доошгүй жил ажилласан байх гэж шаардлага тавьж байгаа. Тэгэхээр энэ юу гэсэн үг вэ гэхээр яамны газрын даргаар 8 жил ажиллаагүй хүн төрийн нарийн бичгийн дарга болж болохгүй л гэдэг заалт юм. 
 

Тэгэхээр энэ заалт чинь ер нь зөв юм уу? Өнөөдөр нэг яаманд спортын газрын даргаар жишээ нь 10 жил ажилласан хүн байлаа бусад салбарт нь ямар ч газрын дарга хийж байгаагүй хүн Төрийн нарийн бичгийн даргаар томилогдож болохгүй гэсэн үг. Бусад салбараа мэдэхгүй тэндээ нэг арван жил хийсэн хүн л болох гээд байна шүү дээ. Тэгээд наадахад чинь төрийн албаны мерит зарчим гэдэг зүйл чинь бусад зүйлд их хориг тавиад байгаа юм. 
 

Өнөөдөр Японд бол төрийн жинхэнэ албыг чинь А, Б гэж хоёр ангилж байгаа шүү дээ. Нэг нь бол төрийн албаны мэргэшсэн хүн. Нөгөөдөх нь болохоор экспертүүд. 
 

Гэтэл гадаадад, дотоодод өндөр мэргэжил ба мэдлэг эзэмшсэн салбарт бас нэг реформ хийх гэж байгаа хүмүүс ирээд Төрийн нарийн бичгийн дарга хийнэ гэж ерөөсөө байхгүй ээ. Энд одоо салбарын олон сайдууд байна. Газрын даргыг л 8 жил хийсэн хүнээр л Төрийн нарийн тавина гэж байгаа юм. Тэгээд нөгөө 8, 10 жил хийсэн хүн бол нөгөө байгаадаа дасаад ямар ч тийм одоо шинэчлэл хийх тэр салбараа өөрчлөх юм бол байхгүй ээ. Төрийн албандаа 15 жил тэр яаман дотроо тэгээд байж л байсан нэг газрын даргаар. Тэр хүн ямар юмных нь төрийн бичгийн дарга хийгээд реформ хийх юм бэ. Тэгээд ийм төрийн албаны хуулийг чинь бид нар бас одоо анхаарах ёстой биз дээ. Тэгэхээр анхны хэлэлцүүлэг хийж байгаа учраас иймэрхүү юмаа одоо больё. 
 

Өнөөдөр Японд доктор хамгаалаад ирлээ. Японы том байгууллагад ажиллалаа. Тэр хүн хүрч ирээд төрд ажиллая гэхээр ажиллаж болохгүй. Дунд сургуульд багшилъя гэхээр заах арга зүйч гээд нэг ангилал тавиад 470, 480 мянган төгрөг гар дээр нь тавина. Хэн энэ төрийн албанд чинь ажиллах юм бэ. Тэгээд нөгөө нэг хэдэн газрын дарга нар хэдэн мэргэжилтнүүд нь дээшээ ахина. Ийм л нэг 10 хүний дунд л эргэлдэх ийм л шалгуур тавьж өгч байгаа юм. Тэгээд төрийн албаны мерит зарчим гэдэг чинь бусад хүмүүст маш их хохиролтой шүү. Хүн хөгжих бололцоо байхгүй. 
 

Ер нь энэ хувийн хэвшилд ажиллаж байгаа сайн боловсон хүчнийг төр рүү яагаад татаж болдоггүй юм бэ. Тэр хүмүүс чинь л энэ салбарт орж энэ чинь салхи оруулна шүү дээ. Тэгэхгүй тэгээд нэг газрын дарга хийсэн хүнээ дэмжье гээд нэг ийм юм яваад байдаг. Тэгэхээр энэ асуудал дээр анхаар аа. Нэг ийм хоёрын хооронд тусгай шаардлага тавиад үр дүнд хүрэхгүй ээ. Одоо энэ хараарай 23.2 дээр хүртэл эрхэлсэн түшмэлийн ангилалд хамаарах албан тушаалд томилогдох бол 12-оос доошгүй жил, ахлах түшмэлийн албан тушаалд бол 4-өөс доошгүй жил бүгдийг нь ингээд  зааглаад өгсөн ингээд нэг яамандаа очоод мэргэжилтнээ хийнэ. Тэгээд өдөр тутмынхаа ажилдаа нухлагдана. Тэгээд 20, 30 жил тэндээ бай. Тэгээд төрийн нарийн бол гэсэн ийм л хууль. Энэ бол бүр долоо дордуулсан заалт байгаа юм. Энэ хуулийг харах хэрэгтэй байх гэж бодож байна. 
 

Тийм учраас үүн дээр анхаараач. Ялангуяа тэр Японы төрийн албаны хуулийг хараач ээ. Түрүүн бас Энх-Амгалан гишүүн хэлж байна. Тэр сайн экспертүүдийг энэ салбарт оруулж ирэхийн тулд төрийн жинхэнэ албаа А, Б гэдэг хоёр ангилалтай болго. Ингээд Төрийн албаны хуулийг системээр нь өөрчлөхгүй бол ингээд нэг хүмүүсээс санал аваад ийм хууль оруулж ирээд энэ нэмэргүй дээ. 
 

М.Энхболд:-Санал хураалт. 51 гишүүн оролцож, 54.9 хувийн саналаар санал дэмжигдлээ. 
 

Төслийн 26 дугаар зүйлийг доор дурдсанаар өөрчлөн найруулах:

 

“26 дугаар зүйл.Төрийн захиргааны албан тушаалд томилох үндсэн шалгуур
 

26.1.Төрийн захиргааны албан тушаалд энэ хуулийн 3.1.3-т заасан чадахуйн зарчмыг үндсэн шалгуур болгож, түүнийг хамгийн сайн хангасан хүнийг томилно.
 
26.2.Энэ хуулийн 22.1-д заасан нийтлэг болон 23 дугаар зүйлд заасан тусгай шаардлагыг хангасан тохиолдолд мөн хуулийн 26.1-д заасан шалгуурыг хангасанд тооцно.  
 

26.3.Энэ хуулийн 23.2-т заасан ажилласан жилийг тогтоосон тусгай шаардлагын 50 хувийг хангасан төрийн албан хаагчийг үйл ажиллагааны үр дүн, мэргэшлийн түвшингийн үнэлгээ, ёс зүй, мэдлэг, туршлага, ур чадварыг харгалзан хугацаанаас өмнө шатлан дэвшүүлж болно. 
 

26.4.Төрийн албан тушаалд шатлан дэвшүүлэх журмыг энэ хуульд нийцүүлэн Засгийн газрын саналыг үндэслэн төрийн албаны төв байгууллага батална. Албан тушаалд шатлан дэвшүүлж томилоход энэ журмыг баримтална.” Санал гаргасан ажлын хэсэг.
 

Н.Энхболд гишүүнд үг өгье. 
 

Н.Энхболд:-Ер нь бол бид нар бол анхдугаар хэлэлцүүлгийн үед явцад гарч байгаа саналуудыг нухацтай авч байгаа. Ярина эцсийн хэлэлцүүлэг дээр. 
 

Гэхдээ сая Учрал гишүүний хэлдэг шиг тийм сургууль төгсөж ирээд гадаадад л сургуульд төгссөн өндөр боловсролтой бол Төрийн албанд ямар ч хамаагүй байдлаар аль ч шатанд нь очиж байж болно гэж бол болохгүй. Угаасаа энэ хууль гарсан шалтгаануудын нэг нь бол яг тиймэрхүү нүхнүүдийг ашиглаад төрийн албыг чинь бас ингээд завхруулаад хаясан байхгүй юу. Тэгэхээр төрийн алба бол өөрөө бас тодорхой хэмжээгээр мэргэшсэн байх ёстой. Заавал төрийн албанд очсон хүн заавал муудсан хоцрогдсон тийм байж таарахгүй шүү дээ. Дундуур нь сургалтууд явагдана. Элдэв янзын асуудлууд байна. Тэгээд сая одоо Учрал гишүүн ээ, одоо хараарай. Саяын юун дээр заавал одоо ингээд 8 жил, 12 жил гэхгүйгээр үнэхээр саяын өөрийн чинь хэлсэн шиг тийм бололцоотой хүмүүс байгаа бол хугацааг нь нааш нь татаад та өөрөө багасгаад шаталж дэвшүүлэх боломжийг нь бас хуулиар нээж өгч байгаа. Тэгээд аль аль талыг нь бодолц л гэсэн үг. 
 

М.Энхболд:-Санал хураалт. 50 гишүүн оролцож, 70 хувийн саналаар санал дэмжигдлээ. 
 

      Төслийн 27 дугаар зүйлийн гарчгийн “журам” гэснийг, 27.1.1 дэх хэсгийн “/карьерын/” гэснийг, төслийн 42 дугаар зүйлийн 42.1 дэх хэсгийн “Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай” гэснийг, төслийн 42.1.1 дэх заалтын “бусад шатны” гэснийг тус тус хасах.  Санал гаргасан ажлын хэсэг. 
 

      Санал хураалт. 50 гишүүн оролцож, 62 хувийн саналаар санал, дэмжигдлээ. 
 

      Төслийн 27 дугаар зүйлд доор дурдсан агуулгатай 27.1.4 дэх заалт нэмэх:

 

“27.1.4.энэ хуулийн 27.1.3-т заасны дагуу нөхөх боломжгүй бол нээлттэй сонгон шалгаруулалт зарлах.” Санал гаргасан ажлын хэсэг. 
Санал хураалт. 49 гишүүн оролцож, 59.2 хувийн саналаар санал дэмжигдлээ.
Төслийн 27 дугаар зүйлийн 27.2, 27.3 дахь хэсгийг доор дурдсанаар өөрчлөн найруулах:

 

“27.2.Төрийн жинхэнэ албан тушаалын сул орон тоо гарсан тохиолдолд томилох эрх бүхий байгууллага, албан тушаалтан олон нийтэд мэдээлэх үүрэгтэй. Томилох эрх бүхий байгууллага, албан тушаалтан сул орон тоо гарсан өдрөөс хойш сул орон тоо гарсан мэдээллийг долоо хоногт, сонгон шалгаруулалт явуулах захиалгыг 21 хоногт багтаан төрийн албаны холбогдох шатны байгууллагад хүргүүлнэ.
27.3.Энэ хуулийн 27.1-д заасан тохиолдолд томилох эрх бүхий этгээд төрийн албаны төв байгууллагаас санал болгосон нэр дэвшигчийг холбогдох албан тушаалд томилно. Томилох эрх бүхий этгээд төрийн албаны төв байгууллагын санал болгосон төрийн жинхэнэ албаны удирдах албан тушаалд нэр дэвшигчийг томилохоос хуульд заасан үндэслэлээр нэг удаа татгалзах эрхтэй бөгөөд энэ тохиолдолд төрийн албаны төв байгууллага өөр хүнийг зохих журмын дагуу санал болгоно.” Санал гаргасан ажлын хэсэг. 
 

Санал хураалт. 49 гишүүн оролцож, 59.2 хувийн саналаар санал дэмжигдлээ.

 

27.Төслийн 28 дугаар зүйлд доор дурдсан агуулгатай 28.4 дэх хэсэг нэмж, 28.4 дэх хэсгийн дугаарыг 28.5 болгож өөрчлөх:

 

“28.4.Төрийн жинхэнэ албан тушаалд ажилласан туршилтын хугацааг төрийн алба хаасан хугацаанд оруулан тооцно.” Санал гаргасан ажлын хэсэг.
 

Санал хураалт. 49 гишүүн оролцож, 57.1 хувийн саналаар санал дэмжигдлээ.

 
28.Төслийн 29 дүгээр зүйлийн 29.3 дахь хэсгийг доор дурдсанаар өөрчлөн найруулах:
“29.3.Энэ хуулийн 29.1-д заасан сургалтын агуулга, хөтөлбөрийг төрийн албаны төв байгууллагын саналыг үндэслэн Засгийн газар тодорхойлно.” Санал гаргасан ажлын хэсэг.
 

Санал хураалт. 49  гишүүн оролцож, 51 хувийн саналаар санал дэмжигдлээ.

 

29.Төслийн 31 дүгээр зүйлийн 31.1.2 дахь заалтыг доор дурдсанаар өөрчлөн найруулах:

 

“31.1.2.төрийн албанаас сахилгын шийтгэлээр болон хууль тогтоомжид заасан үндэслэл, журмаар халагдсан өдрөөс хойш төрийн албанд эргэж орох хуульд заасан хугацаа дуусгавар болоогүй, тодорхой хугацаагаар төрийн жинхэнэ алба хаах эрх хасагдсан иргэний уг хугацаа дуусаагүй;” Санал гаргасан ажлын хэсэг. 
 
Санал хураалт. 49 гишүүн оролцож, 59.2 хувийн саналаар санал дэмжигдлээ.

 
Дээрх 29 дэх санал дэмжигдсэнтэй холбогдуулан төслийн 31 дүгээр зүйлийн 31.1.4 дэх заалтыг хасах. Санал гаргасан ажлын хэсэг

Санал хураалт. 46 гишүүн оролцож, 60.9 хувийн саналаар санал дэмжигдлээ.
        Төслийн Долоодугаар бүлгийг доор дурдсанаар өөрчлөн найруулах:
“ДОЛДУГААР БҮЛЭГ
ТӨРИЙН ЖИНХЭНЭ АЛБАНЫ ШАЛГАЛТ
 
33 дугаар зүйл.Төрийн жинхэнэ албаны шалгалт
 

33.1.Төрийн жинхэнэ албаны нөөц бүрдүүлэх, төрийн жинхэнэ албан хаагчийг сонгон шалгаруулах зорилгоор төрийн албаны мэргэшлийн шалгалт авна. 
 

33.2.Төрийн жинхэнэ албаны шалгалт доор дурдсан төрөлтэй байна:

 

33.2.1.ерөнхий шалгалт; 
33.2.2.тусгай шалгалт /тухайн албан тушаалын/.

 

33.3.Төрийн жинхэнэ алба хаах хүсэлтэй, энэ хуулийн 22.1-д заасан шаардлагыг хангасан иргэнээс ерөнхий шалгалтыг, мөн хуулийн 27.1-д заасан шаардлагыг хангасан төрийн албан хаагчаас төрийн албаны тусгай шалгалт /тухайн албан тушаалын/-ыг тус тус авна.
 

33.4.Энэ хуулийн 33.2-т заасан ерөнхий болон тусгай шалгалт /тухайн албан тушаалын/-ыг төрийн албаны төв байгууллага зохион байгуулна.
 

33.5.Төрийн жинхэнэ албаны шалгалт нь сорил, ярилцлага болон бусад хэлбэртэй байна.

 

33.6.Төрийн жинхэнэ албаны шалгалт доор дурдсан агуулгатай байна: 
 

33.6.1.удирдан зохион байгуулах чадварыг шалгах; 
33.6.2.дүн шинжилгээ хийх чадварыг шалгах;

33.6.3.асуудал шийдвэрлэх чадварыг шалгах;

33.6.4.манлайлах чадварыг шалгах;

33.6.5.монгол хэлний ярианы болон бичгийн чадварыг шалгах;

33.6.6.багаар ажиллах чадварыг шалгах;

33.6.7.бусад. 
 

33.7.Төрийн жинхэнэ албаны шалгалтын агуулга, хэлбэрийг Засгийн газрын Хэрэг эрхлэх газартай зөвшилцсөний үндсэн дээр төрийн албаны төв байгууллага тодорхойлно.

 

33.8.Төрийн жинхэнэ албаны ерөнхий шалгалтыг жилд нэгээс доошгүй удаа зохион байгуулна.

 

33.9.Энэ хуулийн 33.8-д заасан шалгалтад тэнцсэн иргэнийг төрийн жинхэнэ албаны нөөцөд бүртгэнэ. Төрийн жинхэнэ албаны нөөцөд байх хугацаа гурван жил байна.

 

33.10.Төрийн албаны төв байгууллага тусгай шалгалт /тухайн албан тушаалын/-ыг зохион байгуулахдаа холбогдох байгууллага болон мэргэжлийн холбоо, эрдэмтэн, судлаачдын төлөөллөөс бүрдсэн Шалгалтын зөвлөл байгуулж болно.     
 

33.11.Төрийн албаны тусгай шалгалт /тухайн албан тушаалын/ авах талаар олон нийтийн хэвлэл мэдээллийн хэрэгсэл болон төрийн албаны төв байгууллагын цахим хуудсаар нийтэд зарлан мэдээлнэ.
 
33.12.Төрийн албаны төв байгууллага энэ хуулийн 33.8-д заасан чиг үүргийг гэрээний үндсэн дээр Засгийн газрын бус байгууллагад хариуцуулан гүйцэтгүүлж болно.
 

33.13.Төрийн албаны ерөнхий болон тусгай шалгалт /тухайн албан тушаалын/ авах болзол, журам, төрийн жинхэнэ албаны нөөц бүрдүүлэх журмыг Засгийн газартай зөвшилцөн төрийн албаны төв байгууллага батална.

 

34 дүгээр зүйл.Хориглох зүйл
 

34.1.Төрийн жинхэнэ албаны шалгалт авах журмыг зөрчих, уг үйл ажиллагаатай холбогдсон хуурамч тодорхойлолт, гэрчилгээ, баталгаа гаргахыг хориглоно.
 
35 дугаар зүйл.Хариуцлага
 

35.1.Төрийн жинхэнэ албаны шалгалт авах журмыг зөрчсөн тохиолдолд төрийн албаны салбар зөвлөлийн зохион байгуулсан шалгалтын дүнг төрийн албаны төв байгууллага, төрийн албаны төв байгууллагын зохион байгуулсан шалгалтын дүнг шүүх хүчингүй болгож, гэм буруутай төрийн албан хаагчийг төрийн албанд гурваас таван жилийн хугацаанд эргэж орох эрхгүйгээр төрийн албанаас хална.

 

35.2.Төрийн жинхэнэ албаны шалгалт авах журмыг зөрчсөн этгээдийг энэ хуулийн 33.10-т заасан Шалгалтын зөвлөлийн бүрэлдэхүүнд дахин оруулахгүй.

 

35.3.Энэ хуулийн 35.2-т заасныг зөрчсөн төрийн албан хаагчийг төрийн албанд гурваас таван жилийн хугацаанд эргэж орох эрхгүйгээр төрийн албанаас хална.

 

35.4.Энэ хуулийн 34.1-д заасныг зөрчиж, хуурамч тодорхойлолт, гэрчилгээ, баталгаа гаргасан төрийн албан хаагчийг төрийн албанд гурваас таван жилийн хугацаанд эргэж орох эрхгүйгээр төрийн албанаас хална.” Санал гаргасан ажлын хэсэг. 
 
Баасанхүү гишүүнд микрофон өгье. 
 

О.Баасанхүү:  -Төрийн жинхэнэ албаны шалгалт гээд хамгийн гол юм нь л энэ л дээ. Уг нь бол мэддэг нь ажиллаж, мэддэггүй нь суралцъя гэдэг уриагаар яваад үнэхээр шалгалтдаа тэнцсэн бол өнөөдөр тэр нам байна уу хүн байна уу, одоо үл хамааран шалгалтад бол зайлшгүй ороод тэнцсэн бол нэгээр нь орсон хүн айхгүй орчихмоор байгаа юм. Өнөөдөр одоо жишээлбэл Их Хурлын гишүүдэд ирдэг өргөдлийн бараг 90 хувь нь ажилд оруулаад өгөөч. Төрийн албанд оруулж өгөөч гэж хүсдэг. Бид ч гэсэн өнөөдөр юу гэдэг юм бэ намынхаа хүнийг байршуулна гэсэн нэрээр худлаа үнэн хэн ч хамаагүй хүнийг янз бүрийн байдлаар ингээд ажилд оруулдаг. Тэгэхээр асуудлын гол нь юу вэ гэхээр нэгдүгээрт нь ажлын байрны тодорхойлолт гэдэг шиг тэр нөгөө шалгалтын нөхцөлийг тэр Засгийн газрын Хэрэг эрхлэх газартай зөвшилцөж байгаа болохоор Хэрэг эрхлэх газар чинь өнөөдөр яг нарийндаа аваад үзэх юм бол тэр нөгөө хувь хүмүүст нь тааруулаад нөгөө намын бодлого бариад яваад байгаа юм л даа. 
 

 
Жишээлбэл юу гэдэг юм бэ манайд ажилд орсон уу, хандиваа өгсөн үү. Намын төлөө явсан уу, сонгуульд нь оролцсон уу? Хэн гуай гуйсан уу, тэр гуай гуйсан уу гэж хэлээд за танд тэр албандаа ямар ч байсан гэрээт гэж авчхаад гэрээ хүмүүсийн шалгалтад тэнцээд байдаг их сонин. 
 

Уг нь гэрээт биш хүмүүс нь тэнцмээр байгаа байхгүй юу. 
 

Яагаад гэвэл урьдчилаад тэр татварын байгууллагадаа гаальдаа юундаа оронгуут чинь нөгөө хүн л тэнцэнэ. Нөгөө Татварын ерөнхий газрын даргыг түр авч байгаад дараа нь тэр л тэнцэж байна. Тэгвэл ийм хэлбэрийн төдий шалгалт авах хэрэг байгаа юм уу. Тэгэхээр би зүгээр хувьдаа бол энэ дээр юу гэж үзээд байгаа вэ гэхээр энэ төрийн жинхэнэ албаны шалгалтыг шалгалт шиг шалгалт болгомоор байна л даа. Тестийн ном гэдэг шиг шалгалтын номыг нь гаргаад нөхцөлийг нь тавиад хүмүүс нөгөө нэг мэргэжилтнээр ороод мэргэжилтнээсээ ахлах, ахлахаасаа юу байдаг юм бэ. Газрын дарга, хэлтсийн дарга төрийн нарийн гэдэг шаталсан зарчмаар дээшээ явдаг. Ингээд ил тод явчих юм бол заавал бас нөгөө мэргэжилтэн байсан хүн шууд төрийн нарийн болдог ч юм уу эсвэл төрд огт ажиллаж байгаагүй хүн шууд болдог энэ үйлдлүүд чинь таслагдах юм. Нөгөө талаасаа манай нам тэрийг юугаар тавина, энийг юугаар тавина гэдэг нь алга болох юм. Тэгэхээр би Төрийн албаны шалгалтыг хоёр зарчмаар хиймээр байгаа юм. 
 

Нэгдүгээрт нь төрийн жинхэнэ албанд анх удаагаа орж байгаа хүмүүсийн шалгалт бол энэ хууль үйлчилнэ гээд албан тушаал дэвшиж байгаа тохиолдолд зөвхөн шаталсан байдлаар нөхцөл хангасан байдлаар албан тушаалд нь тавина гээд оруулмаар байгаа юм. Жишээлбэл мэргэжилтэн бол ахлах бол. Ахлах байвал одоо газрын дарга, хэлтсийн дарга бол. 
 

Тэгвэл өнөөдөр ямар нам гарах нь хамаагүй за за би хэлтсийн дарга юм чинь 4, 5 жил, 10 жил болсон одоо би журмын дагуу газрын дарга болох юм байна. 
 

Буруу ажиллах юм бол доошоо мэргэжилтэн болоод албан тушаал буурах юм байна гээд явчих юм бол энэ нэг төрийн албаны өнөөдөр энэ бужигнаан чинь алга болох гээд байна. 
 

Газрын дарга солигдохоороо доороо өөрийнхөө хүмүүсийг тавьдаг. Хэлтсийн дарга солигдохоороо доороо өөрөө хүнээ тавьдаг. Төрийн нарийн солигдохоороо доороо өөрийн хүнийг тавьдаг. 
 

Бараг ингээд арав, хорин мянган хүн унаад байгаа юм. Тийм учраас төрийн албандаа тодорхой анх удаагаа шалгалтад орж байгаа хүмүүст шалгалт нээлттэй энээ тэрээ гэж оруулаад албан тушаал дэвших гэж байгаа хүмүүсийг бол тийм жүжиг тоглодгоо больё. 
 

Татварын ерөнхий газрын даргаа тавих гэж байгаа бол доод талынх нь хүн нь дээшээ болно. Орлогч нь ерөнхий болно. Дарга болно. Тийм учраас жинхлээд явахын тулд нам харгалзахгүйгээр албан тушаалаа зохицуулаад явж байх ёстой гэсэн ийм зарчмаар энэ шалгалтыг шийдэж өгөөч гэж би ажлын хэсэгт хүсэж байна. Ажлын хэсгээс гуйж байна. Тэгвэл одоо энэ дээр байгаа залуучууд ч гэсэн би төрийн албанд орвол ямар ч байсан дээд тал нь төрийн нарийн болно. Доод тал нь бол мэргэжилтэн болно гэж. 
 

М.Энхболд:  -Зочин танилцуулъя. Улсын Их Хурлын гишүүн Саранчимэгийн урилгаар олон улсын бүжгийн спортын холбооны гишүүн Стар бүжгийн хамтлагийн гишүүд Улсын Их Хурлын үйл ажиллагаа төрийн ордонтой танилцаж байгаа юм байна. Залуучуудад сурлага, хөдөлмөрийн өндөр амжилт хүсэн ерөөе. Д.Эрдэнэбат гишүүн үг хэлнэ. 
 

Д.Эрдэнэбат:  -Энэ хуулийн хамгийн гол хариуцлагын зүйл заалт нь энэ зүйлтэй. Тэгээд эд нар чинь ярьдаг шүү дээ. Эх нь булингартай бол адаг нь булингартай гээд. Ер нь төрийн албаны шалгалтаас бүх сайн муу зүйлүүд эхэлдэг. Би нэг зүйлд итгэдэггүй юм. Төрийн албаны зөвлөл дандаа улс төржөөд л хаана улс төрийн давамгай тал олонх байна тэр рүү нь үйлчилдэг ийм юм олон жил болсон. Тийм учраас энэ шалгалтын зөвлөлийн бүрэлдэхүүн гэдэг бол нэгдүгээрт их хариуцлагатай хүмүүс байх ёстой. 
 

Хоёрдугаарт шат шатны шалгалт авч байгаа. Энэ шалгалттай холбоотой ямар нэгэн зөрчил гарч байгаа, хариуцлага нь маш хатуу байх ёстой ингэж байж л энэ зүйл эхэлнэ. 
 

Тэгээд би энэ дээр нэг ажлын хэсэг дээр нэг зүйлтэй санал нэгдэхгүй байгаа. Ерөөсөө зөрчил гарсан 3-5 жилийн хугацаа байна. 3-5 байдаг нь ч ямар хэмжүүрээр олсон юм. Яахаараа ч тийм хоёр тоо явж байдаг юм. Тэгэхээр би зүгээр энэ 35 дугаар зүйлийн хариуцлагатай холбоотой асуудал дээр эхнээсээ юм зөв шударга явна гэж үзэж байгаа бол энэ шалгалт авч байгаа төрийн албан хаагч нар ямарваа нэгэн  зөрчил журам зөрчсөн бол ерөөсөө эргээд төрийн алба хаахгүйгээр эргэж орох эрхгүйгээр төрийн албанаас чөлөөлөх эрхтэй ийм заалтыг оруулах хэрэгтэй. Ганц хатуу заалт нэммээр байгаа юм. Энийг бид нар эхнээс нь зөв хийж чадах юм бол цаашаа бүх юм нь зөв зүйлээрээ явна гэж би ингэж харж байгаа. 
 

Тийм учраас ажлын хэсэгт би хэлээд би энэ зарчмын зөрүүтэй санал оруулъя гэж бодож байгаа. 3-5 жил гэж хоёрын хооронд ийм заасан хугацаа байх ёсгүй дээ. 
 

Хоёрдугаарт энэ шүүхээр асуудал нь буруу зөрүүтэй шийдэгдсэн тэр шалгалтын зөвлөлийн буруу гэж тогтоогдсон тухайн төрийн албан хаагчийн буруу гэж тогтоосон л бол эргэж төрийн албанд орох эрхгүйгээр энэ нөхрийг чөлөөлөх л хэрэгтэй. 
 

Ингэж байж бидний зүйл одоо зөв зүйлээсээ булаг нь тунгалаг байх эрх нь тунгалаг байх зүйлээсээ ингэж эхэлнэ гэж харж байгаа. Тийм учраас ажлын хэсэг энэ дээрээ энэ заалтуудаа эргэж нэг хараарай. 
 

Энэ бол байж болохгүй заалт. Хоёрдугаар хэлэлцүүлгээр бид нар би өөрөө гишүүнийхээ хувьд бол энэ асуудлаар бол зарчмын зөрүүтэй санал оруулна гэдгээ хэлье. Харамсалтай нь одоо нэгдүгээр хэлэлцүүлэг дээр бид нар зарим нэг болохгүй олон олон заалтуудыг мэдсээр байж хүчээр тулгаж оруулдаг нь их л том алдаа л болоод байгаа юм л даа. Нэгэндээ ч гэсэн бид нар нэг эргэж хармаар байгаа юм. Сая тэр нөгөө улс төрийн албан тушаалд Иргэдийн хурлын дарга нар, тэргүүлэгч нар байхгүй байна гээд нөхөр байхгүй л орж ирж байгаа. Би тэгээд нэг эрүүлээр ойлгоё гэж бодож байна. Техникийн алдаа байсан байлгүй. Тэгэхдээ ийм хариуцлагагүй зүйл нэгдүгээр хэлэлцүүлгийн гол одоо асуудал шийддэг хэлэлцүүлэг дээр ийм ажлын хэсэг оруулж ирж болохгүй шүү дээ. Тэрийгээ хамгаалаад л тэрийг нь унахаар нь дахиж босгож сэргээгээд л энэ хурал чинь ийм дампуу л юм болоод байна уу даа. Тэгээд ийм зүйл дахин гаргахгүй байхыг та бүхнээс хүсье. Баярлалаа. 
 

М.Энхболд:  -Нэрээ авчихсан. 
 

Санал хураалт. Ажлын хэсгийн гишүүд бичиж авч тэмдэглэж байгаа би өглөө бас хэлсэн шүү дээ. 49 гишүүн оролцож, 63.3 хувийн саналаар санал дэмжигдлээ.

 

Төслийн 40 дүгээр зүйлийн 40.1.4, 40.1.10, 40.1.11 дэх заалтыг доор дурдсанаар өөрчлөн найруулах:
“40.1.4.улс төрийн албан хаагчаас бусад төрийн албан хаагч нь төрийн албан тушаал эрхлэх хугацаандаа улс төрийн аливаа нам, эвсэл, хөдөлгөөний үйл ажиллагаанд ямар нэг хэлбэрээр оролцохгүй байх;
40.1.10.холбогдох хуульд заасан журмын дагуу хөрөнгө орлогын мэдүүлгийг зохих байгууллагад мэдүүлэх;
        40.1.11.төрийн үйлчилгээг чирэгдэлгүйгээр чанартай, хүртээмжтэй, шуурхай, соёлтой хүргэх, төрийн үйлчилгээг хүргэхдээ аливаа хэлбэрээр ялгаварлан гадуурхахгүй байх;” Санал гаргасан ажлын хэсэг.
        Санал хураалт.

 

        Баасанхүү гишүүн үг хэлнэ. Бат-Эрдэнэ гишүүн. 
 

        О.Баасанхүү:  -Баярлалаа. Тэгээд улс төрийн албан хаагчаас бусад төрийн албан хаагч нь төрийн албан тушаал эрхлэх хугацаандаа улс төрийн аливаа нам эвсэл хөдөлгөөний үйл ажиллагаанд ямар нэг хэлбэрээр оролцохгүй гэдэг. Тэгээд оролцвол яах вэ6 ажлаас нь халах уу. Оролцох л байгаа шүү дээ. Одоо над мэт шиг хүн бол багш нар дээрээ очоод цуглуулаад жишээлбэл юу гэдэг юм бэ ажлаа тайлагнаад хуулиа сурталчлаад тэр битгий хэл намын мөрийн хөтөлбөрөө яриад нөгөөдүүл нь тэнд сууж байвал тэд бас улс төрийн үйл ажиллагаанд оролцож байгаа нэг хэлбэр мөн шүү дээ. Сонгуулийн үеэр жишээлбэл юу гэдэг юм ухуулагч болж л чадах албан ёсоор болохгүй л байгаа болохоос биш албан бусаар бол ороод л байж байгаа байхгүй юу. Тэгэхээр энэ жаахан нэг махчилсан санагдаад байгаа юм. 
 

Би үүний оронд нь юу гэж хэлэх вэ гэхээр гишүүн байхыг хориглоно гээд байгаа юм. Түүнээс биш ямар нэг хэлбэрээр улс төрийн үйл ажиллагаанд оролцохгүй гэхээр чинь шууд үйлдлээрээ оролцоогүй ч гэсэн эс үйлдлээрээ оролцдог байхгүй юу. Тэгэхээр энэ нэг тунхгийн шинжтэй болоод байгаа юм. Тэрний оронд нь аливаа нам эвслийн болон улс төрийн аливаа гишүүнчлэлээр нь байхгүй. Гишүүнчлэл байхгүй гэж л оруулмаар байна л даа. Тэгэхгүй бол бид нар бол яг ний нуугүй хэлэхэд манай үйлчилгээний албан тушаал нь багш эмч нар ч гэсэн улс төрийн үйл ажиллагаанд оролцоод явдаг. Оролцвол яах вэ гэдгийг бол яах вэ нэг шударга ёс тогтоох гээд чи тэр намын хурал дээр сууж байлаа, энэ намын юман дээр үг хэлж байлаа гэж ажлаас нь халдаггүй юм бол тэд нарыг яаж зогсоох юм бэ. Бололцоогүй шүү дээ. Хүний итгэл үнэмшлийг ер нь бол улс төрийн итгэл үнэмшлийг хориглох ямар ч боломжгүй. Харин албан ёсоор гишүүнчлэлээр нь элсэхийг хориглоно гээд оруулмаар санагдаад байна. Одоо энэ Төрийн албаны хуулиа бид нар ярьж байгаа учраас энэ дээрээ яг тэр нөгөө юун дээрээ оруулж байгаагаараа тэгээд оруулъя л гэж хэлж байгаа шүү. Энэ би ажлын хэсэгт ийм санал тавьж байна. Баярлалаа. 
 

М.Энхболд:  -Би зочин танилцуулъя. Улсын Их Хурлын гишүүн Элдэв-Очирын урилгаар Баянхонгор аймгийн Нийгмийн даатгалын хэлтсийн албан хаагчид Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт сайн сайхныг хүсэн ерөөе. 
 

Б.Бат-Эрдэнэ гишүүн үг хэлнэ. 
 

Б.Бат-Эрдэнэ:  -За сая Баасанхүү Улс төрийн үйл ажиллагаанд оролцох ийм боломжийг нь бол бүр хаана гэдэг юм уу. Зөвхөн гишүүнчлэлээр нь хязгаарлалаа гээд. Би бол ерөнхийдөө энэ төрийн албан хаагчдын ёс зүйтэй холбоотой асуудал одоо бол ингээд манайд бол ямар ч хяналт байхгүй байна л даа. Бусад улс оронд бол нэлээд цэгцэлсэн байгаа. Цахим хуудас энэ нийгмийн сүлжээний хэрэгслийг ашиглахтай холбоотой юм байгаа юм. Тэгэхээр энэ зохицуулалт ер нь энэ хуулинд орсон юм уу үгүй юу энийг бас тодорхой хэмжээгээр зохицуулж өгөхгүй бол арай л хэтэрхий ийм байдалтай байна. Одоо төрийн албан хаагчид өөрийнхөө ажлын байран дээр өөрийнхөө одоо тусгай өмсдөг хувцас, формтойгоо нийгмийн сүлжээгээр янз бүрийн байр суурь илэрхийлээд зураг хөргөө явуулдаг. 
 

Дээрээс нь ер нь цогцоор нь шийдэж авахгүй бол энэ нийгмийн сүлжээний хэрэгсэл гэдэг юм чинь их зовлонтой байдалтай байна шүү дээ. Дандаа одоо хуурамч акаунттай/account/ фэйсбүүк, твиттерийн иймхуурамч акаунттай энэ акаунтуудаар одоо бие биеэ янз бүрээр одоо дайрдаг. Янз бүрээр мэдээлэл цацдаг. Тэгээд энэ нь бол хамт олон бүрдэх хүн хүндээ итгэх энэ итгэлийг бол үндсэнд нь үгүй хийгээд дандаа бие биеэ нэг тийм хардсан сэрдсэн иймэрхүү байдалтай байгаа юм. Тэгэхээр зэрэг бол энэ төрийн албыг тогтвортой байлгах, хариуцлагатай байлгах, өндөр ёс зүйтэй байлгах ийм шаардлагын үүднээс бид Төрийн албаны тухай хуулиндаа шинэчилсэн найруулгаар нэлээд өргөн хүрээнд өөрчлөлт оруулж байгаа учраас энэ асуудлыг бас цогцоор нь авч үзэх ёстой болов уу гэж би ингэж бодогдоод байгаа юм. Тийм учраас би ийм саналыг хэлж байгаа юм. Баярлалаа, дарга аа. 
 

М.Энхболд:  -Санал хураалт. 51 гишүүн оролцож, 51 хувийн саналаар санал дэмжигдлээ.
Дээрх 32 дахь санал дэмжигдсэнтэй холбогдуулан төслийн 40 дүгээр зүйлд доор дурдсан агуулгатай 40.1.5 дахь заалт нэмж, холбогдох заалтын дугаарыг өөрчлөх:
“40.1.5.хэрэв улс төрийн намын гишүүн бол намын гишүүнээс түдгэлзэж, тухайн төрийн албан тушаалд томилогдсон өдрөөс хойш долоо хоногийн дотор байгууллагын захиргаа болон харьяалах намдаа бичгээр албан ёсоор мэдэгдэх;” Санал гаргасан ажлын хэсэг. 
 

Д.Эрдэнэбат гишүүн, Баасанхүү гишүүнээр тасаллаа. 
 

Д.Эрдэнэбат:  -Бид төрийн албыг улс төрөөс ангид байлгая гэвэл улс төрийн албан тушаалтнаас бусад албан тушаалтнууд нь ерөөсөө улс төрийн аливаа нэгэн намд огт харьяалагдахгүй байх ёстой юм. Хууль үйлчилснээс хойших хугацаанд. Тэгээд хэрвээ харьяалагддаг бол түдгэлзэнэ гэдэг үг бол ерөөсөө хэрэг байхгүй. Би энэ дээр ажлын хэсгийг бас анхаараасай гэж бодож байна. Гишүүнээс түдгэлзэнэ гэдэг үгийг авч хаях хэрэгтэй. Ерөөсөө улс төрийн аливаа нэгэн намд байхыг хориглоно гэдэг заалтыг оруулахад бол хангалттай юм байгаа юм. Тийм учраас энэ дээр манай ажлын хэсэг анхаараарай. 
 

М.Энхболд:  -Баасанхүү гишүүн үг хэлнэ. 
 

О.Баасанхүү:  -Баярлалаа. Энэ 40.1.5-ыг та нар дахиад хараарай. Тэгэхээр нэгдүгээрт нь болохоор томилогдсон өдрөөс хойш 7 хоногийн дотор захиргаа болон намдаа бичиг өг гэж байгаа юм. Тэгээд бид бичиг өгснөөрөө түдгэлзсэн гэж тооцно гээд байгаа юм. Бичиг өгснөөрөө гэж харагдаад байна л даа. Би хувьдаа юу гэж хэлээд байгаа вэ гэвэл ерөөсөө ямар ч улс төрийн албан тушаалтнаас бусад нь төрийн албан хаагч бол намын харьяаллаас бүрэн татгалзана гэмээр байх юм. Түдгэлзэх биш татгалзана. Тэр хүн сонголтоо хий л дээ. Эсвэл улс төрөө хийгээд яв. Эсвэл төрийнхөө төлөө зүтгэ. Тийм учраас Улс төрийн намын харьяаллаас бүрэн татгалзана гэж оруулмаар байна. 
 

 
Хоёрдугаарт нь бол түрүүн би хэлж байсан тэр юун дээр ямарваа нэгэн хэлбэрээр улс төрийн үйл ажиллагаа явуулахыг хориглоно гээд байдаг. Тэгвэл энэ фейсбүүк, твиттерээр жиргэж байгаа хүмүүс чинь тэгвэл яах вэ. Төрийн албан хаагч үзэл бодлоо илэрхийлж байна л гэж ярина шүү дээ. Гэтэл нарийн аваад үзэхээр аль нэг намын үйл ажиллагааг зохион байгуулаад дэмжээд явж байгаа шүү дээ. Тийм учраас би зүгээр хувьдаа ийм байж байхаар намын гишүүнээсээ татгалз. Тэр улс төрийн аливаа зохион байгуулсан үйл ажиллагааг санаачлан оролцохгүй баймаар байгаа юм. Тэрнээс биш санаачлан оролцохгүй байгаа болохоос биш үйл ажиллагаанд нь татагдаж болно шүү дээ. Жишээ нь Их Хурлын гишүүд эсвэл ардын нам байдаг юм уу ямар  нэг намынхан маань иргэдтэй хийх уулзалт гээд байдаг. Тэр иргэд дотор төрийн албан хаагч сууж байвал яах вэ. Би жишээлбэл сонгуулийн мөрийн хөтөлбөрөө ч гэдэг юм уу сонгуулийн сурталчилгааны үед эмч багш нарт очоод та нарын талаар манай нам ийм бодлого барьж байгаа. Ийм хөтөлбөр хэрэгжүүлж байгаа. 
 

Би танай салбарынхан биднийг дэмжээч гэж яримаар байна шүү дээ. Тэгээд нөгөө ярианд нь оролцсон гээд зарим хүмүүсийг ажлаас халах хавчих гадуурхах мөрдөх, мөрдөн мөшгөх үйл ажиллагаа явуулахыг үгүйсгэхгүй. Яагаад ардчилсан улсад юу байдаг вэ гэвэл үзэл бодлоор нь бусдыг ялгаварлан гадуурхаж болохгүй ээ. Тэгэхээр энэ түрүүний өмнө хэлдэг санаагаар бол үзэл бодлоор нь бусдыг ялгаварлан гадуурхахгүй баймаар байгаа юм. Зүгээр намын гишүүний ажил хийхгүй ээ улс төрийн үйл ажиллагааг санаачилж түүнийг идэвхийлэн дэмжиж оролцохгүй ээ. Түүнээс биш улс төрийн аливаа үйл ажиллагаанд бол татагдаж болно шүү дээ. Одоо эмч нарыг жагсаалыг ч гэдэг юм багш нарын ч гэдэг юм уу янз бүрийн байдлаар дэмжээд оролцохоор хэн нь буруутай юм бэ. Тэгэхээр улс төрийн нам нь буруутай юм уу. Эсвэл төрийн албан хаагч нь буруутай юм уу. 
 

Тийм учраас ийм хоёрдмол утгатай биш нэг мөр шийдмээр байна. Тийм учраас түдгэлзэх гэдгийг бүр татгалзах гэж оруулмаар байна. Бичиг өгч байгаа бол. Дээрээс нь энийг бол хуулиар улс төрийн намын тухай хууль болон бусад хуулин дээрээ дагалдах хуулиндаа оруулахдаа төрийн албан хаагчийг ажиллуулах оролцуулахыг хориглоно гээд оруулмаар байгаа юм. Гишүүнээр элсүүлэхийг хориглоно гэж оруулмаар байгаа юм. Нөгөө тэр байгууллага нь. Тэгэхгүй бол энэ чинь ганц гишүүний үүрэг болоод нөгөө намд нь үүрэг байхгүй. Хэдэн мянган хүн байгаа. Одоо жишээ нь 200 мянган гишүүнтэй гээд манай Ардын нам ярьдаг. Ардчилсан нам маань 200 мянга гэдэг. Тэрний яг нарийн ухаад үзэх юм бол багш эмчээ хасахаар 400 мянгаас тэгээд хэдэн хүн нь өнөөдөр намын гишүүн байгаа юм бэ. 
 

Тэр 190 мянган хүмүүс чинь бас л энэ тодорхой юман дээр шууд бусаар бол гишүүд байж л байгаа шүү дээ. Тийм учраас энийгээ түдгэлзэх биш бүр татгалзах, нөгөөдөх нь хориглох гэсэн ийм хоёр зүйлийг оруулмаар байна. Баярлалаа. 
 

М.Энхболд:  -Санал хураалт. Гишүүд үг хэлж дууслаа. Гишүүд танхимдаа орж ирье. 52 гишүүн оролцож, 63.5 хувийн саналаар санал дэмжигдлээ. 
 

Төслийн 40 дүгээр зүйлийн 40.1.15 дахь заалтыг хасах. Санал гаргасан ажлын хэсэг.

 

Санал хураалтын цуцалъя. Эрдэнэбат гишүүн үг хэлнэ. Хасаж байгаа юман дээр та ямар үг хэлэх гээд байгаа юм бэ. 
 

Д.Эрдэнэбат:  -Энэ хасаж байгаа заалтыг бас манай гишүүд анхаарах хэрэгтэй байхаа. Энэ 40.1.15 уг нь маш хэрэгтэй заалт байхгүй юу. Хөдөлмөрийн хууль, байгууллагын дотоод журмыг сахих асуудлаар байсан заалтыг хасаад хаясан байна л даа. Би энэ ажлын хэсгийг яах гэж хассаныг нь ойлгохгүй байгаа юм. Журамд заасны дагуу ажлын цагийг үр бүтээлтэй ашиглах гэсэн ийм заалт байгаа юм. Ажлын цагийг үр бүтээлтэй ашиглах нь бүгдээрээ ашиглана гэж бодсон юм уу. Ер нь бол хөдөлмөрийн дотоод журмыг тухайн байгууллагын хөдөлмөрийн дотоод журмыг чанд сахих үүрэг бол аливаа нэгэн ямар ч байгууллагын ямар ч байгууллагад ажиллаж байгаа ажиллагсдын эн тэргүүний үүрэг мөн шүү дээ. Энийг хассан байх юм. Би тэгээд энийг хасах нь буруу л гэж хараад байна. Гишүүд энэ дээр анхаарч саналаа өгөөрэй. 
Ер нь бол хоёрдугаар хэлэлцүүлэг рүү хэрвээ энэ унах юм бол хуучнаараа л орох юм байна л даа. Тэгэхээр энэ заалтыг бол бид нар анхаарахгүй өнгөрч болохгүй байх. Зүгээр зарчмын зөрүүтэй томьёолол дээр болохоор хасах гээд юу нь ч мэдэгдэхгүй орж ирдэг. яг хассан заалтуудын заримыг нь ингээд харахаар үнэхээр энэ зүгээр энгийн нийтлэг үүргийн хамгийн чанд сахиж биелүүлэх заалтыг л бүр байхгүй болгосон байгаа юм. Тийм учраас гишүүд энийг анхаарч саналаа өгөөрэй. Энэ унах юм бол энэ байх ёстой заалт нь өөрөө орох юм байна гэдгийг хэлэх гэсэн юм. 40.1.15.
 

М.Энхболд:  -Санал хураалт. 51 гишүүн оролцож, 47 хувийн саналаар энэ санал унаж байна. Ер нь Эрдэнэбат гишүүн үг хэлээд улсууд унагаав уу. Эсвэл ирцээсээ болж байна уу. Зөв зөв ойлгосон. 
 

Төслийн 41 дүгээр зүйлийн 41.1.1 дэх заалтыг доор дурдсанаар өөрчлөн найруулах:

 
“41.1.1.албан тушаалд томилогдмогц эрхлэх албан тушаалын тодорхойлолттой танилцах, албан ажил үүргээ хэрэгжүүлэх нөхцөлөөр хангахыг шаардах;” санал гаргасан ажлын хэсэг. 
 
Баасанхүү гишүүн үг хэлнэ. 
 

О.Баасанхүү:  -Албан тушаалдаа томилогдоод л тэгээд л одоо албан тушаалынхаа тодорхойлолттой танилцах юм байна л даа. Энэ чинь томилогдохоосоо өмнө танилцдаг биз дээ. Томилогдохоос өмнө ямар ажилд орохоо тэр хүн мэдэж байж томилогдмоор байна л даа. Манайхан яах вэ дээ нөгөө нэг аливаа томоохон албан тушаалуудад намын даалгавраар томилдог болохоор энэ үг чинь тийм халхавч шиг харагдаад байна. Албан ажил үүргээ хэрэгжүүлэх нөхцөлөөр хангахыг шаардах гээд. Хэдийд ч шаардаж болно шүү дээ. Томилогдоогүй юм чинь ямар хамаатай юм гээд томилогдсоны дараа л би чөлөөтэй ажилламаар байна энэ тэр биш. Би орохоосоо өмнө ийм ийм нөхцөлд, ийм ийм салбарт ажилламаар байгаа шүү. Хэрвээ үгүй бол би ажил гүйцэтгэх томилогдох нөхцөлөөсөө татгалзана шүү гэж хэлж болно биз дээ. Тэгэхээр энэ нөгөө өнгөрсөн цаг дээр ярьсан энэ үйлдэл чинь биднийг маш эвгүй байдалд оруулж байна. 
 

        Тийм учраас би юу гэж байгаа вэ гэвэл энэ бараг хэрэггүй юм шиг санагдаад байна л даа. Монгол Улсын Үндсэн хуулин дээр байна л даа. Хүн эрүүл, аюулгүй орчинд ажиллаж амьдрах. Ажиллаж гээд байгаа шүү дээ. Амьдрах эрхтэй гэж байгаа учраас томилогдсоны дараа эрхээ эдлээрэй. Томилогдохоосоо өмнө бол дуугүй байгаарай гэсэн сонин логик харагдаад байна. Тэгээд бид нар цөөнх учраас ирцийг бол шахна. Яагаад гэвэл дэмжихгүй байгаа саналыг маань хүчээр дэмжиж байгаа байдлаар ингээд босгоод байхаар чинь аягүй хэцүү байна аа. Энийг мянга мянган төрийн албан хаагч нар харж байгаа. Бид энэ хуулийг сайн хийх юм бол нөгөө яриад байдаг 60 тэрбумын сүлжээ чинь алга болох болов уу гэж горьдоод байгаа юм. Энэ болохоор юу вэ гэвэл 20 мянган хүнийг ажлаас халаад 100 мянган хүний уурыг хүргэснээс болоод явагдсан яриа шүү дээ. Түүнээс биш тэр тийм мөнгө авсан, энэ ийм мөнгө авсан гэдэг бол тэр бол арай өөр асуудал байх аа. 
 

        Тийм учраас би хувьдаа юу гэж бодож байна вэ гэвэл ямар ч тохиолдолд ямар ч улс төрийн албан тушаалтан ямар ч нам ялсан төрийн алба зөвхөн тогтвортой нүүдлийн шувууд шиг улс төрчдөө сольж болно. Харин төрийн алба байдгаараа л байх ёстой. Зөвхөн ажлын хариуцлага алдсан зөвхөн ахмад настын тэтгэвэрт гавьяаны амралтад гарсан. Эсвэл өөр ажил албан тушаалд өөрөө сонирхож гарахаас бусад тохиолдолд хүнийг нээнтэглэж ямар нэгэн байдлаар халдаггүй тэр орчинг л бүрдүүлэхийн төлөө энэ хууль явмаар байна. Түүнээс биш төр хүчтэй болохын тулд төр мундаг ажиллахын тулд гэж ярихаа больцгооё. Тийм учраас энэ 41-ийн нэгийг бол дэмжихгүй байгаа шүү гэдгийг онцлон хэлье баярлалаа. Манай хүүхдүүдийн хажууд энэ үг ирээдүйд нь хэрэгтэй шүү. 
 

        М.Энхболд:  -Санал хураалт. Энхболд гишүүнд. 
 

        Н.Энхболд:  -Хүн ажилдаа ороогүй байхдаа нөхцөлөөр хангахыг шаардана гэж юу байх вэ дээ. Ажилд орсон хойноо л тэр ажлыг нь хийхийн тулд тавигддаг нөхцөлүүдийг нь шаардах эрхтэй байх нь зүйтэй. Одоо ажилд орлоо гэж бодсон ч гэсэн нэг ажилд авлаа ажлын тодорхойлолтыг нь уншлаа. Энэ ажлыг хийж болох юм байна гээд ажилдаа орлоо. Нөгөө ажлыг нь хийх нөхцөлийг нь бүрдүүлээгүй тохиолдол зөндөө байна. Санхүүгийн эдийн засгийн зохион байгуулалтын бусад шалтгаануудаас болоод. Та намайг энэ ажлыг хий гэж энэ ажилд авлаа. Одоо энэ ажлаа хийхийн тулд би ийм ийм нөхцөл шаардагдах ёстой юм байна. Энийг биелүүлж өг гэж шаардах нь бол тэр хүний эрх байх ёстой. Баасанхүү гишүүний хэлж байгаагаар бол энийг хасаад хаявал нэг хүн ажилд орлоо нөгөө ажлаа юу гэдэг юм бэ унаагаар явж хөөцөлдөх ажил байж болно шүү дээ. Заавал бүр. Манайд машин байхгүй чи хувийн унаагаар яв гэж хэлэх юм уу. Ийм эрхтэй байх ёстой шүү дээ. 
 

        Одоо Баасанхүүгийн хэлж байгаагаар бол би чамайг ажилд авсан юм чинь чи зүгээр байгаа наад нөхцөлөөрөө наад ажлаа хий л гэж байгаатай адилхан үг болох гэж байна шүү дээ. Тэр эрхийг нь хасаж байна. Нэг эрхийг нь хасаж байгаа юм. Хүн өөрийнхөө ажлыг хийх нөхцөлийг бүрдүүлж өг гэдэг шаардлагыг байгууллагынхаа захиргаанд тавих тухай асуудал тэгж шаардаж хэрэггүй чи наад байгаа юмаараа аргалаад хий гэж байх ёстой гэдэг утгаар ойлгогдоно. Хэрэв Баасанхүү гишүүний ярьж байгаагаар энийг хасаад хаявал. Энд байсан Хөдөлмөрийн хуулинд ч байдаг. Ийм хуулинд ч байгаа. Бүхий л хуулинд байгаа. Энийг би зүгээр нэг их унагаах унагаахгүй талаас нь ярьж байгаа юм биш. Ийм гол Үндсэн эрх үүргүүд тэгээд нөхцөл байдал маань ямар билээ. Энэ юмыг нь бодож хийхгүй бол зүгээр л заалт гараад ирэхээр л тэрийг нь шүүмжлэхийн тулд шүүмжлээд байвал энэ ийм ажлууд явдаггүй юм. Одоо бас нөгөө хүүхдүүд нь ороод ирсэн байгаа юм байна л даа бас. 
 

        М.Энхболд:  -Улсын Их Хурлын гишүүн О.Баасанхүүгийн урилгаар Засагт хан дээд сургуулийн төрийн захиргааны удирдлагын нэгдүгээр курсийн оюутнууд Улсын Их Хурлын үйл ажиллагаа, төрийн ордонтой танилцаж байгаа юм байна. Оюутан залуучуудад сурлага, хөдөлмөрийн өндөр амжилт хүсэн ерөөе. 
 

        Үүдэнд байгаа гишүүд ороорой. Санал хураалт явагдаж байна. 52 гишүүн оролцож, 42.3 хувь нь дэмжсэн байна. Энэ санал дэмжигдсэнгүй. 
 

        Би зарлаад л байгаа шүү дээ. Гурван цагаас хойш ирцээ бүрдүүл гэж би хэлээд байгаа шүү дээ. Төсвийн байнгын хорооны гишүүдийг бол ойлгож байгаа шүү дээ. Ажлын хэсэг нь бол энд тэмдэглэж аваад байгаа юм саналыг нь бол. 
 

        Содбаатар гишүүн. Сайд нар орж ирье. Сумъяабазар гишүүн орж ирвэл. Ирц байхгүй энэ санал унаад байна аа. 
 

        Байнгын хороод хуралдаад байгаа юм байна. өнөөдрөөр өндөрлөх үү. Саналууд бас ингэж унаж болохгүй. Дараа нь ажлын хэсэг Байнгын хороон дээр энэ чинь ярихаар гол гол саналууд нь уначихвал эргэж босгоход бид нар 2/3-оор бүр чадахгүй болно шүү. Ингээд 35 дугаар саналыг хураагаад 36-аас. 
 

        Дэд дарга Энх-Амгалангийн микрофоныг өгье. 
 

        Л.Энх-Амгалан:  -Үдээс өмнө бас Улсын Их Хурлын чуулган даргалсан. Тэгээд нэг цаг хүртэл чуулган хуралдах ёстой байсан. Тэгээд 12 цаг 40 минут хүртэл хуралдсан байгаа. Тэгээд энэ дээр бас өнөөдөр ийм нөхцөл байдал үүссэн юм байна. 
 

        Нэгдүгээрт бол Байгаль орчны байнгын хороо зарлагдсан байна. 
 

        Хоёрдугаарт хүний эрхийн комиссын өргөтгөсөн хурал хийгдээд өнөөдөр манай бүх эмэгтэй гишүүд маань бол Хүний эрхийн тэр өргөтгөсөн комиссын хуралдаан орсон учраас бол үдээс өмнө бүртгүүлсэн ч гэсэн тэр санал хураалцах явцад бол Хүний эрхийн өргөтгөсөн хурал дээр сууж байсан учраас нэр дуудагдсан гишүүдээс бас уучлалт хүсэж байгаа шүү. Энэ бол Улсын Их Хурлын тусгай даалгавраар тэр үндэсний эрхийн комисст бас оролцсон юм билээ гэдгийг залруулъя гэж бодож байна. Баярлалаа. 
 

        М.Энхболд:  -Чуулганы хуралдаан үүгээр өндөрлөж байна. /00-01 П.Мядгамаа/

